
УВОДЗІНЫ

я к вядома, архітэктура з’яўляецца адначасова 
галіной матэрыяльнай культуры і мастацкай 
творчасці. Лепшыя яе творы адлюстроўваюць 
асаблівасці і важнейшыя архітэктурна-мас- 
тацкія плыні і дасягненні сваёй эпохі.

Апошнім часам цікавасць жыхароў Беларусі да сваёй 
культуры, мовы, гісторыі значна ўзрасла. Свежы подых 
перабудовы расхінуў шматлікія заслоны на шляху на- 
вуковай і грамадскай думкі, зноў зрабіў надзённай неў- 
міручую выснову: «Прыгажосць выратуе сусвет». Мы 
^азірнуліся навокал і ўбачылі, што няшмат прыгожага 
засталося вакол нас і яно знікае вельмі хутка з-за на- 
шага нядбайства і бескультур’я. Толькі за апошнія 50—30 
гадоў былі разбураны такія шэдэўры беларускага дой- 
лідства, як віцебская Благавешчанская царква XII ст., 
былы фарны касцёл Вітаўта XV—XVI стст. у Гродне, ма- 
гілёўская ратуша XVII—XVIII стст., Бялыніцкі касцёл 
XVIII ст. з унікальнымі фрэскамі, гістарычная гарадская 
забудова Мінска, Мазыра, Віцебска, Магілёва. А колькі 
знішчана за гэты час кафляных печаў, каваных і літых 
балконных рашотак, драўляных разьбяных дзвярэй 
і ліштваў!

Калі ўявіць сабе вялікую тоўстую кнігу, на кожнай 
старонцы якой мы можам убачыць той ці іншы архітэк- 
турны шэдэўр, то колькі такіх старонак мы не далічымся 
з-за шматлікіх войнаў і пажараў, безгустоўных рамон- 
таў і перабудоў, у выніку свядомага і несвядомага зніш- 
чэння бяздумнымі і абыякавымі людзьмі, што дбалі перш- 
наперш пра сваю асабістую карысць. Таму і назва 
■сведчыць, што мы можам паказаць чытачу асобныя ста- 
ронкі такой кнігі, якія захаваліся да нашага часу ў вы- 
глядзе старых малюнкаў і фотаздымкаў. Толькі архео- 
лагі кожны год дабаўляюць у скарбонку нашай спадчыны 

ўсё новыя і новыя старонкі, вяртаюць з нябыту тое, што 
даўно было знішчана.

Асноўную ўвагу мы звернем на мураваныя збудаван- 
ні пачынаючы з часоў Кіеўскай Русі да эпохі мадэрна, 
у якіх увасоблены неўміручы талент вядомых і невядо- 
мых дойлідаў і рамеснікаў, усяго беларускага народа. 
Увесь час побач з шэдэўрамі архітэктуры заставаліся 
і ўзнікалі будынкі, якія неслі рысы архаічнасці, адстала- 
сці і недасканаласці архітэктуры. Гэта залежала ў пер- 
шую чаргу альбо ад недастатковай матэрыяльнай базы 
і тэхнічных магчымасцей заказчыкаў, альбо ад невысо- 
кага прафесійнага майстэрства будаўнікоў і нізкай якас- 
ці будаўнічых матэрыялаў. Такая з’ява непазбежная пры 
масавым мураваным будаўніцтве і найбольш ярка пра- 
явілася ў другой палове XIX— пачатку XX ст., калі гі- 
старычныя цэнтры гарадоў і мястэчак у Беларусі амаль 
цалкам былі забудаваны цаглянымі пабудовамі.

Апошнім часам з’явілася даволі значная колькасць 
альбомаў, буклетаў, брашур, манаграфій, падручнікаў, 
энцыклапедычных выданняў, дзе гаворка ідзе аб бела- 
рускім дойлідстве розных часоў і мастацкіх стыляў. Асаб- 
ліва варта вылучыць пяцітомную Энцыклапедыю літа- 
ратуры і мастацтва Беларусі. Інфармацыя, пададзеная 
ёю адносна гісторыі архітэктуры Беларусі, найбольш 
новая і дакладная. (Пералік асноўных манапрафій і ар- 
тыкулаў, якімі карыстаўся аўтар, чытач знойдзе ў канцы 
кнігі.)

На старонках нашай кнігі разглядаюцца найболыіг 
вядомыя помнікі беларускага дойлідства, якія прыцягва- 
юць увагу шматлікіх турыстаў. Пры гэтым мы стараліся 
расказаць не толькі пра агульнавядомыя шэдэўры, але 
і пра малавядомыя дэталі тэхналогіі іх будаўніцтва. Не- 
каторыя раздзелы кнігі: «Будаўнічая арцель», «Гісторыя 
кафлянай печы», «У старажытнай цагельні», «Візітныя 
карткі будынкаў»— напісаны на аснове новых фактаў, 
атрыманых у выніку даследаванняў аўтара. Гэта тэма- 
тыка пакуль што распрацавана недастаткова, і таму мы 
вылучылі яе ў асобныя раздзелы.

Нягледзячы на тое што на суд чытачоў выносіцца 
папулярны краязнаўчы варыянт гісторыі беларускай ар- 
хітэктуры, ім не абысціся без спецыяльных архітэктурных 
тэрмінаў і таму ў спецыяльным слоўнічку ў канцы кнігі 
яны знойдуць іх тлумачэнне.



АРХІТЭКТУРА Ў ЖЫЦЦІ НАРОДАЎ

npigSjMg ершабытныя людзі працавалі і жылі ў прырод- 
Й ■ най прасторы пад адкрытым небам, у засені 
■ ■ ■ дрэў, у прымітыўных буданах альбо ў пячорах.

3 часам яны навучыліся ўзводзіць будынкі, 
ствараць так званую архітэктурную прастору, 

якая не проста абмежавана сценамі і дахам, але і арга- 
нізавана, мае пэўную неабходную форму, з’яўляецца 
асяродкам стваральнай дзейнасці, маральнага і эстэтыч- 
нага развіцця асобы. Гэтую прастору людзі дзеля зруч- 
насці абсталёўваюць рознымі рэчамі і такім чынам у да- 
датак да прыроднага асяроддзя ўзнікае штучнае, дзе 
чалавек жыве і можа працаваць.

Розныя тыпы будынкаў, узведзеныя для патрэб са- 
цыяльнай дзейнасці людзей, з’яўляюцца асновай архі- 
тэктурнага асяроддзя. Акрамя архітэктуры ў комплекс 
штучнага асяроддзя ўваходзяць усе астатнія неабходныя 
для існавання людзей рэчы: мэбля, посуд, прылады пра- 
цы і інш.

Штучнае асяроддзе заўсёды павінна задавальняць 
і духоўныя патрэбы грамадства. Таму пры яго стварэнні 
чалавек кіруецца не толькі законамі мэтазгоднасці, але 

і законамі мастацтва. Вылучаюць тры характэрныя асаб- 
лівасці архітэктуры: трываласць, карыснасць і прыга- 
жосць. Функцыі архітэктурных пабудоў заключаюцца ў 
прызначэнні будынкаў, што істотна ўплывае на колькасць 
памяшканняў, іх размяшчэнне і памеры.

З’яўленне тых ці іншых тыпаў архітэктурных пабудоў 
заўсёды вызначалася палітычнай сістэмай краіны, яе 
грамадскім укладам, прыроднымі ўмовамі, рэлігійнай 
сістэмай і народнымі традыцыямі. Тут дарэчы прыгадаць 
словы Віктора Гюго: «3 самага пачатку стварэння свету 
і да канца XV ст. хрысціянскай эры дойлідства было 
вялікай кнігай чалавецтва, асноўнай формулай, што 
вызначала чалавека на ўсіх узроўнях яго развіцця» *. 
У перыяд феадалізму асноўнымі тыпамі манументальных 
збудаванняў былі замкі, манастыры, гарадскія і вясковыя 
храмы. Але час ідзе, і ўжо ў XIX ст. узводзяцца зусім 
іншыя будынкі (заводы, вакзалы, банкі), якія адпавяда- 
лі патрэбам капіталістычнага грамадства.

У сістэме розных жанраў выяўленчага мастацтва 
архітэктура — з’ява найбольш шматпланавая. Яна не 
толькі вынік будаўнічай дзейнасці і ўвасабленне тэх- 
нічнай культуры. Гэта таксама і з’ява мастацкая, якую 
трэба разглядаць у адзінстве з ідэйнай асновай дойлід- 
ства, з яго тэхнічнымі і канструктыўнымі асаблівасцямі.

Мастацкая каштоўнасць архітэктурнага твора вызна- 
чаецца адпаведнасцю яго эстэтыцы эпохі, спалучэннем 
яго знешняга і ўнутранага аблічча, якое складаецца 
з агулыіых, кампазіцыйных формаў і формаў асобных, 
дэталёвых.

Прынцып пабудовы архітэктурнага твора, суадносіны 
і ўзаемасувязь паміж асобнымі часткамі складаюць яго 
кампазіцыю. Да агульных формаў адносяцца прапорцыі 
і асноўныя аб'ёмы будынка. Дэталёвыя формы — гэта 
асобныя архітэктурныя элементы, дэталі будынка: кало- 
ны, гзымсы*, балконы, ляпная аздоба вокнаў і дзвярэй, 
тэктанічныя і пластычныя сродкі дэкору.

Кожны народ на розных этапах гісторыі меў свае 
ўяўленні аб прыгажосці і мастацкай даскапаласці, ад- 
паведна і эстэтычныя крытэрыі ў архітэктуры. Архітэк- 
тура старажытных грэкаў і рымлян была не зусім ад- 
паведнай светапогляду дойлідаў сярэднявечнай Еўропы,

1 Гюго В. Собр. соч.: В 15 т. М„ 1953. Т. 2. С. 180. 

але менавіта яна лягла ў аснову архітэктуры часоў 
Адраджэння, якая ў значнай ступені адмаўляла папярэд- 
нюю ёй сярэднявечную гатычную архітэктуру.

Вельмі важная канструкцыйная асаблівасць архітэк- 
туры — трываласць, што забяспечвае захаванасць збу- 
даванняў на доўгія часы. Усе гістарычныя канструкцый- 
ныя сістэмы можна падзяліць на нясучыя (сцены, слупы, 
іншыя апоры) і перакрываючыя (бэлькі, скляпенні). 
Апошнія заўсёды былі самымі складанымі для дойлі- 
даў — ад іх перш-наперш залежыць трываласць і даў- 
гавечнасць пабудовы. Агульны працэс развіцця архітэк- 
турных канструкцый цесна звязаны са зменай будаўнічых 
матэрыялаў. Тэхналагічныя асаблівасці будаўнічых ма- 
тэрыялаў у рэшце рэшт вызначаюць характар канструк- 
цый. Тое, што можна зрабіць, скажам, з дрэва, не заў- 
сёды атрымліваецца з цэглы і наадварот. Старажытныя 
грэкі, напрыклад, для манументальных пабудоў выкарыс- 
тоўвалі каменныя блокі, а перакрыцці рабілі з драўляных 
бэлек. У часы імператарскага Рыма шырока ўжываліся 
абпаленая цэгла і бетон. 3 гэтых матэрыялаў можна 
рабіць скляпенні розных формаў і памераў.

Нашы продкі, усходнія славяне, да прыняцця хрыс- 
ціянства ўзводзілі будынкі выключна з дрэва. Новая 
рэлігія прынесла з сабою не толькі новыя архітэктурныя 
формы (храмы, палацы), але і новыя архітэктурныя ма- 
тэрыялы: тонкую цэглу (плінфу), свінцовыя лісты для 
накрыцця дахаў, шкляныя шыбы для вокнаў і паліваныя 
пліткі для падлогі. Усе названыя вышэй складаючыя 
архітэктуры з’яўляюцца гістарычнымі катэгорыямі, якія 
прасочваюцца ў пэўным архітэктурным стылі.

Архітэктурны стыль — гэта сукупнасць характэрных 
асаблівасцей, асноўных рыс архітэктуры пэўнага часу 
і пэўнага народа. Ен уключае не толькі элементы дэкору 
фасадаў і інтэр’ераў будынкаў, але і ўласцівыя для кан- 
крэтнай гістарычнай эпохі прыёмы пабудовы планаў і 
аб’ёмных кампазіцый збудаванняў, а таксама будаўнічыя 
матэрыялы, канструкцыі, тыповыя формы і матывы мас- 
тацкага аздаблення. Архітэктура яскрава высвятляе са- 
праўдны характар гістарычнай эпохі незалежна ад таго, 
ці выкарыстаны ў ёй новыя стылёвыя формы ці запазы- 
чаны старыя. Характэрныя асаблівасці эпохі адлюстроў- 
ваюцца ў абліччы нават тых будынкаў, стваральнікі 
якіх хацелі паўтарыць сваіх папярэднікаў.

Архітэктурнымі помнікамі мы называем тыя творы 
дойлідства, у якіх найболып яскрава ўвасоблены харак- 
тэрныя архітэктурна-мастацкія рысы і дасягненні пэўнай 
эпохі.

Вяршыняй творчага генія дойліда з’яўляецца архітэк- 
турны ансамбль — спалучэнне шэрага збудаванняў, якія 
складаюць мастацка-планіровачнае адзінства і гарма- 
нічна ўзаемазвязаны паміж сабой у прасторы. Архітэк- 
турныя ансамблі не заўжды ўзнікаюць па задуме аднаго 
архітэктара і будуюцца адразу. Даволі часта яны ства- 
раюцца паступова, на працягу доўгага часу, некалькімі 
пакаленнямі дойлідаў. Унікальным архітэктурным ан- 
самблем на Беларусі можна назваць Стары замак у 
Гродне, які ўяўляе сабой сістэму пабудоў XII— 
XVIII стст.

Асобны раздзел архітэктуры складае горадабудаў- 
ніцтва. Яно ўключае гарады і вёскі з іх плошчамі, пар- 
камі, вуліцамі, мастамі, краявідамі, планіроўку населе- 
ных пунктаў, сістэму рассялення насельніцтва ў залеж- 
насці ад транспартных камунікацый і вытворчых зон. 
Прасторавая кампазіцыя паркаў і садоў, зон адпачынку 
і прыродных запаведнікаў — галіна садова-паркавай ар- 
хігэктуры.

Неад’емная частка архітэктуры — інтэр’ер, унутраная 
прастора будынка альбо памяшкання і тыя рэчы, якія 
ў ёй знаходзяцца. Нярэдка гэта скульптура, фрэскавы 
і алейны роспіс, вырабы дэкаратыўна-ўжытковага мас- 
тацтва (кафляныя печы, мэбля, дываны, габелены, маё- 
лікавыя або фаянсавыя вазы і г. д.). Інтэр’ер больш за 
ўсе астатнія кампаненты архітэктурнага помніка рэагуе 
на змену густаў і моды і таму горш захоўваецца. Ен гіне 
ў першую чаргу падчас рамонтаў і розных сацыяльных 
канфліктаў. Большасць помнікаў беларускай архітэктуры 
ў выніку шматлікіх войнаў, пажараў і перабудоў цал- 
кам альбо часткова страціла свае пачатковыя ін- 
тэр’еры.

Дойлідства нацыянальнае па сваім характары, што 
выяўляецца ў мясцовых асаблівасцях архітэктуры той 
ці іншай краіны або рэгіёна. Яны залежаць ад умоў гі- 
старычнага развіцця, узроўню эканомікі і культуры, эт- 
нічных і мастацкіх традыцый. Гэта ў большай ступені 
датычыцца драўлянай архітэктуры.

У манументальным дойлідстве мясцовыя традыцыі 

арганічна спалучаюцца з традыцыямі агульнымі для 
многіх краін і рэгіёнаў, у чым праяўляецца ўзаемны 
ўплыў мастацтва розных народаў, кожны з якіх уносіць 
свой уклад у скарбніцу сусветнай архітэктуры.

Помнікі манументальнага дойлідства, узведзеныя з 
трывалых будаўнічых матэрыялаў, у першую чаргу з ка- 
меню і цэглы, захаваліся значна лепей, чым драўляныя 
будынкі народнай архітэктуры, і дайшлі да нас з больш 
даўніх часоў.



ПАЧЫНАЛЬНІКІ

шчэ некалькі гадоў назад можна было ўбачыць 
дзе-нідзе неахайныя адносіны, пашкоджанне 
ці нават разбурэнне каштоўных помнікаў ста- 
ражытнага дойлідства. Цяпер становішча па- 
ступова мяняецца. Вялікая ўвага нашай дзяр- 

жавы і грамадства да справы патрыятычнага выхавання 
савецкага чалавека на багатых гістарычных і культур- 
ных традыцыях мінулага перамянілі стаўленне да пом- 
нікаў старажытнасці. Без наглядных прыкладаў немаг- 
чыма сапраўднае патрыятычнае выхаванне нашай мола- 
дзі. Як немагчыма і ўсебаковае развіццё сучаснай куль- 
туры.

Яшчэ ў 1918 г. У. I. Ленін назваў помнікі манумен- 
тальнага дойлідства «каменнымі агітатарамі», якія 
ўвасобілі ў сваіх мурах жыццё, працу, ахвяры, адвагу 
і розум народа. Нездарма ў Асноўным Законе нашага 
жыцця — Канстытуцыі СССР—у артыкуле 68 гаворыц- 
ца пра тое, што ахова помнікаў — пачэсны абавязак 
кожнага савецкага грамадзяніна.

Якія ж будынкі і пабудовы мы лічым помнікамі го- 
радабудаўніцтва і архітэктуры? Гэта архітэктурныя ан- 

самблі і комплексы, забудова гістарычных цэнтраў, 
кварталаў, плошчаў, вуліц, рэшткі старажытнай плані- 
роўкі і забудовы гарадоў і іншых населеных пунктаў; 
грамадзянская, прамысловая, ваенная, культавая архі- 
тэктура і народнае дойлідства.

Сярод гарадоў і населеных пунктаў Беларусі, якія 
маюць выключную па сваёй каштоўнасні архітэктурную 
і горадабудаўнічую спадчыну, можна назваць у першую 
чаргу Гродна, Нясвіж, Навагрудак, Слонім, Гомель, 
Пінск, Мінск, Полацк, Віцебск, Кобрын, Мір, Магілёў, 
Мсціслаў, Паставы, Ружаны.

Каб добра ахоўваць архітэктурную спадчыну, яе 
трэба як след ведаць і вывучаць. Гэтай пачэснай справай 
займалася некалькі пакаленняў гісторыкаў архітэктуры, 
мастацтвазнаўцаў, рэстаўратараў, археолагаў.

Цікавасць да манументальных помнікаў дойлідства 
ў многіх еўрагіейскіх краінах праявілася ўжо ў XVIII ст. 
Але канчаткова новае стаўленне да нацыянальнай ар- 
хітэктуры сфарміравалася ў першай палове XIX ст. пад 
уплывам эстэтыкі рамантызму, што выявілася найперш 
у літаратуры. Раман Віктора Гюго «Сабор Парыжскай 
божай мацеры» зрабіў для аховы помнікаў архітэктуры 
значна больш, чым маглі б зрабіць якія-небудзь паста- 
новы французскага ўрада, бо ён адкрыў вочы французам 
на мастацкія вартасці гэтага унікальнага помніка га- 
тычнай архітэктуры.

Пад уплывам рамантызму пачалі паступова вывучаць 
помнікі дойлідства і ў Расійскай імперыі, у склад якой 
уваходзіла тады Беларусь. Першымі звярнулі ўвагу на 
старажытныя замкі і бажніцы гісторыкі, мастакі, края- 
знаўцы і археолагі. Наш зямляк Тэадор Нарбут, аўтар 
шматтомнай гісторыі беларускага і літоўскага народаў 
даследаваў Лідскі замак, асабліва замкавыя вежы, рэшт- 
кі якіх тады яшчэ захоўваліся на значную вышыню. 
Другі гісторык, Міхал Балінскі, апісаў Крэўскі і Галь- 
шанскі замкі, вывучаў помнікі Смаргоні, Лоска, Ляха- 
віч, Слуцка, Быхава, Пінска і іншых гарадоў.

Адным з першых пачаў рабіць замалёўкі беларускіх 
помнікаў архітэктуры мастак Іосіф Пешка. У яго аква- 
рэлях знайшлі адлюстраванне гістарычныя цэнтры і 
асобныя помнікі Віцебска, Магілёва, Гродна, Мінска,

1 Narbutt Т. Dzieje narodu Litewskiego. Wilno, 1835—1841. T. 1—9.

11



Нясвіжа, Ліды, Навагрудка, Смалян, Любчы. Замалёў- 
кі архітэктурных аб’ектаў Ліды, Навагрудка і Пінска 
рабілі Міхал Кулеша і іншыя мастакі. Але найбольшую 
спадчыну пакінуў вядомы графік і кампазітар Напалеон 
Орда, ураджэнец вёскі Варацэвічы (Іванаўскі р-н). Ен 
шмат падарожнічаў па Беларусі, Украіне, Польшчы і 
Літве, замалёўваў мясціны, звязаныя з жыццём вядомых 
людзей, асобныя помнікі дойлідства і архітэктурныя ан- 
самблі. Многія з яго работ былі выдадзены ў выглядзе 
альбомаў літаграфій у Варшаве.

Унеслі свой уклад у даследаванне помнікаў архітэк- 
туры і археолагі. Яшчэ ў канцы XVIII ст. былі зроблены 
раскопкі аднаго са старажытных храмаў у Бельчыцкім 
манастыры (у ваколіцах Полацка). Раскапана унікаль- 
нае збудаванне — храм-трыконх *, які меў чатыры квад- 
ратныя слупы і тры бакавыя конхі (паўцыркульныя вы- 
ступы, падобныя да апсід і прыстасаваныя да царкоўных 
спеваў). Падобныя храмы характэрны для Балгарыі 
і Сербіі.

Помнікі старажытнай архітэктуры Беларусі — замкі,

Бельчыцкі манастыр у Полацку. Раскопкі храма XII ст. Акварэль 
I. Трутнева 1886 г. Рукапісны аддзел бібліятэкі Вільнюскага універ- 

сітэта

цэрквы, касцёлы і інш.— вывучаў вядомы беларускі ар- 
хеолаг XIX ст. Канстанцін Тышкевіч, які стварыў у сябе 
на радзіме, у Лагойску, музей старажытнасцей.

Вывучэнне беларускай архітэктуры значна замарудзі- 
лася пасля падаўлення царызмам нацыянальна-вызвален- 
чага паўстання 1863—1864 гг. Гісторыя і культура 
беларусаў у афіцыйных выданнях і падручніках тракта- 
валіся толькі з манархічных, вялікадзяржаўных і клеры- 
кальных пазіцый. Сваю пэўную ролю ў прапагандзе 
шавіністычных ідэй адыграла і праваслаўная царква. 
Рэшткі праваслаўных храмаў XI—XVI стст. падаваліся 
ёю як сведкі «праваслаўнай даўніны», супрацьпастаўля- 
ліся больш познім помнікам архітэктуры, якія лічыліся 
элементамі «польскай культуры». У сваю чаргу польская 
буржуазная навука праводзіла нацыяналістычную палі- 
тыку і разглядала беларускія архітэктурныя помнікі як 
польскія ці ў лепшым выпадку як літоўскія.

Нягледзячы на гэта, рускія і польскія даследчыкі 
XIX— пачатку XX ст. сабралі вялікі факталагічны ма- 
тэрыял па гісторыі архітэктуры Беларусі. Былі абследа- 
ваны шматлікія помнікі, зроблены іх замалёўкі, першыя 
абмеры, часам і невялікія раскопкі. У 60—70-я гады 
XIX ст. на Беларусі працаваў рускі мастак і археолаг 
Дзмітрый Струкаў. Ен вывучаў старажытныя помнікі 
полацкага (Спаскі манастыр, Сафійскі сабор, Мікалаеў- 
скі сабор) і віцебскага (Благавешчанская царква, Мар- 
каў манастыр) дойлідства, Браслава і Мінска.

У канцы XIX—пачатку XX ст. на Беларусі працавалі 
прадстаўнікі рускай дэмакратычнай інтэлігенцыі Пётр 
Пакрышкін і Уладзімір Суслаў. Пакрышкін, адзін з леп- 
шых тагачасных рэстаўратараў, вывучаў Полацкую Са- 
фію, Каложу, царкву ў Супраслі і Лідскі замак. Ен пер- 
шы знайшоў рэшткі слупоў і муроў помніка XI ст. у час 
рамонту Полацкай Сафіі і прапанаваў рэканструкцыю 
першапачатковага аблічча Каложскай царквы. Суслаў 
упершыню на Беларусі распрацаваў у 1903 г. праект 
рэстаўрацыі (і потым здзейсніў яго) Камянецкай вежы— 
помніка XIII ст.

3 развіццём фотасправы помнікі дойлідства сталі 
з'яўляцца на фотаздымках і паштоўках. У архівах Ле- 
нінграда і Вільнюса захоўваюцца вялікія калекцыі здым- 
каў і старых паштовак з выявамі архітэктурных помні- 
каў Беларусі. Шмат такіх паштовак сабралі і калекцыя- 

неры. Адзін з іх, Вячаслаў Целеш, выдаў вельмі цікавую 
кніжку «Мінск на старых паштоўках (Канец XIX—па- 
чатак XX ст.)». У першай палове XX ст. найбольшую 
вядомасць атрымалі фотаздымкі помнікаў беларускага 
і літоўскага дойлідства, зробленыя Янам Булгакам.

Праект рэстаўрацыі Каложскай царквы ў Гродне, выкананы П. Па- 
крышкіным на пачатку нашага стагоддзя. Архіў Інстытута археа- 

логіі AH СССР. Ленінград

Пасля Кастрычніцкай рэвалюцыі вывучэнне помні- 
каў старажытнага беларускага дойлідства пачало імклі- 
ва развівацца. Працы вядомых беларускіх вучоных — 
мастацтвазнаўцы Міколы Шчакаціхіна і археолага Івана 
Хозерава — і зараз маюць вялікую навуковую каштоў- 
насць.

У 1928 г. М. Шчакаціхін выдаў кнігу «Нарысы з гі- 
сторыі беларускага мастацтва», дзе ўпершыню ўвёў у 
навуковы ўжытак і разгледзеў такія прынцыпова важ- 
ныя моманты ў гісторыі нашай архітэктуры, як «бела- 
руская готыка», «беларускае Адраджэнне» і «беларускае 
барока».

У тым жа годзе I. Хозераў правёў раскопкі Барыса- 
глебскай і Пятніцкай цэркваў XII ст. у Бельчыцкім мана- 
стыры, што дало вучоным магчымасць гаварыць аб існа- 
ванні самастойнай полацкай архітэктурнай школы. 
Вывучаў ён і будаўнічыя матэрыялы, асабліва старажыт- 
ную цэглу-плінфу і знакі майстроў-рамеснікаў на ёй. 
У першыя гады пасля Вялікай Айчыннай вайны ён да- 
следаваў Полацкую Сафію і Каложскую царкву ў 
Гродне.

Манументальнае дойлідства Заходняй Беларусі, якая 
да верасня 1939 г. уваходзіла ў склад буржуазнай Поль- 
шчы, аб’яўлялася ўласнасцю польскай культуры. Да- 
следаваліся, як правіла, толькі тыя помнікі, якія, на 
думку польскага ўрада, павінны былі сведчыць пра поль- 
скія традыцыі на беларускай зямлі (Стары замак у 
Гродне, замкі ў Крэве, Лідзе і Навагрудку, касцёл 
у Гнезне). На гэтых помніках былі праведзены кансер- 
вацыйныя і рэстаўрацыйныя работы, а на Старым замку 
ў Гродне ў 1932 г. пачалася вялікая археалагічная праца 
пад кіраўніцтвам Юзафа Ядкоўскага. Былі раскапаны 
княжацкі хорам (палац) XII ст., Ніжняя і Верхняя 
цэрквы. Даследаваў Ядкоўскі і Каложскую царкву. 
У 1937 г. работы на Старым замку ўзначаліў Зыгмунд 
Дурчэўскі. Архітэктуру гродзенскага замкавага палаца 
вывучаў таксама Яраслаў Вайцяхоўскі. Вынікі працы 
польскіх вучоных у Гродне засведчылі наяўнасць на тэ- 
рыторыі Беларусі яшчэ адной унікальнай архітэктурнай 
школы XII ст.

Новы этап у вывучэнні нашай архітэктурнай спадчы- 
ны пачаўся ў пасляваенныя гады. Ен характарызуецца 
вялікім аб’ёмам археалагічных даследаванняў, у выніку 

якіх знойдзены дзесяткі раней невядомых помнікаў, ат- 
рыманы новыя звесткі аб збудаваннях, якія захаваліся. 
Раскопкі М. Вароніна (Гродна), В. Тарасенкі (Мінск), 
М. Каргера (Полацк, Віцебск, Ваўкавыск, Навагрудак, 
Тураў), П. Рапапорта (Полацк, Ваўкавыск), В. Булкіна 
(Полацкая Сафія), I. Чарняўскага (Гродна) дазволілі 
па-новаму зразумець і растлумачыць складаныя з’явы 
станаўлення і развіцця архітэктуры XI—XII стст. на тэ-

Раскопкі Ніжняй царквы на Гродзенскім замку. Здымак 30-гадоў 
нашага стагоддзя

рыторыі Беларусі, канчаткова сцвердзіць існаванне по- 
лацкай і гродзенскай архітэктурных школ.

Вынікі раскопак і даследаванняў помнікаў XIII—XVIII 
стст., распачатых у канцы 60-х гадоў, надрукаваны ў 
асноўным у працах Міхася Ткачова, Марыяны Малеў- 
скай, Зянона Пазняка, Ігара Чарняўскага, Алеся Куш- 
нярэвіча і аўтара кнігі. Яны значна дапоўнілі раздзелы 
гісторыі архітэктуры Беларусі, прысвечаныя фартыфіка- 
цыі, гатычнай, рэнесанснай і барочнай архітэктуры.

3 1977 г. вывучэнне помнікаў архітэктуры XII—XVIII 
стст. праводзяць археолагі інстытута «Белспецпраект- 
рэстаўрацыя». У першую чаргу даследуюцца беларускія 

замкі (Стары замак у Гродне, Крэўскі, Заслаўскі, Люб- 
чанскі, Гальшанскі), храмы і манастыры (Прачысцен- 
ская і Каложская цэрквы ў Гродне, Барысаглебская 
царква ў Навагрудку, Благаветанская ў Віцебску, Мі- 
кольская ў Магілёве, Пінскі езуіцкі калегіум, кляштар 
францысканцаў у Гальшанах) і грамадскія будынкі (ма- 
гілёўская, мінская, нясвіжская і віцебская ратушы, ганд- 
лёвыя рады ў Мінску, палац Агінскага ў Залессі, мура- 
ваная забудова XVII—XVIII стст. у Гродне, Магілёве і 
Мсціславе).

У працэсе абследавання помнікаў была вывучана 
гісторыя развіцця тэхнікі каменнай муроўкі, эвалюцыя 
будаўнічых матэрыялаў (цэглы, дахоўкі, плітак падлогі}

Раскопкі храма XII ст. у Бельчыцах М. Каргера 1964 г. Фрагмент 
фрэскавага роспісу. Архіў Інстытута археалогіі AH СССР. Ленін- 

і архітэктурна-дэкаратыўнай керамікі (фасадныя пліткі 
і кафля).

Вялікую работу за апошнія 30 гадоў правялі мас- 
тацтвазнаўцы і гісторыкі беларускай архітэктуры. Не- 
калькі прац па гісторыі старажытнага дэкаратыўна- 
ўжытковага мастацтва і архітэктуры надрукаваў Міхаіл 
Кацар. Пад кіраўніцтвам Уладзіміра Чантурыі праве- 
дзсны абмеры помнікаў беларускага дойлідства і абсле- 
даваны гістарычныя цэнтры ў цэлым шэрагу гарадоў 
рэспублікі. Ен аўтар некалькіх падручнікаў і манаграфій 
па гісторыі беларускай архітэктуры. Тамара Чарняўская 
прысвяціла манаграфіі помнікам старажытнай і сучас- 
най архітэктуры Магілёва, Віцебска і Мінска (апошняя 
ў сааўтарстве з Аленай Пятросавай). Драўлянае дойлід- 
ства беларускага Палесся добра пададзена ў кнізе Юрыя 
Якімовіча. Цікавую працу пра архітэктуру палацаў і 
старадаўніх сядзіб XVIII — пачатку XIX ст. напісаў Ана- 
толь Кулагін. Сумесна з Валянцінай Караткевіч ён вы- 
даў кнігу аб помніках Слоніма. Пяру даследчыка нале- 
жыць таксама капітальная манаграфія, прысвечаная 
беларускаму ракако. Разнастайнае ўбранне інтэр’ераў 
можна ўбачыць у каляровых альбомах, складзеных На- 
дзеяй Высоцкай. Пра фрэскавы жывапіс XII—XVIII стст. 
вядзецца гаворка ў кнізе Вольгі Церашчатавай. Вялі- 
кім укладам у справу вывучэння і аховы нашай архітэк- 
турнай спадчыны з’яўляюцца сямітомны «Збор помнікаў 
гісторыі і культуры Беларусі» і пяцітомная Энцыклапе- 
дыя літаратуры і мастацтва Беларусі. Выйшлі ў свет 
першыя тры тамы шматтомнага выдання «Гісторыя бе- 
ларускага мастацтва».



БУДАЎНІЧАЯ АРЦЕЛЬ

азглядаючы шэдэўры мураванай архітэктуры, 
М міжволі ўзнікае пытанне: «А як практычна 
кй ЙЯ ішла будоўля? Хто абпальваў цэглу, рабіў 
МвмНІ дахоўку і вапну, цягаў і ўкладваў роўнымі 

радамі вялізныя камяні? Колькі людзей 
удзельнічала і хто імі кіраваў?» Каб адказаць на гэтыя 
пытанні, трэба звярнуцца да гісторыі будаўнічай справы 
і будаўнічай тэхнікі.

На працягу амаль усяго сярэднявечча асноўная коль- 
касць мураваных і драўляных збудаванняў на Беларусі 
ўзводзілася мясцовымі рамеснікамі, што ўваходзілі ў 
склад будаўнічых арцеляў. На тэрыторыі Беларусі мясцо- 
выя самастойныя будаўнічыя арцелі вядомы з XII ст. 
Існавалі яны і пазней, нават у першай палове XX ст. 
Звычайна арцель складалася з некалькіх дзесяткаў (да 
30 чалавек) высокакваліфікаваных муляраў і некалькіх 
цесляроў, якія падчас будаўніцтва падмуркаў і дахаў 
рабілі рыштаванні, будаўнічыя прылады, вокны і дзверы, 
драўляныя канструкцыі, а таксама з майстроў па вырабе 
цэглы і нарыхтоўцы вапны. Майстры-цагельнікі мецілі 
сваю прадукцыю спецыяльнымі знакамі, меткамі або 

клеймамі. Па іх можна прасачыць сувязі паміж рознымі 
арцелямі будаўнікоў.

У XII ст. існавалі княскія і манастырскія будаўнічыя 
арцелі. Імі кіравалі вопытныя майстры, якія ў адрознен- 
ле ад пазнейшых архітэктараў былі адначасова і пра- 
ектантамі, і выканаўцамі.

На тэрыторыі Беларусі ў гэты час працавала некаль- 
кі будаўнічых арцеляў. Полацкая зямля мела дзве са- 
мастойныя арцелі — полацкую і віцебскую. Полацкую 
на пачатку XII ст. заснавалі кіеўскія майстры, якія збу- 
давалі Вялікі сабор Бельчыцкага манастыра. Благаве- 
шчанская царква ў Віцебску, магчыма, узведзена чарні- 
таўскімі майстрамі пад кіраўніцтвам візантыйскага 
дойліда, якога, відаць, прывезлі з сабою полацкія князі, 
калі вярнуліся на Радзіму з выгнання.

Зараз толькі ў Полацку вядома 10 архітэктурных 
помнікаў, створаных полацкай будаўнічай арцеллю. Да 
нас дайшло імя полацкага майстра Івана, які пабудаваў 
Спаса-Праабражэнскую царкву Ефрасіннеўскага мана- 
стыра. Віцебскія майстры акрамя Благавеіданскай 
царквы і іншых, пакуль невядомых нам храмаў узвялі 
асноўны аб’ём царквы ў Навагрудку, але скончылі яе 
(прыбудова галерэі) полацкія рамеснікі. У канцы XII 

•ст. манументальнае будаўніцтва ў Полацкай зямлі спы- 
нілася. Полацкія дойліды заснавалі архітэктурную 
школу ў Смаленску і прынялі ўдзел у будаўніцтве царк- 
вы Пятра і Паўла ў Ноўгарадзе.

3 дапамогай полацкіх майстроў (асабліва цагельні- 
каў) у другой палове XII ст. была створана самастойная 
будаўнічая арцель у Гародзенскім княстве. Акрамя па- 
лачан у Гародню (старажытнае Гродна) прыехалі валын- 
скія муляры, якія перад гэтым працавалі ў Луцку і Ту- 
раве. У склад арцелі, несумненна, уваходзілі і мясцовыя 
майстры, у першую чаргу ганчары і цесляры. Кіраваў 
імі таленавіты і самабытны дойлід, імя якога мы, на 
жаль, не ведаем. Ен стварыў унікальныя па сваёй вон- 
кавай аздобе храмы, княскі палац-хорам і абарончыя 
сцены, што ўвайшлі ў склад умацаванняў драўлянага 
гарадскога дзядзінца. У апошні час з'явілася меркаванне, 
што гародзенскім дойлідам мог быць вядомы архітэктар 
канца XII— пачатку XIII ст. Міланег, які падчас хрыш- 
чэння атрымаў імя Пётр. He выключана, што ён мог 
быць вучнем славутага полацкага дойліда Івана (аб ім 

мы раскажам у наступным раздзеле). Сёння нам вядо- 
мы шэсць манументальных пабудоў у Гродне і адзін 
храм (які пачалі будаваць, але не скончылі) у Ваўка- 
выску, створаныя рукамі гародзенскіх рамеснікаў. Пад- 
час раскопак 1988 г. на тэрыторыі Новага замка ў Гродне 
знойдзены рэшткі яшчэ адной каменнай пабудовы, маг- 
чыма, царквы.

3 чаго пачыналася будаўніцтва? Спачатку выбіра- 
лася месца для пабудовы. Для храмаў звычайна падбі- 
ралі пагоркі, адкуль яго было добра відаць здалёк, ужо 
на падыходзе да горада. Пачыналі будаўніцтва ў дзень, 
прысвечаны па царкоўным календары таму святому, чыё 
імя павінен быў атрымаць будучы храм. Праваслаўныя 
цэрквы ставілі апсідай* на ўсход, але накірунак вызна- 
чалі па сонцы і таму строгай арыентацыі не было.

На будаўнічай пляцоўцы, недалёка ад месца будоўлі, 
за год-два да яе пачатку рабілі яму, у якой гасілі вапну. 
Такія ямы знойдзены пры раскопках храмаў у Мінску 
і Ваўкавыску. Калі вапна была гатова, з дапамогай 
шнура і мернага сажня вызначалі на зямлі план і пачы- 
налі капаць ямы пад падмуркі. Капалі зямлю драўляны- 
мі рыдлёўкамі, краі якіх былі акаваны жалезам. Пакуль 
ішлі земляныя работы, на вазах падвозілі камяні для 
падмуркаў, пясок і ваду для рошчыны, абпаленую цэглу, 
якую складалі штабялямі ў пэўным парадку. Дарэчы, 
такія штабялі цэглы, падрыхтаванай да будаўніцтва, ар- 
хеолагі знайшлі ў Ваўкавыску. Недалёка ад цэглы ля- 
жалі шліфаваныя камяні для аздобы фасадаў храма.

Пасля таго як былі выкапаны равы для падмуркаў, 
пачыналі будаваць. У XI і пачатку XII ст. у аснову пад- 
муркаў у Полацку закладвалі драўляныя бэлькі-лагі, 
на перакрыжаваннях іх замацоўвалі жалезнымі каванымі 
цвікамі-кастылямі. Потым ад гэтага адмовіліся і пад- 
муркавыя равы проста засыпалі невялікімі камянямі 
больш-менш аднолькавага памеру і залівалі вапнавай 
рошчынай. Затым браліся за справу муляры. Памочнікі 
падносілі ім цэглу патрэбнага памеру і рошчыну ў драў- 
ляных начоўках. Ваду падавалі ў цэбрах. Муляры ка- 
рысталіся металічнымі кельнямі. Такая кельня XVI— 
XVII стст. знойдзена падчас раскопак сутарэнняў на 
Старым замку ў Гродне. Па форме яна нагадвае нака- 
нечнік дзіды і выкавана з аднаго кавалка металу.

Адначасова з мурамі раслі драўляныя рыштаванні 

вакол іх. Яны значна адрозніваліся ад сучасных, бо не 
прывязваліся да муроў, а мацаваліся так, што канцы 
брусоў насцілаў закладваліся непасрэдна ў муроўку. 
Пасля заканчэння будаўніцтва іх адразалі альбо вымалі. 
Зрэдку адтуліны ад іх закладвалі, але ў большасці вы- 
падкаў яны заставаліся і імі можна было карыстацца, 
каб выставіць рыштаванні для рамонту будынка. На 
Беларусі такія рыштаванні існавалі да XVII ст. Цікава,

Старажытная кельня XVI—XVII стст. з Гродзенскага замка

што пры пабудове Полацкай Сафіі (XI ст.) насцілы 
рыштаванняў клаліся па круглых жэрдках (захаваліся 
круглыя адтуліны ў муроўцы), а пачынаючы з XII ст. 
— толькі на прамавугольных брусах. Адтуліны ад бру- 
соў рыштаванняў на вежы Мірскага замка маюць па- 
меры прыкладна 18X20 см, а на вежах замка канца 
XVI ст. у Любчы —20X20 см.

Будаўніцтва вялося толькі ў цёплы перыяд года. Не- 
вялікую бажніцу маглі ўзвесці за адзін сезон, а храм 
сярэдніх памераў — за два-тры гады. На зіму незакон- 
чаныя сцены пакрывалі тоўстым слоем вапнавай рош- 
чыны і пакідалі да вясны.

Падавалі рошчыну, ваду і цэглу на рыштаванні па 
лесвіцах і на спецыяльных блоках з дапамогай вяровак. 
Падобныя сістэмы блокаў добра відаць на гравюры 
Францішка Скарыны з выдання 1518 г., дзе ён адлюстра- 
ваў тагачаснае будаўніцтва. Побач рамеснікі абчэсвалі 
кавалкі колатага камення, выраблялі з іх блокі для па- 
будовы сцен. Такія каменныя загатоўкі знойдзены намі 
падчас даследавання навагрудскай бажніцы XII ст.

22



Пачынаючы з другой паловы XIII ст. на Беларусі ак- 
рамя культавых і грамадзянскіх будынкаў з каменю 
і цэглы ўзводзяцца абарончыя збудаванні — магутныя 
мураваныя замкі і вежы. Пераход да новай будаўнічай 
тэхнікі выклікаў патрэбу ў прафесійных дойл.ідах, якіх 
нярэдка запрашалі з іншых краёў. Так, валынскі дойлід 
Алекса ў 1276 г. заклаў горад Камянец на рацэ Лясной. 
Мяркуюць, што ён у 1271 —1289 гг. пабудаваў у драў- 
ляным замку Камянецкую вежу.

У XIV ст. тэрыторыя Беларусі ўвайшла ў склад Вя- 
лікага княства Літоўскага. 3 гэтых часоў да канца 
XVIП ст. будаўнічая тэхніка Беларусі і Літвы знаходзіц- 
ца ў вельмі цесным кантакце і прынцыпова адзіная 
(ёсць толькі пэўныя рэгіянальныя адрозненні), бо арцелі 
вандравалі па ўсёй краіне без усялякіх абмежаванняў.

Будаўніцтва храма ў XVI ст. 3 гравюры Ф. Скарыны

На першую палову XIV ст. прыпадае будаўніцтва ў Бе- 
ларусі і Літве шматлікіх мураваных замкаў — надзей- 
нага шчыта супраць крыжацкай навалы. Паколькі сваіх 
майстроў не ставала, запрашалі замежных. Па запра- 
шэнні князя Гедыміна ў 30-я гады XIV ст. у краіну праз 
Рыгу прыехалі паўночнанямецкія рамеснікі. Магчыма, 
яны ўдзельнічалі ў будаўніцтве Лідскага замка.

У XIV—XVII стст. колькасць членаў будаўнічых ар- 
целяў (асабліва тых, якія ўзводзілі абарончыя збудаван- 
ні) павялічылася, часам да 100 чалавек і болей. Напрык- 
лад, у 1497г. на будаўніцтве Вострай Брамы ў сярэдня- 
вечнай Вільні пад кіраўніцтвам майстра-архітэктара 
працавалі 16 майстроў-муляраў, 96 рамеснікаў-памочні- 
каў, 48 цесляроў, 300—400 дапаможных работнікаў і 36 
фурманаў (кожны з парай коней).

Узвядзенне і рамонт гарадскіх умацаванняў Магілё- 
ва адбываліся пад непасрэдным кіраўніцтвам магістра- 
та. Ен выдзяляў грашовыя сродкі і прызначаў спецыяль- 
ных адказных асоб, што «заведовцамн былн коло рестав- 
рнрованя валу». Гэтыя людзі («посполнтые») клапаціліся 
пра будаўнічыя матэрыялы, падрыхтоўвалі інструмент 
і арганізоўвалі саму працу. Спецыялісты па ўзвядзенні 
земляных валоў і бастыёнаў называліся валмейстарамі, 
а грабары — «капачамі». Цяжкія будаўнічыя работы па 
старадаўняй звычцы праходзілі пад музыку. На кожным 
будаўнічым участку расхаджваў «добыш»— барабан- 
шчык і «бубніл», ствараючы размераны працоўны рытм.

У гэты час майстры, якія выраблялі цэглу і дахоўку, 
а потым і пліткі для падлогі, выйшлі са складу будаў- 
нічых арцеляў, працавалі самастойна і прадавалі сваю 
прадукцыю непасрэдна заказчыку. Акрамя вандроўных 
будаўнічых арцеляў спачатку ў вялікіх, а потым і ў пры- 
ватнаўласніцкіх беларускіх гарадах ствараюцца цэхі 
муляраў. Першыя (магчыма, і будаўнічыя) цэхі вядомы 
ў Беларусі з сярэдзіны XVI ст.

Цэхавыя рамеснікі падзяляліся на майстроў, чаляд- 
нікаў (падмайстраў) і вучняў. Тэрмін навучання ра- 
мяству ў кожным цэху быў розны, напрыклад, у цесляў 
Мінска ён працягваўся 4 гады. Потым вучня пераводзілі 
ў чаляднікі, і ён працаваў у майстра яшчэ 3—4 гады. 
Затым чаляднікі накіроўваліся ў так званую вандроўку— 
на працу ў іншыя гарады на 1,5—3 гады. Вярнуўшыся 
з «вандроўкі», чаляднік здаваў экзамен. Экзамен пін- 

скіх цесляў складаўся з дзвюх частак. Спачатку яны 
рабілі канструкцыю даху пад дахоўку, а потым — унут- 
раную лесвіцу ў жылым будынку. Акрамя магчымасці 
вырашаць тэхнічныя пытанні, абумоўленыя працэсам 
вытворчасці, прэтэндэнт павінен быў прадэманстраваць 
свае архітэктурна-мастацкія здольнасці.

Цяслярства — самая старадаўняя будаўнічая спецы- 
яльнасць. Упершыню цесляры згадваюцца ў «Аповесці 
мінулых часоў» (1016 г.) пад найменнем «плотннцн». 
У канцы XVI— пачатку XVII ст. гэта слова змяняе сваё 
гучанне на «цесля», «цясляр».

Адначасова з цэхамі ў беларускіх гарадах XVI ст. 
пачынаюць працаваць прафесійныя архітэктары, часта 
запрошаныя з-за мяжы. Так, у 80-х гадах таго ж ста- 
годдзя Мікалай Радзівіл (Сіротка) запрасіў у Нясвіж 
італьянскага архітэктара Яна Марыю Бернардоні, які 
пачаў узводзіць новы бастыённы замак. У пачатку XVII 
ст. на Беларусі працаваў вядомы галандскі архітэктар 
Пётр Нонхарт — загадчык каралеўскіх пабудоў у Вільні 
і шэф каралеўскіх фартыфікацый у Вялікім княстве Лі- 
тоўскім. У Гайцюнішках ён збудаваў дом-крэпасць. Ta- 
Kia архітэктары стаялі па-над цэхамі, былі вольнымі 
майстрамі і абслугоўвалі толькі заможных магнатаў.

Архітэктары, праектанты і выкладчыкі архітэктуры 
на тэрыторыі Беларусі рыхтаваліся ў езуіцкіх калегіумах. 
Беларускі дойлід Уладзіслаў Дзягілевіч, які атрымаў 
адукацыю ў Вільні, на пачатку XVIII ст. працаваў у Ор- 
ніы, Нясвіжы, Мсціславе і Жодзішках. У 1707 г. у Мсціс- 
лаве ён узвёў вялізны драўляны касцёл, а крыху пазней, 
у 1711 г., адбудаваў спалены дом езуіцкай місіі: паста- 
віў драўляную вежу са званамі і гаспадарскія будынкі.

Адначасова з архітэктарамі-прафесіяналамі да канца 
XVIII ст. працавалі і вандроўныя будаўнічыя арцелі на 
чале з майстрамі-самавукамі. Так, магілёўскую ратушу 
ў 1679 г. пачаў будаваць майстар Феска, у 1681 г. да яго 
далучыўся майстар Апанас. Ратушную вежу пабудавала 
арцель майстра Ігната.

У XVIII—XIX стст. у сувязі з падзелам праектных 
I будаўнічых работ паміж архітэктарамі і будаўнікамі- 
практыкамі рамкі дзейнасці будаўнічых арцеляў зву- 
жаюцца і яны паступова знікаюць. Асобныя сезонныя 
арцелі існавалі да першай паловы нашага стагоддзя.



РАСКАЗВАЮЦЬ ПАДМУРКІ

a X ст. архітэктура Кіеўскай Русі — першай 
дзяржавы ўсходніх славян — была цалкам 
драўляная. Пасля таго як кіеўскі князь Ула- 
дзімір у 988 г. прыняў новую дзяржаўную рэ- 
лігію —- хрысціянства, разам з першымі яго 

прадстаўнікамі ў Кіеў. прыбылі і візантыйскія дойліды. 
Яны пабудавалі ў канцы X ст. першы вядомы нам на 
ўсходнеславянскіх землях мураваны гмах — Дзесяцін- 
ную царкву, якая, як і іншыя хрысціянскія храмы, стала 
выконваць больш шырокія функцыі, чым іх папярэднікі— 
паганскія капішчы (месцы, дзе старажытныя славяне 
прыносілі ахвяры багам).

Грэчаскія дойліды былі знакамітымі ва ўсім хрысці- 
янскім свеце. Яны прынеслі на Русь ужо распрацаваную 
сістэму крыжова-купальнага храма *. У аснове яе — 
квадрат, падзелены чатырма слупамі, прычым прама- 
вугольныя секцыі, што дапасоўваюцца да падкупальнай 
прасторы, утвараюць архітэктурны крыж.

Храм змяніў уяўленне аб сусвеце, які раней успры- 
маўся ў даволі абстрактных структурах — кола, сімет- 
рыя, дрэва жыцця і г. д., стаўшы яго сімвалічным цэнт- 

рам, які ўвасабляўся ў алтары. Адпаведна з гэтым «раз- 
мяркоўваліся» ўсе часткі храма. Ніжняя суадносілася 
з Зямлёю, верхняя прастора — з Небам. Неба падзяля- 
лася на «ніжняе» і «верхняе».

Новае светаўспрыманне прынесла гістарычнае ўсве- 
дамленне часу. Вядома, гэта адбілася і ў архітэктуры. 
Чатыры фасады храма маюць свой пачатак, сярэдзіну 
і канец. Адпаведна літургіі * накірунак іх развіваўся з 
захаду на ўсход. Заходняя частка (нартэкс *) абазначала 
зямлю, цэнтральная (карабель, неф *)—бачнае неба, 
усходняя (алтар *)—трон бога. Складаная сімволіка 
абумовіла такі ж складаны архітэктурны вобраз Дзе- 
сяціннай царквы: разгалінаваная трохнефавая частка, 
кругавыя галерэі * і шматлікія галовы з купаламі.

У першай палове XI ст. пры сыне Уладзіміра Ярасла- 
ве быў узведзены галоўны храм Кіеўскай Русі— Са- 
фійскі сабор, які павінен быў увасабляць моц і веліч 
дзяржавы, стаць не толькі культавым, але і культурна- 
палітычным цэнтрам Кіева. Але пасля смерці Яраслава 
адзінства і магутнасць дзяржавы пахіснулася. Разам 
з уздымам эканамічнага і культурнага жыцця ў асоб- 
ных княствах, далёкіх ад Кіева, і іх сталіцах назіраецца 
жаданне князёў атрымаць палітычную незалежнасць.

Першымі на шлях барацьбы з Кіевам сталі Ноўгарад 
і Полацк. Менавіта ў гэтых гарадах у сярэдзіне XI ст. 
былі пабудаваны першыя мураваныя храмы па вобразе 
і падабенстве Кіеўскай Сафіі, якія таксама атрымалі 
назву «Сафія». Гэтым ноўгарадцы і палачане хацелі 
падкрэсліць сваю незалежнасць ад Кіева, даказаць, што 
іх гарады не горшыя за сталіцу.

Полацкая Сафія пабудавана паміж 1044 і 1066 гг. 
у часы праўлення славутага князя Усяслава, празвана- 
га Чарадзеем. Гэта пра яго пісаў аўтар «Слова аб палку 
Ігаравым»: «Тому в Полотске позвоннша заутренюю ра- 
но у святыя Софен в колоколы, а он в Кыеве звон слы- 
ша». Пры ім Полайкае княства займала амаль палову 
цяперашняй тэрыторыі Бсларусі і дасягнула апагеясваёй 
магутнасці. У Полацкай Сафіі ўвасоблена моц і ўплыво- 
васць Полацкага княства. Як і Кіеўская, Полацкая Са- 
фія была галоўным грамадскім будынкам у горадзе. 
Тут прымалі замежных паслоў, аб’яўлялі вайну і заклю- 
чалі мір, тут жа знаходзіліся княскія скарбніца і біблія- 
тэка. Назначэнне гэтага будынка паказвае пячатка го- 

рада з надпісам «Печать Полачькая н стон (святой) 
Софьн».

Няўмольны час не захаваў велічнага аблічча храма. 
Сафія шмат разоў перабудоўвалася і дайшла да нас у 
тым выглядзе, які яна набыла ў сярэдзіне XVIII ст. у 
выніку рэканструкцыі ў стылі «віленскага барока». Ад 
першапачатковага будынка засталіся толькі падмуркі, 
рэшткі слупоў, часткі апсід і сцен, якія ўвашлі ў аб’ёмы

План Полацкай Сафіі. Паводле В. Булкіна 

храма XVIII ст. На жаль, не знойдзена ніводнага ма- 
люнка Сафіі XI—XV стст. Першая вядомая замалёўка 
храма зроблена ў XVI ст., калі будынак быў ужо значна 
перароблены. Таму толькі пасля шматгадовай працы да- 
следчыкаў (археолагаў, гісторыкаў архітэктуры, мас- 
тацтвазнаўцаў) вызначаны час узвядзення будынка, 
план першапачатковага аб’ёма, асноўныя памеры і бу- 
даўнічая тэхніка.

Прынцыпы і прыёмы будаўнічай тэхнікі XI—XII 
стст. прыйшлі разам з хрысціянствам з далёкай Візан- 
тыі. Полацкая Сафія зроблена з тонкай, добра абпале- 
най, амаль квадратнай ярка-чырвонай цэглы таўшчынёй 
3—4 см. Такая цэгла ў будаўнічай і навуковай літаратуры 
называецца плінфай, што ў перакладзе з грэчаскай мовы 
азначае «пліта». У Беларусі плінфа ўжывалася да кан- 
ца XII ст. Клалі яе ў муроўку на спецыяльнай рошчыне 
з вапны і дробнатоўчанай цэглы—цамянкі. Цамянка 
надавала рошчыне трываласць і ружовы колер.

Полацкая Сафія пасля рэстаўрацыі. Фота У. Суцягіна



Полацкая Сафія пабудавана ў тэхніцы мяшанай му- 
роўкі, падобнай да візантыйскай. Акрамя плінфы, вы- 
карыстоўвалі камяні. Цагляная муроўка чаргавалася з 
радамі камянёў. У выніку рады плінфы то выступалі, то 
хаваліся ў тоўшчы сцяны. Прамежкі паміж выступнымі 
радамі цэглы шырынёй 10—12 см запаўняліся цамянач- 
най рошчынай. Такая сістэма атрымала назву муроўкі 
са «схаваным радам». Яна стала традыцыйнай для По- 
лацка і існавала тут на працягу ўсяго XII ст.

Сцены Сафіі, як і пазнейшых пабудоў, не тынкаваліся 
(тынкоўка на фасадах будынкаў з’явілася на Беларусі 
толькі ў XVI ст.). Архітэктурныя дэталі і аздоба храма 
■былі выкананы з фігурнай плінфы, так званай лякальнай 
і яе шматлікіх варыянтаў. Вонкавы выгляд Сафіі быў 
вельмі прыгожы. Цёмныя, спакойныя колеры камянёў 
удала спалучаліся з вузкімі радамі чырвонай плінфы 
і шырокімі палосамі ружовай рошчыны. Дах быў па- 
крыты свінцовымі лістамі. Вучоныя мяркуюць, што Са- 
фія мела сем купалоў. Магчыма, галоўны купал быў 
пазалочаны.

Ступеньчатая пірамідальнасць мураваных храмаў 
працягвае традыцыю старажытнага славянскага дойлід- 
•ства з яго слупападобнымі зрубамі, клецямі і пазалоча- 
нымі вышкамі. Першыя драўляныя храмы ў Кіеве, Ноў- 
гарадзе і Полацку таксама мелі шмат галоў. Напрыклад, 
кіеўскі сабор іх налічваў аж трынаццаць.

План Полацкай Сафіі блізкі да квадрата (прыклад- 
на 26,5X25,5 м). Галоўны купал размешчаны якраз над 
сярэдзінай будынка. Унутраная прастора падзелена 16 
крыжовымі ў плане слупамі на 5 падоўжных нефаў. Не- 
далёка ад галоўнага ўвахода знаходзіўся мураваны бал- 
кон-хоры, двайныя аркі якога абапіраліся на васьмігран- 
ны слуп. На балконе ў час богаслужэння стаяў князь 
са сваёй дружынай, а просты люд тоўпіўся ўнізе.

Усе сцены і слупы ўнутры сабора былі аздоблены 
фрэскамі — маляўнічым роспісам, выкананым па віль- 
готнай тынкоўцы. На жаль, да нас дайшлі толькі невя- 
лічкія кавалкі некалі багатых шматколерных арнамен- 
таў Сафіі. Падлога ў храме была выкладзена невялічкі- 
мі паліванымі рознакаляровымі пліткамі.

Святло ледзь прабівалася праз круглыя зеленаватыя 
шыбкі вузкіх вокнаў, і таму ў саборы панаваў паўзмрок. 
I толькі падкупальная прастора, асабліва пад галоўным 
купалам, дзякуючы шматлікім вокнам у барабанах 

шчодра збірала сонечныя прамяні. Іх залаты россып, 
мігатлівы пераход ад святла да цемры слаў вакол дзі- 
восныя цені, нібы ажыўляючы выявы святых. Такое 
містычна-таямнічае асяроддзе разам з шыкоўнай аздо- 
бай алтара моцна ўзрушвала душу простага прыхаджа- 
ніна, які трапляў сюды са сваёй небагатай хаты.

У XII—XIII стст. з паўднёва-ўсходняга боку да 
Сафійскага сабора быў прыбудаваны цэлы ансамбль 
мураваных пабудоў. Сярод іх вылучаецца невялічкая 
каплічка з прамавугольнай у плане апсідай, дзе былі 
пахаваны члены княскага роду.

Зараз Сафійскі сабор адноўлены і прыстасаваны пад 
канцэртную залу. У падземных сутарэннях, дзе добра 
відаць рэшткі муроўкі XI ст., арганізаваны археалагічны 
музей.



ДОНЛІД ІВАН

XII ст. Полацк па-ранейшаму самы вялікі і 
багаты горад на тэрыторыі Беларусі. Тым ча- 
сам узнікаюць і развіваюцца новыя гарады, 
цэнтры невялікіх, але незалежных княстваў.

Падзел Полацкай дзяржавы на асобныя
невялікія княствы, аслабленне княскай улады, узрастан- 
не ролі веча — усё гэта адбілася на развіцці формаў 
полацкай архітэктуры. У ролі заказчыкаў цяпер ужо 
выступаюць не толькі князі, але і духавенства. Патраба- 
ванні да царкоўных будынкаў таксама змяніліся, бо па- 
.літычныя мэты паступова саступаюць эканамічным. Па- 
меры культавых збудаванняў сталі меншымі, замест 
пяці нефаў робяцца тры, паменшыліся хоры, замест 
шматслуповых вялікіх храмаў узводзяцца бажніцы з 
шасцю апорнымі слупамі. Расце колькасць манастыроў 
і асобных прыходаў, з’яўляюцца пасадскія і нават ся- 
дзібныя цэрквы.

У першай палове — сярэдзіне XII ст. у Полацку скла- 
лася самастойная архітэктурная школа. Полацкія дой- 
ліды выпрацавалі сваю будаўнічую тэхніку і форму 
■будынка. Яны захавалі старадаўнюю муроўку са «сха- 

ваным радам», хаця ўсе суседнія княствы ад яе на той 
час ужо адмовіліся. Была выпрацавана падоўжная фор- 
ма плана, цікава вырашалася і алтарная частка. Звонку 
выступала толькі адна галоўная апсіда, а дзве бакавыя, 
як правіла, былі схаваны ў тоўшчы ўсходняй сцяны. Ад- 
метнай рысай полацкай школы з’яўляецца своеасаблівае 
рашэнне верхняй часткі культавых пабудоў.

Асноўныя рысы, выпрацаваныя полацкімі дойлідамі, 
увасабляе адзіны зараз у Полацку помнік XII ст.— Спа- 
са-Праабражэнская царква Ефрасіннеўскага манастыра. 
Храм знаходзіцца на высокім беразе ракі Палаты ў двух 
з паловай кіламетрах ад Верхняга замка, дзе была па- 
будавана Полацкая Сафія. Пачатковы выгляд бажніцы 
значна змяніўся пасля рамонту XIX ст. Быў перароблены 
верх будынка, абтынкаваны звонку сцены і прыроблены 
невялічкі бабінец * каля ўвахода. Гісторыя данесла да 
нас імя дойліда, які яго пабудаваў. Ім быў манах Іаан 
альбо Іван, «прнставннк надделателн церковнымн», г. зн. 
кіраўнік арцелі полацкіх рамеснікаў-будаўнікоў. На 
жаль, мы не ведаем, калі ён нарадзіўся і дзе, у якім 
узросце памёр, але несумненна, што гэта быў вельмі 
адукаваны чалавек, з добрым мастацкім густам — са- 
праўдны дойлід. Некаторыя даследчыкі не без падстаў 
лічаць, што менавіта ён збудаваў некалькі храмаў у 
Бельчыцах — загараднай рэзідэнцыі полацкіх князёў. 
Адным з першых даследчыкаў, хто звярнуў увагу на 
асобу знакамітага полацкага дойліда, быў вядомы гіс- 
торык архітэктуры Мікалай Бруноў. Ен прысвяціў ста- 
ражытнаму архітэктару асобную брашуру, дзе называе 
яго геніяльным дойлідам. Да аналізу архітэктурнай 
спадчыны майстра Івана звярталіся таксама вядомыя 
даследчыкі архітэктуры Мікалай Варонін, Павел Рапа- 
порт і Георгій Штыхаў. Вялікі вопыт будаўнікоў і добрая 
арганізацыя працы дазволілі Івану ўзвесці Спаса-Пра- 
абражэнскі сабор за 30 тыдняў. Пра гэта гаворыцца ў 
«Жыціі Ефрасінні Полацкай», напісаным, верагодна, 
у XIII ст. Менавіта Ефрасіння Полацкая, якая шмат 
зрабіла для развіцця пісьменнасці ў Полацку, і была 
ініцыятарам будаўніцтва гэтай царквы.

Храм мае невялікія памеры: 9,8X18,2 м. Яго бакавыя 
нефы вельмі вузкія, бо ўвесь цяжар асновы барабана 
прыпадае на шэсць падкупальных слупоў. Сабор мае 
толькі адну выступную апсіду і дзве бакавыя, надта 
3. Зак. 1438 33



маленькія і звонку зусім нябачныя. Унутры храма вельмі 
цесна. Гэта сведчыць пра тое, што дойлід перад усім 
дбаў пра вонкавы’ выгляд будынка, размешчанага ў ма- 
ляўнічай мясціне і бачнага здалёк. Ён першы сярод 
дойлідаў Усходняй Еўропы XI ст. знапшоў цікавае і па- 
мастацку дасканалае вырашэнне верхняй часткі сабора. 
У 1976 г. вучоныя вывучалі кубічны пастамент, на які 
абапіраюцца барабан і купал сабора. Выяўлена, што

Спаса-Праабражэнская царква ў Полацку. XII ст. Паводле П. Ра- 
папорта. Малюнак У. Кіслага

грані гэтага пастамента аздоблены трохлопасцевымі 
какошнікамі * кілепадобнай формы. Над кутамі кубіч- 
нага пастамента дойлід змясціў яшчэ па адным дэкара- 
тыўным элеменце — дыяганальным какошніку тон жа 
самай кілепадобнай формы. Ёсць меркаванне, што ў да- 
дзеным выпадку мела месца запазычанне аднаго з пры- 
ёмаў драўлянага дойлідства. Дарэчы, гэта вынаходка 
мела і практычнае значэнне, бо дажджавая вада не 
затрымлівалася на даху. Дзякуючы аздобе будынак 

34



нагадваў вежу, стаў неаддзельнай часткай навакольнага 
ландшафту.

Сцены і слупы ў сярэдзіне бажніцы ўпрыгожаны 
фрэскамі, якія захаваліся да нашых дзён. Некаторыя 
былі расчышчаны рэстаўратарамі з-пад позніх наплас- 
таванняў алейных фарбаў. Старажытныя мастакі ста- 
ранна намалявалі твары і вопратку святых, якія і сёння 
здзіўляюць нас сваёй праўдападобнасцю. У полацкім

Фрэска XII ст. у цэнтральнай апсідзе Спаскага сабора ў Полацку. 
Паводле А. Сяліцкага

жывапісе XII ст. назіраецца творчая перапрацоўка ві- 
зантыйскіх мастацкіх канонаў, збліжэнне з манумен- 
тальным жывапісам Ноўгарада. Збудаванні полацкага 
дойліда Івана аказалі моцны ўплыў на далейшае раз- 

віццё архітэктуры Кіеўскай Русі, а пазней і Маскоўскай 
дзяржавы.

Вядомы 10 мураваных храмаў, якія збудавалі ста- 
ражытныя дойліды ў Полацку. Знойдзены рэшткі мура- 
ванага княскага палаца, узведзенага ў XII ст. на Верх- 
нім замку недалёка ад Сафіі. Але пачынаючы з 80-х 
гадоў XII ст. у выніку розных знешніх і ўнутраных ака- 
лічнасцей культурнае жыццё ў Полацку стала занепа- 
даць. Будаўніцтва ў горадзе спынілася. Менавіта на 
гэты перыяд прыпадае ўдзел полацкіх дойлідаў у бу- 
даўніцтве Смаленска і Ноўгарада.

Акрамя Полацка ў першай палове — сярэдзіне XII ст. 
мураванае будаўніцтва вялося і ў іншых гарадах Полац- 
кай зямлі, якія імкнуліся адасобіцца ад Полацка. Тады 
была пабудавана Благавешчанская царква ў Віцебску. 
Будынак мае падоўжную форму (11X21 м). У сярэдзіне 
ён падзяляецца шасцю апорнымі слупамі на тры доўгія 
нефы, а з усходу канчаецца масіўнай апсідай. Дзве ба- 
кавыя апсіды звонку нічым не вылучаюцца і схаваны 
ў вуглавых частках усходняй сцяны. Сцены будынка 
складзены з абчасаных блокаў мясцовага жаўтаватага 
вапняку. Паміж іх гарызантальных радоў — па два-тры 
рады плінфы. Такі тып муроўкі, акрамя Беларусі, быў 
невядомы ва Усходняй Еўропе. Спалучэнне абчасаных 
блокаў з пракладкамі плінфы ўласціва для будаўніцтва 
Візантыі і Балкан. Таму можна пагадзіцца з тымі да- 
следчыкамі, якія лічаць, што гэтую царкву будаваў ві- 
зантыйскі дойлід. У час даследаванняў на Верхнім замку 
Віцебска археолагі знайшлі кавалкі плінфы і паліваныя 
пліткі падлогі (дзве стрэлападобныя і адну трохвуголь- 
ную). Калі ўлічыць, што падлога ў Благавешчанскай 
царкве выкладзена з дробных кавалкаў абчасаных ка- 
мянёў, то несумненна, што ў Віцебску існавала яшчэ адна 
мураваная бажніца.

Рэшткі храма ў тэхніцы муроўкі, падобнай да віцеб- 
скай Благавешчанскай царквы, знойдзены ў Навагрудку 
пад падлогай існуючай Барысаглебскай царквы, пера- 
будаванай у XVI—XVII стст. Але двухрадная праслойка 
з плінфы ў муроўцы парушана, а дзе-нідзе і адсутнічае. 
Магчыма, што гэты храм будаваў не візантыйскі дойлід, 
а яго мясцовыя вучні з Віцебска, якія толькі прыблізна 
прытрымліваліся чужаземных канонаў.

Навагрудскі храм XII ст. быў размаляваны фрэскамі, 

фрагменты якіх у вялікай колькасці знойдзены археола- 
гамі. На некаторых захаваліся тагачасныя надпісы 1 на- 
ват малюнкі. Падлога ў царкве была зроблена з паліва- 
ных шматколерных плітак разнастаіінай формы. У выніку 
даследаванняў 1988 г. устаноўлена, што камяні, з якіх 
складзены муры навагрудскага храма, не вапняк, як лі- 
чылася раней, а туф, верагодна, мясцовага паходжання.

Кавалкі каменных блокаў і плінфы выявіў археолаг 
Лявон Калядзінскі, калі вывучаў культурны пласт Слуц- 
кага дзядзінца. Гэта знаходка пацвярджае меркаванне 
аб існаванні на тэрыторыі Беларусі яшчэ адной архітэк- 
турнай школы.

Археалагічныя даследаванні, праведзеныя беларускі- 
мі вучонымі на Мінскім замчышчы ў 4С—50-х гадах, 
выявілі падмуркі мураванай царквы, будаўніцтва якой 
так і не было скончана.

Падмурак зроблены для чатырохслуповага храма 
з выступной сярэдняй і акругленымі бакавымі апсідамі. 
Сцены будаваліся з абчасаных камянёў на ваннавай 
рошчыне. У сярэдзіне муры храма запоўнены бутам. 
У некаторых месцах захавалася аблямоўка сцен цэгла- 
падобнымі вапняковымі блокамі. Гэтая дэталь характэр- 
на толькі для мінскага храма і болып нідзе не сустрака- 
ецца. Пакуль што невядома, адкуль у старажытным 
Мінску з’явіліся дойліды, што пабудавалі такі своеасаб- 
лівы храм.

Час пабудовы царквы пакуль што выклікае спрэчкі. 
Адны даследчыкі датуюць яго XII ст., некаторыя звяз- 
ваюць узвядзенне храма з імем мінскага князя Глеба. 
Трэція лічаць, што царкву пачалі ўзводзіць у 70—80-х 
гадах XI ст.

У астатніх гарадах Поланкай зямлі ўся забудова бы- 
ла драўляная, у тым ліку і нэрквы. Некаторыя з іх. на- 
прыклад у Лагойску і Друцху, мелі падлогу з паліваных 
керамічных плітак.

Магчыма, мураваны храм упрыгожваў замчышча 
старажытнага Мсціслава, які заснавалі смаленскія кня- 
зі ў XII ст. Пра гэта сведчаць знаходкі плінфы ў часе 
археалагічных раскопак, праведзеных Л. В. Аляксеевым.



МУРЫ СТАРАЖЫТНАЙ ГАРОДНІ

Ш
а стромкім беразе Нёмана, там, дзе з ім злу- 
чаецца невялікая рачулка Гараднічанка, сярод 
спрадвечных лясоў і пушчаў дзесьці ў канцы 
X— першай палове XI ст. узнік славянскі го- 
рад, які атрымаў назву Городзень, ці Гарод- 
ня 1 (сучаснае Гродна). Спачатку гэта быў драўляны 

дзядзінец, з XII ст. узнікае пасад і пад 1128 г. у летапі- 
се Гародню называюць горадам. Неўзабаве ён стаў 
цэнтрам удзельнага княства.

Акрамя драўлянага ў Гародні вядзецца і мураванае 
будаўніцтва. У цэнтры дзядзінца ў другой палове XII ст. 
будуецца мураваная царква, якую цяпер называюць 
Ніжняй. Рэшткі яе муроў выяўлены падчас археалагіч- 
ных пошукоў у 30—40-х гадах. Гэта шасціслуповая па- 
будова, моцна выцягнутая за кошт усходняй часткі 
(11,7X18,4 м). Звонку яна мае толькі цэнтральную ап- 
сіду, а бакавыя ўваходзяць у асноўны аб’ём і вылучаюц- 
ца ў інтэр’еры плоскімі нішамі. Галоўны купал прыкмет- 
на зрушаны на захад, у паўночна-заходнім куце захава- 

1 Назва праіснавала да пачатку XVII ст.

ліся рэшткі круглай вежы, у якой была лесвіца на хоры. 
Будынак меў тры ўваходы. Вельмі цікавая тут і муроў- 
ка. Замест полацкай муроўкі са «схаваным радам» тут 
ужываецца цагляная, якая не мае сістэмы ў парадку 
чаргавання плінфы.

Вельмі вялікую ўвагу гародзенскія дойліды надавалі 
ўпрыгожанню фасадаў. Вонкавая паверхня сцен Ніжняй 
царквы з чырвонай плінфы аздоблена ўмураванымі шлі- 
фаванымі камянямі, паліванымі пліткамі і керамічнымі 
чашамі. Асабліва старанна падабраны гранітныя або 
гнейсавыя * валуны розных колераў і адценняў — ад 
шэравата-ружовых да чырванавата-фіялетавых. 3 пер- 
шага погляду размешчаныя нібыта хаатычна, яны на 
самай справе старанна падабраны па колеры, форме і 
велічыні. Аздоба ў выглядзе крыжоў ці ромбаў выканана 
з паліваных керамічных плітак зялёнага і карычневага 
колеру. Акрамя плітак фасады будынкаў былі ўпрыгожа- 
ны плоскімі керамічнымі зялёнапаліванымі чашамі.

Спалучэнне чырвонага фону цаглянай муроўкі з роз- 
накаляровымі керамічнымі пліткамі і паліраванымі 
камянямі шматлікіх адценняў надавала будынку Ніж- 
няй царквы асаблівую прыгажосць. Такая сістэма аз- 
добы фасадаў, упершыню распрацаваная гародзенскімі 
дойлідамі, стала адной з адметных рыс самастойнай ар- 
хітэктурнай школы, якая склалася ў Гародзенскім 
княстве.

Ніжняя царква мела вельмі прыгожую, з густам вык- 
ладзеную падлогу з рознакаляровых керамічных плітак, 
пакрытых палівай. Асабліва вылучаецца цэнтральная 
падкупальная частка падлогі, якая па складанасці і пры- 
гажосці малюнка не ведае сабе роўных у іншых помніках 
XII ст. Усходняй Еўропы. Вучоныя налічылі 17 відаў 
розных па памерах і формах паліваных плітак, якія ства- 
раюць шахматны і крыжападобны дыван падлогі. Акрамя 
паліваных плітак выкарыстаны звычайная плінфа і вя- 
лікія шліфаваныя камяні, пакладзеныя насупраць ува- 
ходаў у царкву.

У царкве не было фрэскавых роспісаў, і таму шмат- 
колерная падлога яскрава вылучалася сярод ружова- 
белых сцен з цёмнымі плямамі-адтулінамі галаснікоў 
(спецыяльныя збаны, умураваныя ў верхнія часткі сцен 
і скляпенняў для іх аблягчэння і рэзанансу гуку падчас 
пропаведзяў).

оза дзядзінца ў Гродне. Канец XII ст. Рэканструкцыя Ф. Се- 
лязнёва

Неўзабаве пасля пабудовы Ніжняй нарквы была ўзве- 
дзена Барысаглебская. Яна размясцілася над Нёманам 
на высокім пагорку, які аддзяляецца ад Замкавай гары 
рэчкай Гараднічанкай. 3 даўніх часоў гэта мясцовасць 
мела назву Каложа. Згодна са старым паданнем, князь 
Вітаўт пасяліў тут палонных аднаго з прыгарадаў Пско- 
ва, які называўся Каложай. Таму Барысаглебская цар- 
ква больш вядома пад назвай Каложскай.

Няўмольны час нанёс значныя страты і гэтаму уні- 
кальнаму помніку архітэктуры. У сярэдзіне XIX ст. бераг 
быў падмыты вадой, і ўся паўднёвая сцяна, а з ёй і частка 
заходняй абрынуліся ў Нёман.

Верх будынка разам са скляпеннямі і купалам быў 
разбураны яшчэ раней. У канцы XIX ст. знішчаныя част- 
кі храма былі адноўлены ў дрэве, царкву накрылі двух- 
схільным дахам, на якім зрабілі маленькі купал. У такім 
выглядзе будынак дайшоў да нашых дзён. Пачаткова 
ён меў шэсць круглых слупоў і тры выступныя апсіды.

Каложская царква пабудавана яшчэ ў больш скла- 
данай тэхніцы, чым храм на Замкавай гары. Цагляная 
муроўка зроблена з добра абпаленай плінфы. Вавнавая 
рошчына акрамя цамянкі мае да.мешкі дробна насечанай 
саломы і кавалачкаў драўлянага вугалю. Муроўка сцен 
выканана ў лусковай тэхніцы: з цэглы зроблены тслькі 
«шчокі» сцяны, а сярэдзіна складаецца з забутоўкі — 
цаглянага друзу і дробных камянёў. Асаблівае значэнне 
тут нададзена галаснікам. Дыяметр іх гарлавін у сярэд- 
нім 7—8 см. Яны памяншалі вагу скляпенняў і гары- 
зантальны распор. Таму купал і слупы, што падпіралі 
скляпенні, больш тонкія і ўнутраная прастора набыла 
выгляд вялікай залы. У выніку параўнальна невялікі 
храм (13,5x21,5 м) ствараў ілюзію значна большага па 
плошчы.

Фасады Каложскай царквы, як і Ніжняй, аздоблены 
шліфаванымі камянямі і рознакаляровымі крыжамі або 
ромбамі, выкладзенымі з паліванай керамікі. Часам 
здаецца, што сцены, упрыгожаныя каменнымі і кераміч- 
нымі ўстаўкамі цёплых колераў, зіхацяць каштоўнымі 
камянямі, асабліва пасля вясковага дажджу, калі ў со- 
нечных прамянях на керамічных плітках і валунах ус- 
пыхваюць каляровыя вясёлкі.

У 1980 г. былі адкапаны рэшткі і пасадскай Прачы- 
сценскай царквы, якая некалі стаяла на стромкім пагорку 

недалёка ад дзядзінца. Гэта таксама шасціслуповае 
трохнефавае збудаванне, адметнае тым, што ўсе тры яго 
апсіды (разам з галоўнай) маюць прамавугольныя аб- 
рысы. Падмурак зроблены з дробных камянёў без рош- 
чыны і залягае ў культурным пласце на глыбіні каля 
0,5 м. Фасады Прачысценскай царквы, як і ўсіх гродзен- 
скіх храмаў, аздаблялі паліваныя пліткі'і шліфаваныя 
камяні. Дах быў пакрыты свінцовымі лістамі. Зараз 
рэшткі будынка засыпаны сухім пяском, а зверху па- 
крыты спецыяльнай пліткай, у якой зроблена некалькі 
праёмаў, закрытых шклом, каб можна было агледзець 
муроўку і рэшткі дзівоснай падлогі.

Акрамя Гародні гародзенскія майстры, верагодна, 
узводзілі збудаванні і ў іншых гарадах княства. Архео-

План Прачысценскай царквы ў Гродне, XII ст. Паводле 1. Чарняў- 
скага

лагамі знойдзены рэшткі недабудаванага храма XII ст. 
у Ваўкавыску. Зроблены толькі падмурак бажніцы, якая 
мелася быць з шасцю слупамі і трыма апсідамі. Каля 
падмурка знойдзена шмат вялікіх гранітных камянёў 
самага рознага колеру і адценняў з адпаліраванай па- 
верхняй. Будаўнікі, відаць, меркавалі аздобіць камянямі 
фасады храма накшталт Каложскай або Ніжняй царк-

Гродзенская Прачысценская царква ў XVI ст. Паводле старажыт- 
най гравюры. Малюнак У. Кіслага

вы. Чаму будоўля была раптоўна спынена, можна толькі 
здагадвацца.

Гародзенскія майстры будавалі не толькі бажніцы. 
Яны ўзвялі мураваны княскі палац, рэшткі якога за- 
хаваліся на Замкавай гары ў Гродне. Хутчэй за ўсё ён 
быў двухпавярховы, фасады аздоблены ў традыцыях 
гародзенскай архітэктурнай школы валунамі і маёлікай.

Рэшткі другога мураванага збудавання некультавага 
прызначэння знойдзены ў 30-х гадах нашага стагоддзя 
на самым мысе Замкавай гары над вусцем Гараднічанкі. 
Нядаўнімі раскопкамі (1985, 1986 і 1988 гг.) высветлена, 
што раней былі часткова адкапаны рэшткі сцяны з плін- 
фы на цамянкавай рошчыне. Даўжыня сцяны магла 
дасягаць 45 м пры вышыні 5—6 м і шырыні 1,5 м. Ана- 
лагаў ёй зараз у краіне фактычна няма. Вядомы толькі 

летапісныя звесткі, што падобная сцяна існавала на па- 
чатку XIII ст. у ваколіцах Кіева— у Выдубіцкім мана- 
стыры. Зараз цяжка з пэўнасцю казаць аб канкрэтным 
выкарыстанні велічнага збудавання, але, несумненна, 
яно было шматфункцыянальным і (акрамя абарончага 
прызначэння) унесла своеасаблівасць у непаўторны ар- 
хітэктурны ансамбль дзядзінца. Яшчэ адна частка ста- 
ражытнай сцяны XII ст. выяўлена ў 1988 г. каля падмурка

Стары замак у Гродне. Сцяна XII ст. Фота В. Абчынца 1988 г.

палаца, збудаванага Стэфанам Баторыем у канцы XVI 
ст. Для муроўкі сцен ужывалася не толькі звычайная 
прамавугольная плінфа, але і фігурная, з якой выклада- 
лі розныя часткі храмаў: слупы, аконныя праёмы, ла- 
паткі і г. д. Навошта было выкарыстоўваць на будаўніцт- 
ва простых сцен спецыяльную цэглу? Відаць, вырабляла- 
ся яна з іншаю мэтаю, і толькі надзвычайныя абставіны 
прымусілі будаўнікоў скарыстаць назапашаны раней 
матэрыял. Узвядзенню сцен папярэднічаў вялікі пажар, 

бо адразу пад невысокім падмуркам з бітай цэглы выяў- 
лена тоўстая праслойка вугалю. Магчыма, у выніку па- ! 
жару ці варожага нападу (што больш верагодна) драў- • 
ляныя ўмацаванні дзядзінца часткова былі знішчаны і гх 
тэрмінова замянілі мураванымі.

Калі ж загінулі старажытныя гародзенскія муры? 
Падчас раскопак 1988 г. высветлена, што кавалак сцянЫ 
над Гараднічанкай быў знішчаны ў выніку ваенных 
дзеянняў. Пра гэта сведчаць значная вугальная праслой- 
ка і знойдзеная шпора, якую папярэдне можна датаваць 
канцом XIII—XIV ст. Пазней, на мяжы XIV—XV стст., 
тут былі ўзведзены князем Вітаўтам сцены і вежы му- 
раванага замка.

На паўднёвых землях Беларусі, дзе знаходзілася 
Турава-Пінскае княства, таксама ведалі мураванае бу- 
даўніцтва. У ходзе археалагічных даследаванняў зной- 
дзены рэшткі вялікага храма XII ст. у Тураве. Ен меў 
шэсць слупоў і тры апсіды, сцены, складзеныя з плінфы 
ў тэхніцы «раўнаслойнай муроўкі» на вапнавай рошчыне 
з вялікімі дамешкамі цамянкі. Такая муроўка ўжывала- 
ся кіеўскімі і чарнігаўскімі майстрамі. Царква не была 
размалявана фрэскамі і мела падлогу з паліваных плі- 
так, рэшткі якой знойдзены археолагамі.

Акрамя Турава мураваны храммог існавацьіўПін- 
ску. У часе раскопак у розных месцах горада сабрана 
вялікая колькасць паліваных керамічных плітак розных 
тыпаў і некалькі кавалкаў плінфы. Вучоныя лічаць, што 
тураўскія дойліды ўдзельнічалі ў стварэнні гродзенскай 
архітэктурнай школы.



КАМЯНЕЦКІ СЛУП

XI—XIII стст. у Цэнтральнай і Заходняй Еў- 
ропе, а таксама ў Скандынавіі быў распаў- 
сюджаны тып абарончых збудаванняў—асобна 
размешчаная шматпавярховая мураваная ве- 
жа. Такія вежы ў другой палове XIII ст.

увайшлі ў абарончую сістэму многіх беларускіх гарадоў. 
З’яўленню. новага, больш дасканалага тыпу абарончых 
збудаванняў спрыялі складаныя ваенныя і палітычныя 
абставіны. 3 усіх бакоў накацілася варожая навала. 
Мангола-татарскія орды, зруйнаваўшы многія ўсходне- 
славянскія княствы, закранулі і тэрыторыю Беларусі. 
Татарскія атрады ўдзельнічалі ў міжусобных войнах 
валынскіх князёў за панаванне ў беларускім Панямонні,. 
і не раз іх бачылі пад сценамі Навагрудка. Жыхары 
Мазыра вымушаны былі пакінуць свой горад і перася- 
ліцца ў болып небяспечнае месца.

Яшчэ больш небяспека пагражала з захаду і поўна- 
чы. На пачатку XIII ст. частку прыбалтыйскіх земляў 
захапіў Лівонскі ордэн, і толькі перамога Аляксандра 
Неўскага на Чудскім возеры прыпыніла яго экспансію 
на Усход. На былых прускіх землях стаў валадарыць 

Тэўтонскі ордэн — самы люты вораг славян, прусаў і лі- 
тоўскіх плямён. Усё гэта вымушала нашых продкаў 
удасканальваць абарончыя збудаванні, запазычваць 
лепшыя ўзоры заходнееўрапейскай фартыфікацыі і ар- 
хітэктуры.

Абарончыя вежы былі ўзведзены ў Бярэсці, Гародні, 
Тураве, Навагародку і іншых гарадах. Але да нашых 
дзён дайшла толькі Камянецкая, пабудаваная ў апошняй 
чвэрці XIII ст. Яна знаходзіцца ў г. Камянцы Брэсцкай 
вобласці і стаіць на высокім левым беразе ракі Лясной. 
Складзена вежа з вялікапамернай цэглы цёмна-чырвона- 
га і жаўтаватага колеру, якая на адным з шырокіх бакоў 
мае барозны. Такая цэгла ўжывалася на Беларусі з ся- 
рэдзіны XIII да канца XVIII ст. і атрымала назву «паль- 
чатка». Справа ў тым, што цагельнікі спачатку рабілі 
паглыбленні на паверхні цагліны пальцамі і толькі потым 
пачалі выкарыстоўваць для гэтага спецыяльныя пры- 
лады. Раўчукі, якія з’яўляліся на цэгле ў выніку пэўных 
асаблівасцей яе вытворчасці (пра іх мы раскажам да- 
лей), з цягам часу, недзе з XV ст., сталі свядома рабіць 
для таго, каб рошчына, што заходзіла ў іх, лепш звяз- 
вала рады цаглін паміж сабой.

Сістэма муроўкі вежы ўяўляе сабой чаргаванне двух 
лажкоў (доўгіх бакоў цагліны) і аднаго тычка (карот- 
кага боку цагліны). Такая муроўка ў XII'—XIII стст. 
ужывалася ў прыбалтыйскім дойлідстве і таму завецца 
«балтыйскай», або «вендскай». Ыа Беларусі гэты тып 
муроўкі існаваў да сярэдзіны XIV ст. Вапнавая рошчына 
з дамешкам жвіру, якая змацоўвала цэглу, вельмі тры- 
валая. Вышыня вежы дасягае 30 м, таўшчыня сцен—2,5, 
вонкавы дыяметр роўны 13,5 м. Вежа, якая ў летапісе 
завецца «Камянецкі стоўп», мае магутны падмурак з 
вялікіх камянёў, перасыпаных дробным пяском.

Велічныя і манументальныя вежавыя муры крыху 
звужаюцца ўверсе і не маюць ні вертыкальных, ні гары- 
зантальных чляненняў. Дзякуючы такому будаўнічаму 
прыёму Камянецкая вежа выглядае вельмі стромкай 
і значна большай за свой сапраўдны памер. Пры яе бу- 
даўніцтве дойліды ўпершыню ў Беларусі выкарысталі 
элементы цаглянай готыкі: спічасты праём, нервюрнае * 
скляпенне з кранштэйнамі на пятым паверсе, тынкаваную 
нішу, пояс з пакладзеных «на вугол» цаглін.

Готыка — мастацкі стыль, характэрны для Заходняй, 
Цэнтральнай і часткова Усходняй Еўропы XII—XVI стст.

47



Ен знайшоў праяўленне ў многіх сферах тагачаснага 
кулыурнага жыцця і ў першую чаргу ў архітэктуры і 
выяўленчым мастацтве. Гатычнае мастацтва адлюстра- 
вала шэраг змен тагачаснага еўрапейскага грамадства: 
буйны рост і эканамічную моц гарадоў, іх цягу да не- 
залежнасці, узнікненне цэнтралізаваных дзяржаў, высо-

Камянецкая вежа. Разрэз. Паводле М. Ткачова. Малюнак Р. Сташ- 
кевіча

кі ўзровень будаўнічай тэхнікі і рамёстваў. Асноўным 
элементам гатычнай канструкцыі быў каркас з каменю, 
які пазбаўляў пабудову грувасткасці збудаванняў ра- 
манскага стылю *. У аснове канструкцыі раманскага 
храма былі магутныя тоўстыя муры, якія падтрымліва- 
ліся аркамі і слупамі, а таксама ініпымі архітэктурнымі 
дэталямі, што выконвалі апорныя функцыі. Для большай 
трываласці будынка дойліды павялічвалі таўшчыню і 
моц сцен — менавіта на іх канцэнтравалася асноўная 
ўвага.

Творцы новага стылю зрабілі сапраўдную рэвалюцыю 
ў тагачаснай архітэктуры, настолькі ўдасканаліўшы 
апорную сістэму будынка, што яна атрымала поўную 
самастойнасць. Цяжар і распор скляпення праз вонкавыя 
паўаркі-аркбутаны перадаваліся на спецыяльныя апор- 
ныя (часта шматступеньчатыя) слупы-контрфорсы *. 
Гатычныя саборы былі вельмі высокія і мелі добрае 

асвятленне дзякуючы вялікім і выцягнутым угору спі- 
часным вокнам.

Калі вышыня сярэдняга нефа аднаго з самых першых 
помнікаў готыкі — Сабора Парыжскай божай мацеры — 
была 35 м, то ў Рэймскім саборы яна дасягнула 38 м, 
а ў Ам’енскім— 42 м. Усе ўнутраныя слупы гатычных 
храмаў у выглядзе пучка тонкіх калон уверсе пераходзі-

Камянецкая вежа. Малюнак Н. Орды. Канец XIX ст.

лі ў спічастыя аркі нясучых рэбраў (нервюраў) вельмі 
тонкага крыжовага скляпення.

Узнікнуўшы ў Францыі, гатычны стыль распаўсюдзіў- 
ся і на іншыя еўрапейскія краіны, асаблівага росквіту 
дасягнуўшы ў Германіі і Скандынавіі. У XVIII ст. га- 
тычнае мастацтва разглядалася ўжо як прымітыўнае, 
«варварскае» і проціпастаўлялася італьянскаму рэне- 
сансу. Толькі ў XIX ст. вучоныя і мастацтвазнаўцы поў- 
насцю перагледзелі стаўленне да яго, бо готыка была 
сапраўднай раніцай еўрапейскай цывілізацыі, прадвеснем 
і асновай пазнейшага рэнесансу.

Калі на поўдні, асабліва ў Францыі, гатычныя бу- 
дынкі ўзводзіліся з абчасаных камянёў амаль без ужы- 
4. Зак. 1438 49



вання цэглы, то на ўзбярэжжы Балтыйскага мора, дзе 
не было залежаў будаўнічага каменю, яны былі цалкам 
цагляныя. Цагляная готыка больш, чым мураваная, 
увабрала мясцовыя будаўнічыя традыцыі і таму пра- 
існавала даўжэй, нарадзіўшы да XV ст. у кожнай краіне 
нацыянальную плынь. Беларуская готыка аформілася 
да пачатку XVI ст. Пра гэта гаворка ніжэй.

Вернемся да Камянецкага стаўпа. Раннегатычныя 
элементы (плоскія арачныя нішы, вузкія шчылінападоб- 
ныя байніцы-акенцы) тонка акрэсліваюцца на магутным 
целе вежы, пераклікаючыся з арнаментальнымі матыва- 
мі народнага мастацтва. 3 трэцяга паверха ў тоўшчы 
сцяны пачынаецца цагляная лесвіца, якая асвятляецца 
двума вузкімі акенцамі. Яна выводзіць на самы верх 
вежы, баявы праход, дзе ў выпадку небяспекі знаходзі- 
ліся абаронцы. Праход, ці баявая галерэя, прыкрыта 
14 зубцамі. Кожны з іх мае скразную адтуліну, якая, 
відаць, служыла назіральнай шчылінай пры варожым 
абстрэле.

Вежа стаяла на высокім пагорку, абнесеным абарон- 
чым валам з драўлянымі канструкцыямі наверсе, і ўзвы- 
шалася над усімі гарадскімі ўмацаваннямі. 3 поўначы, 
з боку ракі Лясной, яе прыкрывала балоцістая нізіна. 
Рэшткі валоў вакол вежы, якая не захавалася, добра 
бачны на малюнках мастакоў XIX ст.

Што датычыцца назвы «Белая вежа», дык яна пачала 
ўжывацца параўнальна позна, толькі ў XIX ст. I з’яўлен- 
не яе звязана з непаразуменнем: адзін з гісторыкаў 
зблытаў назву ракі, на якой стаіць Камянецкая вежа,— 
Лясная з назвай ракі Белая. Ва ўсе часы вежа была 
пазбаўлена белага колеру. Упершыню яе пабялілі ў па- 
чатку 50-х гадоў нашага стагоддзя і тым самым сапсава- 
лі яе ранейшы выгляд.

Цяпер Камянецкая вежа ператворана ў філіял Брэсц- 
кага краязнаўчага музея і стала месцам турысцкіх экс- 
курсій.



МУРАВАНАЯ ВАРТА

S
 XIV ст. усе беларускія землі разам з літоўскі- 

мі і большай часткай украінскіх увайшлі ў 
( новую еўрапейскую дзяржаву — Вялікае княст- 
' ва Літоўскае (поўная афіцыйная назва з XV 

ст.— Вялікае княства Літоўскае, Рускае, Жа- 
мойцкае). Утварэнне гэтай дзяржавы — вынік унутрана- 
га сацыяльна-эканамічнага і палітычнага жыцця часткі 
заходніх земляў Кіеўскай Русі (Гародзенскае, Нава- 
гародскае і Полацкае княствы) і ўсходнелітоўскіх пля- 
мёнаў—у XII—XIII стст. было значна паскорана інша- 
земнай агрэсіяй. Толькі разам можна было адбіцца ад 
крыжацкай і татарскай навалы, захаваць сваю незалеж- 
насць, культуру і мову. Аб’яднанне адбывалася рознымі 
шляхамі, але пераважна мірным — праз дагаворы і 
шлюбныя сувязі феадалаў і ў цэлым было прагрэсіўнай 
з’явай.

На беларускіх і ўкраінскіх землях узровень развіцця 
феадальнага грамадства быў больш высокі, чым на ўлас- 
на літоўскіх, таму яны мелі вялікі ўплыў на ўсе сферы 
ўнутранага жыцця дзяржавы. Дастаткова сказаць, што 
дзяржаўнай мовай у Вялікім княстве Літоўскім аж да 
канца XVII ст. была беларуская.

Але крыжацкая небяспека існавала ўсё XIV стагод- 
дзе да 1410 г., калі аб’яднаныя сілы беларусаў, палякаў, 
літоўцаў і іншых народаў нанеслі смяротны ўдар Тэў- 
тонскаму ордэну пад Грунвальдам.

Крыжацкія набегі на беларускія землі асабліва ўчас- 
ціліся ў канцы XIII — пачатку XIV ст. Старыя драўля- 
ныя ўмацаванні з мураванымі вежамі-стаўпамі ўжо не 
маглі стрымаць узброенага да зубоў ворага. Таму ў пер- 
шай палове XIV ст. узнікае абарончая сістэма з магут- 
ных замкаў у Лідзе, Навагрудку, Крэве, Медніках, Віль- 
ні і Троках. Гэта былі як старыя драўляныя, з цягам 
часу адбудаваныя з каменю і цэглы замкі-дзядзінцы, так 
і новы тып замкаў — кастэлі, запазычаны на Захадзе.

Слова «кастэль» мае старадаўнюю лацінскую аснову 
(castellum — замак) і спачатку азначала ўмацаваны 
валам і ровам лагер рымскага легіёна. У XIII—XIV стст. 
кастэлем у Заходняй Еўропе называлі невялікі мурава- 
ны замак, які звычайна меў адну ці дзве вежы і будаваў- 
ся ў нізіннай мясцовасці на штучным насыпе.

Мясцовыя дойліды, узяўшы за ўзор рыцарскі кастэль, 
прыстасавалі гэты тып абарончага збудавання да сваіх 
умоў. Яны значна павялічылі плошчу замкавага двара, 
дзе маглі ў час небяспекі знайсці прытулак не толькі 
войскі, але і мірнае насельніцтва.

Адным з першых на Беларусі замкаў новага тыпу 
з’яўляецца Лідскі, пабудаваны ў 30-х гадах XIV ст. Ве- 
лічныя муры ўзведзены на штучным насыпе са жвіру, 
пяску і камянёў у балоцістай сутоцы дзвюх рэчак — Лі- 
дзеі і Каменкі. Спачатку замак меў адну вежу ў паўднё- 
ва-ўсходнім куце і чатыры высокія 15-метровыя сцяны 
з баявой галерэяй. У замку было два ўваходы. Адзін з іх, 
паўцыркульнай формы, знаходзіцца ў паўднёвай сцяне 
на вышыні 4 м ад першапачатковага ўзроўню двара, 
недалёка ад замкавай вежы. Другі, у форме паўкруглай 
аркі вышынёй 2,5 м, праразае заходнюю замкавую сця- 
ну і знаходзіцца на ўзроўні зямлі. Захаваліся рэшткі 
былой брамы, Гэта два вялікія камяні ў аснове арачнага 
праёма з круглымі адтулінамі для металічных слупкоў, 
на якіх трымаліся вароты. 3 боку двара да малога ўва- 
хода пазней прыбудавалі падковападобнае абарончае 
збудаванне, ад якога захаваліся моцна пашкоджаныя 
падмуркі. Калі вораг і здолеў бы выламаць вароты, то 
трапіў бы ў каменны мяшок, дзе не было паратунку.

3 поўначы, на адлегласці 7—10 м ад замкавых муроў, 
праходзіў глыбокі роў шырынёй каля 20 м, які злучаў 
абедзве ракі і абараняў замак з боку горада.

Замкавыя муры ў асноўным пабудаваны з палявога 
каменю. Звонку яны складзены з вялікіх, часам крыху 
абчасаных валуноў. Камяні падабраны адзін да аднаго 
па памерах і пакладзены роўнымі гарызантальнымі ра- 
дамі. Прамежкі паміж імі запоўнены каменнымі клінамі 
і замазаны рошчынай. Унутраная частка замкавых сцен 
складзена з дробных камянёў.

Цэгла выкарыстана толькі для важных канструкцый- 
ных элементаў і архітэктурных дэталяў. 3 яе зроблены 
вуглы замкавых вежаў і сцен, дэкаратыўныя паясы на 
фасадах, аркі, скляпенні, байніцы. Дэкаратыўны пояс, 
які праходзіў па перыметры ўсіх замкавых сцен, выкана- 
ны ў тэхніцы «балтыйскай» муроўкі, ужо знаёмай нам 
па Камянецкай вежы. Змацавана цэгла вапнавай рошчы- 
най з дамешкамі жвіру і дробных каменьчыкаў. Стара- 
жытныя дойліды ўжывалі цэглу двух тыпаў. 3 цэглы 
таўшчынёй да 10 см складзены арка малога ўвахода, 
байніцы, дэкаратыўныя паясы замкавых муроў. Баявая 
галерэя пабудавана з цэглы іншага тыпу, значна таней- 
шай (6,5—7 см). Большасць цаглін мае роўную паверх- 
ню, але сустракаюцца і са слабымі адбіткамі пальцаў.

У канцы XIV— пачатку XV ст. крыжакі ўжо мелі 
гарматы. Таму беларускія і літоўскія замкі сталі прыста- 
соўваць да адбіцця новай агнястрэльнай зброі. 3 гэтай 
мэтай князь Вітаўт перабудоўвае Лідскі замак, які стаў 
адным з наймацнейшых у Вялікім княстве Літоўскім. 
Былі пабудаваны яшчэ адна замкавая вежа і новы вя- 
лікі ўваход недалёка ад яе, які праразаў усходнюю 
сцяну на вышыні 2,5 м ад узроўню зямлі.

Рэшткі гэтай вежы былі раскапаны ў 1977 г. Заха- 
ваўся амаль увесь першы паверх. Вежа мела ўваход 
у выглядзе аркі з боку двара і лесвіцу ў тоўшчы заход- 
няй сцяны, якая вяла на верхнія паверхі. У паўночнай 
і ўсходняй сценах па дзве спічастыя нішы, а ў паўднё- 
вай захаваліся глыбокія скразныя нішы, праз якія ацяп- 
ляліся верхнія паверхі. У адной з іх знойдзена шмат 
вугалю, попелу, абгарэлай гаршковай кафлі. Ва ўсіх 
чатырох кутах вежы засталіся рэшткі крыжовага нер- 
вюрнага скляпення.

Рэбры нервюр вежы, выкананыя з цэглы стрэлападоб- 

най формы, ствараюць малюнак гатычнага скляпення. 
Першы паверх раскапанай вежы быў перакрыты адным 
з самых простых скляпенняў у форме крыжа. Крыжовыя 
скляпенні характэрны для ранняй беларускай готыкі.

Абедзве вежы Лідскага замка былі пакрыты дахоў- 
кай, шматлікія рэшткі якой знойдзены падчас раскопак. 
Дахоўка мае паўцыркульную карытападобную форму 
з мацавальным шыпам пасярэдзіне, недалёка ад яе шы-

Лідскі замак у .XV ст. Рэканструкцыя аўтара. Малюнак У. Кіслага

рокага краю. Некаторыя экземпляры яе маюць яшчэ 
і дадатковы маленькі шып у цэнтры ўнутранай паўак- 
ружнасці шырокага краю дахоўкі. Маленькімі шыпамі 
яна чаплялася за падоўжныя жэрдкі, прыбітыя да крокваў 
даху, а вялікія шыпы ўтрымлівалі адну дахоўку на дру- 
гой. Прамежкі паміж радамі даховак замазваліся вап- 
навай рошчынай. Гэта самая старадаўняя дахоўка на 
Беларусі датуецца канцом XIV— першай паловай XV ст.

У час археалагічных раскопак замкавага двара выяў- 
лены рэшткі драўляных пабудоў, ад якіх захаваліся 
часткі падмуркаў, печаў і абгарэлых канструкцый. Па- 
будова каля заходняй замкавай сцяны вылучаецца сва- 

імі памерамі і мае каменныя падмуркі, пакладзеныя на 
гліне. Ва ўсходняй частцы двара знойдзены два кало- 
дзежы,

Лідскі замак у XV ст. уяўляў моцную абарончую 
пабудову з аднапавярховымі драўлянымі будынкамі па 
перыметры замкавых муроў для гарнізона і складоў, 
сярод якіх вызначаўся дом каменданта. Такі тып замкаў 
быў распаўсюджаны тады ў Прусіі і на іншых прыбал- 
тыйскіх землях. Зараз замак адбудоўваецца. Скончана 
кансервацыя муроў, якія захаваліся, і вядзецца аднаў- 
ленне замкавых сцен і вежаў.

Калі ў Лідскім замку вежы не выходзілі за межы 
сцен, то галоўная вежа Крэўскага замка (Княская), збу- 
даванага ў канцы XIII—пачатку XIV ст., значна выхо- 
дзіць за перыметр замкавых муроў. Вежа памерам 18,6Х 
17 м мела не менш як тры паверхі, сутарэнне-турму 
і была прыстасавана пад жыллё. Пакоі князя знаходзі- 
ліся на другім паверсе, дзе вокны значна большыя і шы- 
рэйшыя і, верагодна, былі аздоблены фрэскамі. Сутарэн- 
ні, відаць, мелі гатычныя скляпенні, такія ж, як вежы 
Лідскага замка. Летам 1988 г. падчас археалагічных 
раскопак унутры Княскай вежы былі знойдзены рэшткі 
цаглянага слупа, на які абапіраліся рэбры скляпення, 
шмат кавалкаў профільных нервюрных цаглін і вялікая 
колькасць фрэсак. На адным фрагменце добра прагля- 
даецца чалавечае аблічча. Сцены Крэўскага замка ма- 
юць розную даўжыню, а іх таўшчыня ў аснове каля 3 м. 
Тэхніка муроўкі падобна да лідскіх муроў. Крыху пазней 
Княскай у паўночна-ўсходнім куце замкавага двара 
ўзвялі яшчэ адну вежу (11ХЮ,65 м), якая мела не менш 
як 4 паверхі. Абедзве вежы і баявая галерэя былі па- 
крыты чырвонай паўцыркульнай дахоўкай, вельмі па- 
добнай да лідскай.

У сярэдзіне XIX ст. вакол замка яшчэ можна было 
заўважыць рэшткі рова. Даследчыкі адзначалі, што яго 
шырыня каля 50 сажняў і, мяркуючы па рэльефе мясцо- 
васці, ён ніколі не быў глыбокі, бо запаўняўся вадою з 
сажалкі.

Крэўскі замак — сведка шматлікіх гістарычных па- 
дзей. Тут у сутарэннях Княскай вежы быў забіты вялікі 
князь літоўскі Кейстут, знаходзіўся ў палоне Вітаўт, 
у жніўні 1385 г. у замку была падпісана унія (саюз) 
паміж Вялікім княствам Літоўскім і Каралеўствам Поль- 

скім. Зараз у замку вядуцца актыўныя археалагічныя 
даследаванні, распрацоўваецца праект яго кансервацыі.

Акрамя будаўніцтва новых нізінных замкаў у XIV— 
XV стст. перабудоўваюцца і старыя драўляныя нагорныя 
дзядзінцы ў Навагародку, Віцебску і Гародні. Аснову 
гэтых замкаў складалі высокія вежы, злучаныя камен- 
нымі мурамі. На тэрыторыі замкаў узводзяцца каменныя 
культавыя і жылыя пабудовы.

У якасці прыкладу можна прывесці Навагародскі 
замак. Як адзначае адзін з даследчыкаў беларускай 
архітэктуры М. А. Ткачоў, «гісторыя яго ўмацаванняў 
прайшла шлях ад простай агароджы-вастракола да 
наймагутнейшага шматвежавага замка». У XI—XII стст. 
Навагародскі дзядзінец меў драўляныя сцены, якія шмат 
разоў гарэлі, а затым узнаўляліся.

Княская вежа Крэўскага замка. Здымак пачатку XX ст.

Старажытная мураваная вежа накшталт Камянецкай 
з’явілася ў Навагародскім замку сярод драўляных зру- 
баў-гародняў у другой палове XIII ст. Яна мела чатырох- 
вугольную ў плане форму, якая набліжалася да квад- 
рата, і высокі падмурак, зроблены з вялікіх — да 1 м 
і больш — камянёў.

Шмат разоў падыходзілі да сцен замка крыжакі. 
Пасля аднаго з нападаў у канцы XIV ст. вежу давялося

Рэйіткі ўмацаван:::іў Навагрудскага замка. Фота В. Дубінкі

адбудаваць амаль поўнасцю, але ўжо не з каменю, а з 
цэглы.

Новая вежа Шчытоўка, квадратная ў плане, пабуда- 
вана ў традыцыйнай тэхніцы «лусковай» муроўкі, калі 
шчокі сцен рабілі з цэглы, а ўнутраную частку муру — 
з камянёў і цагелыіага друзу на вапне. Вежа мелаі пяць 
паверхаў з перакрыццямі на бэльках. У ніжняй частцы 



знаходзілася брама. Муры праразалі арачныя байніцы, 
йаверхі злучала лесвіца, «схаваная» ў тоўшчы паўднё- 
вай сцяны. Рэшткі гэтай вежы захаваліся да нашых 
дзён.

Неўзабаве пасля будаўніцтва Шчытоўкі ўзводзяцца 
іншыя мураваныя вежы і муры замка. М. А. Ткачоў вы- 
значае некалькі этапаў будаўніцтва Навагародскага 
замка.

Спачатку з усходу ўзвялі яшчэ тры вежы і злучылі 
іх мураванымі сценамі. Вежы былі падобныя да Шчы- 
тоўкі, але ніжэйшыя і мелі тры паверхі. Да нашых часоў 
захаваліся рэшткі Касцельнай вежы і Малой брамы. 
3 прычыны таго, што вады ў замку не было і толькі на 
ўсходнім схіле замкавай гары білі моцныя крыніцы, над 
адной з іх і паставілі дзесьці ў XIV ст. мураваную Ка- 
лодзежную вежу.

3 поўначы на самым стромкім схіле замкавай гары 
драўляныя гародні захоўваліся да канца XV ст. Гэта 
тлумачыцца выгадным размяшчэннем гэтай часткі зам- 
кавых умацаванняў.

Наступны этап перабудовы замка адносіцца да кан- 
ца XV— пачатку XVI ст. У гэты час у беларусаў з’явіўся 
новы вораг ■— крымскія татары. У 1505 г. замак вытрымаў 
аблогу вялікай татарскай арды султана Біці-Гірэя. У паў- 
ночна-заходняй частцы замка збудавалі магутную вежу, 
якую назвалі Дазорцай. Захаваліся старажытныя гра- 
вюры XIX ст., якія даюць уяўленне пра яе вонкавы выг- 
ляд.

Квадратная аснова вежы паступова пераходзіць у 
васьмярык. Гэтыя абрысы ўласцівы для замкавых вежаў, 
пастаўленых у часы росквіту беларускай готыкі. Такія 
самыя вежы ў Мірскім замку, пра які мы раскажам 
пазней.

Паступова ўсе драўляныя гародні ў Навагародскім 
замку змянілі мураваныя сцены. Таксама ў пачатку 
XVI ст. ля паўднёва-ўсходняга схілу гары пабудавалі 
яшчэ дзве вежы, злучаныя мураванымі сценамі. Разам 
з Калодзежнай яны стварылі своеасаблівае дадатковае 
ўмацаванне, значна павялічыўшы фартыфікацыйныя 
якасці замка.

Такім чынам, у XVI ст. Навагародскі замак быў ад- 
ным з самых магутных у Беларусі і вытрымаў не адзін 
варожы націск. Прыкладна такі ж шлях развіц-

<2тары замак. у Гродне ў канцы XIV—XV ст. Рэканструкцыя Ф. Се- 
лязнёва



ця абарончых збудаванняў прайшоў Гародзенскі за- 
мак.

Спачатку, у XIII ст., сярод драўляных зрубаў-гародняў 
і цагляных сцен з плінфы ўзводзіцца круглая мураваная 
вежа-стоўп. Пасля пажару на мяжы XIV і XV стст. князь 
Вітаўт поўнасцю перабудоўвае замак, уключыўшы му- 
раваны стоўп у сістэму агульнай абароны. Замак тады 
меў пяць вежаў і невялікі двухпавярховы палац, які 
быццам зліваўся ў адно цэлае з мурамі і вежамі. У кан- 
цы XVI ст. замак перабудоўваецца ў новым рэнесанс- 
ным стылі і прыстасоўваецца пад каралеўскую рэзі- 
дэнцыю.

Мураваныя замкі Беларусі, зробленыя на высокім 
фартыфікацыйным узроўні паводле найлепшых заходне- 
еўрапейскіх узораў з’яўляюцца велічнымі помнікамі муж- 
насці і стойкасці беларускага народа.



НАБЫТКІ БЕЛАРУСКІХ МУЛЯРАЎ

В
НВ озняе сярэднявечча Беларусі вызначаецца 
I 8 росквітам манументальнага культавага і гра- 
8 Н мадзянскага будаўніцтва. На змену архітэк- 

турным школам Полацка і Гародні, якія грун- 
таваліся на перапрацаваных імі візантыйскіх 

традыцыях, прыходзіць гатычная архітэктура, спачатку 
ў ваеннае і культавае, а потым і ў грамадзянскае дой- 
лідства.

3 летапісных крыніц вядома пра будаўніцтва ў XIV— 
XV стст. мураваных бажніц у розных гарадах Беларусі. 
Гэта былі ў асноўным праваслаўныя цэрквы. Узводзіліся 
яны і ў старажытнай Вільні — сталіцы Вялікага княства 
Літоўскага, дзе заўжды жыло шмат беларусаў. 3 XV ст. 
пачалося на нашых землях і будаўніцтва мураваных 
касцёлаў (на захадзе Беларусі). Але ні цэрквы, ні кас- 
цёлы XIV— першай паловы XV ст. на тэрыторыі нашай 
рэспублікі не захаваліся, адсутнічаюць, на жаль, і іх да- 
кладныя апісанні, Таму толькі археалагічныя даследа- 
ванні могуць дапамагчы прачытаць гэтую старонку бе- 
ларускага дойлідства.

Адным з першых храмаў новага тыпу была так зва- 

•ная Верхняя царква ў гародзенскім Старым замку, 
знойдзеная яшчэ ў 30-я гады нашага стагоддзя. Гэта бы- 
.ло невялікае, квадратнае ў плане збудаванне з адной 
значна выступаючай апсідай. Падмурак яго складзены 
з двух-трох радоў камянёў, муры зроблены з цэглы двух 
відаў: тонкай, відаць, больш ранняга паходжання, і тоў- 
•стай, брусковай, на белай вапнавай рошчыне з дамешкам 
пяску і дробных каменьчыкаў. Некаторыя даследчыкі 
лічаць, што звонку будынак быў абтынкаваны, але гэта 
малаверагодна, бо знешняя тынкоўка фасадаў пачынае 
ўжывацца на Беларусі з часоў рэнесансу.

Час узвядзення Верхняй царквы дакладна не вызна- 
чаны. Адны даследчыкі адносяць яе да XIII ст., другія— 
да XIV, нават да пачатку XV ст. Справа ў тым, што ме- 
тодыка раскопак, якою карыстаўся першы даследчык 
Верхняй царквы Ю, Ядкоўскі, была вельмі недасканалай, 
і таму цяпер цяжка дакладна вызначыць час пабудовы 
храма.

Знешні выгляд царквы адрозніваўся ад падобных 
збудаванняў XII ст. Магчыма, спачатку ў будынку былі 
не скляпенні, а простая столь, якая абапіралася на драў- 
ляныя бэлькі. Аб некаторай пераемнасці з гародзенскімі 
бажніцамі сведчаць скошаныя куты царквы. Да таго ж 
у часе яе будаўніцтва выкарыстоўваліся шліфаваныя 
камяні, што засталіся ад Ніжняй царквы. Крыху пазней 
у інтэр’еры храма з’явіліся цагляныя слупы, што пад- 
трымлівалі гатычныя нервюрныя скляпенні, рэбры якіх 
былі выкладзены са спецыяльнай стрэлападобнай цэглы. 
У XV— першай палове XVI ст. двухсхільны дах царквы 
быў накрыты чырвонай пляскатай дахоўкай.

Рэшткі аналагічнай царквы былі знойдзены на тэры- 
торыі Навагародскага замка. У перыяд яго кансервацыі 
(20—30-я гады нашага стагоддзя) польскія даследчыкі 
ў заходняй частцы замкавага двара адкрылі падмуркі 
старой царквы. Яны лічылі, што яна была пабудавана 
раней, чым мураваны замак. Разам з царквой знайшлі 
падмуркі барочнага касцёла, разбуранага ў XIX ст.

Гэтыя пабудовы былі зноў адкапаны і дэталёва 
даследаваны ленінградскімі археолагамі пад кіраўніцт- 
вам М. У. Малеўскай у 60—70-х гадах. Напачатку баж- 
ніца ўяўляла квадратную ў плане, пазбаўленую слупоў 
.аднаапсідную пабудову з невялікім прытворам. Падмур- 
кі яе шырынёй да 2 м складзены з валуноў, замацаваных 

зверху вапнай з дамешкамі дробнай галькі. Падлога 
цагляная. Сцены выкананы з вялікапамернай цэглы ў 
тэхніцы «балтыйскай» муроўкі. Даследчыкі лічаць, што 
бажніца збудавана ў пачатку XIV ст., якраз у тыя часы,. 
калі Навагародак адыгрываў значную культурную і па- 
літычную ролю ў Вялікім княстве Літоўскім.

Пазней царква стала чатырохслуповай, была павялі- 
чана ва ўсходнім напрамку, яе акруглая апсіда заменена 
на прамавугольную. Верагодна, у XVI ст. да цэнтраль- 
най часткі паўночнага муру зрабілі яшчэ адну прыбу- 
дову.

У XIV ст. царква была накрыта паўцыркульнай чыр- 
вонай дахоўкай, такой, як і на вежах Лідскага або 
Крэўскага замка. Магчыма, з самага пачатку будынак 
не меў купала, а быў пабудаваны ў выглядзе невялікай 
гатычнай базілікі з высокім двухсхільным дахам нак- 
шталт Сынковіцкай царквы.

Недалёка ад Навагародскай царквы ў 1977 г. былі 
адкапаны рэшткі сярэднявечнага палаца, які аздабляў 
замкавы падворак. Гэта амаль квадратны ў плане бу- 
дынак (9,5ХЮ м) з цэнтральным слупом і ўнутранымі 
перагародкамі. Першы паверх захаваўся на вышыню 
4 м. Яго муры маюць таўшчыню 1 —1,2 м і складзены 
з камянёў, звонку абкладзеных вялікапамернай цэглай. 
Захаваліся рэшткі крыжовых нервюрных скляпенняў. 
Рэбры нервюр выкананы з фігурнай стрэлападобнай 
цэглы, вельмі падобнай да фігурнай цэглы з паўночна- 
ўсходняй вежы Лідскага замка. Будынак быў пакрыты 
паўцыркульнай дахоўкай і меў зашклёныя вокны. Вучо- 
ныя датуюць яго сярэдзінай XIV ст, і лічаць, што гэта 
палац магутнага феадала. Магчыма, мы маем справу 
з часовай рэзідэнцыяй князёў Вялікага княства Літоў- 
скага.

Даследаванні Верхняй царквы ў Гродне, царквы і 
палаца ў Навагрудку дазволілі запоўніць «белую пля- 
му» ў гісторыі культавай і грамадзянскай архітэктуры 
Беларусі XIV—XV стст. Менавіта з гэтых пабудоў па- 
чынаецца новы этап у беларускім дойлідстве, этап пе- 
раходу да гатычных традыцый, іх пераасэнсавання на 
мясцовай аснове.

Адзіны помнік культавага дойлідства ў Беларусі пе- 
рыяду станаўлення гатычнай архітэктуры, які цалкам 
захаваўся, гэта Троіцкі касцёл у Ішкалдзі (вёска ў Ba-

ранавіцкім раёне), пабудаваны, згадна з пісьмовымі 
крыніцамі, у!472г. Ен належыць датыпу невялікіх вяс- 
ковых храмаў , але прынцыпы цаглянай готыкі выкарыс- 
таны тут у поўнаіі меры. Гэта сведчыць пра тое, што 
цагляная готыка, характэрная ў XIV ст. больш для зам- 
кавага будаўніцтва, у наступным стагоддзі шырока пра- 
нікае нават у правінцыяльнае і вясковае дойлідства.

Касцёл у Ішкалдзі мае зальную трохнефавую прас- 
тору, якая заканчваецца вялікай паўцыркульнай апсідай. 
Звонку ён быў неабтынкаваны (тынкоўка зроблена паз- 
ней). Чырвоныя сцены з выразнай гатычнай муроўкай 
аздоблены ў ніжняй частцы рамбічным арнаментам з пе- 
рапаленай цэглы. Такое аздабленне з чорнай, спецыяль- 
на зробленай цэглы ўжывалася ў XV— першай палове 
XVI ст. і ў іншых беларускіх храмах (напрыклад, у Су- 
праслі і Іходне).

Абрысы Ішкалдскага касцёла простыя і лаканічныя. 
Роўныя сцены бакавых фасадаў і апсіды падзяляюцца 
шматлікімі контрфорсамі, якія нясуць на сабе асноўны 
цяжар нервюрных скляпенняў. Вонкавая паверхня сцен 
у прамежках паміж контрфорсамі прарэзана вузкімі 
паўцыркульнымі вокнамі. Цікава вырашаны галоўны 
фасад. Ен аздоблены рознымі па велічыні паўцыркульны-

Троіцкі касцёл у в. Ішкалдзь Баранавіцкага р-на XV ст. Фота В. Ду- 
бінкі

мі і круглымі абтынкаванымі нішамі, што ствараюць 
складаны поліфанічны рытм.

Партал галоўнага ўвахода мае спічасты абрыс і зроб- 
лены з фігурнай цэглы. Вельмі цікавыя і скляпенні. Калі 
нефы яго перакрыты ўжо вядомымі нам крыжовамі скля- 
пеннямі, характэрнымі для ранняй беларускай готыкі, 
то апсіду перакрывас больш складанае і прыгожае скля- 
пенне, якое ў плане ўяўляе шматпрамянёвую зорку. 
Храм быў некалі пакрыты зялёнай паліванай дахоўкай 
і меў фрэскавы роспіс, які, на жаль, зараз не бачны.

Такім чынам, у гэтым помніку прадстаўлены ўсе ас- 
ноўныя мастацкія прынцыпы цаглянай готыкі. Гатычныя 
элементы тут некалькі спрошчаны, але тым не менш 
ствараюць суцэльны і самабытны мастацкі вобраз.

Апошнім часам гісторык Расціслаў Баравы і археолаг 
Алесь Кушнярэвіч выявілі яшчэ адзін помнік, нават 
больш старажытны, чым Ішкалдскі касцёл. Гэта былы 
Уселюбскі касцёл у Навагрудскім раёне. Даследчыкі 
лічаць, што храм узведзены ў першай палове XV ст. у 
тэхніцы гатычнай муроўкі з тоўстай (да 9 см) цэглы 
з роўнай паверхняй, без адбіткаў пальцаў. У плане гэта 
аднанефавае збудаванне з адной гранёнай апсідай, бліз- 
кае да квадрата. У апсідзе два вялікія акны спічастай 
формы. Верхняя частка заходняга фасада мае крыж, 
выкладзены з перапаленай цэглы. Вуглавыя часткі фран- 
тона гэтага фасада аформлены нішамі. Вуглы апсіды 
і асноўнага памяшкання ўмацаваны магутнымі контр- 
фррсамі. Першапачаткова касцёл быў перакрыты му- 
раванымі скляпеннямі, іх рэбры зроблены з нервюрнай 
цэглы складанага профілю. Скляпенні абапіраліся на 
квадратны ў плане слуп, рэшткі якога выяўлены падчас 
раскопак унутры касцёла. 3 паўночнага і паўднёвага 
бакоў да апсіды прымыкаюць дзве сакрысціі *, скляпенні 
якіх мелі зорчаты малюнак. Дах касцёла быў гонтавы.

Шмат падабенства з Ішкалдскім касцёлам мае 
царква ў Кодне (зараз у Польшчы), узведэенай у 
1530 г. на заходнім беразе Буга на тэрыторыі замка Са- 
пегаў. Аднолькава вырашана ў абедзвюх бажніцах ас- 
вятленне інтэр’ера — толькі з поўдня. Ступеньчатыя 
контрфорсы ёсць на ўсіх фасадах, прычым на галоўным 
яны моцна выцягнуты і злучаюць асноўную частку царк- 
вы са шчыпцом. Галоўны фасад аздоблены аркамі розных 
памераў і формаў. Некаторыя з іх вельмі падобны на

План касцёла ў в. Уселюб Навагрудскага р-на. XV ст. Паводле 
А. Кушнярэвіча

Гатычны партал касцёла ў в. Уселюб Навагрудскага р-на. XV ст. 
Фота А. Кушнярэвіча 



выкарыстаныя ў дэкоры царквы ў Мураванцы. Сцены 
складзены з чырвонай вялікапамернай цэглы, прычым 
іх ніжнія часткі ўпрыгожвае сеткавы арнамент з перапа- 
ленай цэглы. У аздабленні фасадаў скарыстаны розныя 
тыпы фігурных цаглін. Летапісныя крыніцы паведамля- 
юць пра ўстаўкі з каляровай кафлі ў верхняй частцы га- 
лоўнага фасада.

Найбольшы росквіт гатычнай архітэктуры на Бела- 
русі прыпадае на першую палову XVI ст. Яна паступова 
набывае самабытныя стылёвыя асаблівасці, што яскрава 
праяўляюцца як у замкавым, так і ў культавым і грама- 
дзянскім будаўніцтве.

Пашыраюцца тыпы і формы культавых збудаванняў, 
запазычаныя ў суседніх краінах: трохнефавыя зальныя 
храмы з пяціграннай апсідай, аднавежавыя касцёлы.

Царква Барыса і Глеба ў Навагрудку. Фота В. Дубінкі

Першы тып прадстаўлены царквой Барыса і Глеба ў 
Навагрудку. Яна была ўзведзена на месцы храма XII ст., 
які амаль цалкам перабудаваны ў XVI— пачатку XVII 
ст. у стылі позняй готыкі з зорчатымі скляпеннямі і ці- 
кавым вырашэннем фасадаў: яны падзелены шматлікімі 
радамі тонкіх вертыкальных лапатак, якія ў верхняй 
частцы пераходзяць у пояс са спічастых арак. Вуглы 
будынка ўзмоцнены шасціграннымі контрфорсамі. У пер- 
шай палове XVII ст. царква мела падлогу з тоўстых 
паліваных фігурных плітак і была пакрыта паліванай 
зялёнай і светла-карычневай пляскатай дахоўкай.

Да другога тыпу гатычных культавых пабудоў адно- 
сіцца касцёл у вёсцы Гнезна Ваўкавыскага раёна. Плас- 
тыка яго фасадаў заснавана на шырокім выкарыстанні 
фігурнай цэглы, складаных гранёных контрфорсаў, за- 
вершаных ступеньчатымі кансолямі. Гэта адзін з самых 
позніх помнікаў гатычнага стылю, і таму адчуваецца 
нават нейкая штучнасць у яго дасканалай кампазіцыі 
і аб’ёме. Асаблівую ўвагу дойліды звярнулі на муроўку.. 
Яна вельмі дакладная, выканана з добра абпаленай 
цэглы, кожнае шво старанна апрацавана. Ужыта шмат 
відаў профільнай цэглы для розных архітэктурных дэ- 
таляў і формаў (плоскія нішы ў выглядзе кілепадобных 
і вісячых арак, спічастыя аркі парталаў і аконных праё- 
маў, прафіляваныя гзымсы). Касцёл меў плоскую драў- 
ляную столь, якая мацавалася на бэльках, што перакры- 
валі асноўны аб’ём храма. Здалёк відаць яго двух’ярус- 
ная вежа і стромкі двухсхільны дах, які ў XVI—XVII стст. 
быў накрыты чырвонай пляскатай дахоўкай. У сцяну 
галоўнага фасада ўмуравана некалькі каменных гармат- 
ных ядраў.



СВЕДКІ ТРЫВОЖНЫХ ЧАСОЎ

XVI ст., асабліва ў першай яго палове, у Бе- 
ларусі зноў назіраецца росквіт замкавай ар- 
хітэктуры. Гэта было выклікана частымі 
набегамі крымскіх татар, войнамі з суседнімі 
дзяржавамі, магнацкімі звадамі і спрэчкамі, 

сялянскімі паўстаннямі.
Адно з наймацнейшых абарончых збудаванняў гэтага 

часу — замак у мястэчку Мір, пабудаваны на пачатку 
XVI ст. па тыпе распаўсюджаных раней замкаў-кастэляў. 
Гэта квадратнае ў плане збудаванне з выступнымі па 
вуглах вежамі. Пятая вежа-брама мела пад’ёмны мост 
і каваную рашотку-герсу, якая хутка магла спыніць 
раптоўны напад ворага. Замак быў вельмі добра пры- 
стасаваны да агнястрэльнай абароны. Яго муры мелі 
два рады байніц, а вежы былі разлічаны на стральбу 
з цяжкіх гармат. Цяжкія гарматы стаялі на трэцім па- 
версе, а з астатніх байніц абаронцы маглі страляць з ма- 
ленькіх гармат — гакаўніц. У некаторых байніцах за- 
хаваліся папярочныя драўляныя брусы, да якіх спецыяль- 
ным крукам прымацоўвалі гакаўніцу, каб зменшыць 
аддачу пры стрэле. На паўночнай і заходняй сценах 

замка пад самым дахам былі зроблены байніцы верх- 
няга бою, а на версе паўднёвых вежаў і на заходняй 
сцяне размешчаны машыкулі — адтуліны, праз якія на 
ворага лілі гарачую смалу, вар, кідалі камяні. Вежы і 
баявыя галерэі на замкавых мурах злучаліся вузкімі 
крутымі лесвіцамі.

Вежы і баявыя галерэі былі накрыты тоўстай пляска- 
тай дахоўкай, што прыйшла на змену паўцыркульнай.

Мірскі замак. Фота В. Дубінкі

Вільчакі стромкіх гатычных замкавых дахаў аздабляла 
спецыяльная дахоўка, пакрытая зялёнай палівай.

Асновай абароны замка былі вежы, пабудаваныя з 
такім разлікам, каб весці прыцэльны флангавы агонь 
уздоўж замкавых муроў. Калі вораг усё ж прарываўся 
ў замак, вежы заставаліся апошнімі асяродкамі абароны. 
3 усіх бакоў у іх былі байніцы для кругавога абстрэлу.

У двары замка ўздоўж паўднёвай і ўсходняй сцен 
меркавалася пабудаваць двухпавярховы палац, а ля 
паўночнай — арсенал. Але будаўніцтва іх і верхняй част- 
кі паўднёва-заходняй вежы на пачатку XVI ст. так і не 

было скончана. Справа ў тым, што Мірскі замак у ад- 
розненне ад гарадскіх, дзяржаўных замкаў быў увесь 
час уласнай маёмасцю і належаў заможным магнатам.

У першага гаспадара замка князя Ілініча не хапіла 
грошай, і будаўніцтва было спынена. 3 1568 г. Мірскі 
замак пераходзіць у рукі князёў Радзівілаў, і тыя ў кан- 
цы XVI—пачатку XVII ст. дабудоўваюць замак, пры 
гэтым дабудаваныя часткі адлюстроўваюць рысы ўжо 
новага архітэктурнага стылю — рэнесансу.

Аснову аб’ёмнай кампазіцыі замка першай паловы 
XVI ст. складаюць высокія вежы, якія выступаюць за 
лінію сцен. Усе яны маюць аднолькавыя абрысы, харак- 
тэрныя для беларускіх замкавых вежаў XVI ст.,— чаты- 
рохгранную асноўную частку з васьмігранным верхам, 
але аздабленне кожнай вырашана па-свойму, і гэта на- 
дае замку непаўторнае дэкаратыўнае багацце і хараство.

Архітэктурная апрацоўка фасадаў кожнай вежы 
грунтуецца на розных паводле формы і велічыні дэкара- 
тыўных нішах і арнаментальных паясах. Аздоблены і 
замкавыя муры. Па іх перыметры праходзіць дэкаратыў- 
ны пояс з цэглы. Верхні і ніжні рады яго складаюцца 
з цаглін, пакладзеных на вугол. Паміж імі паласа за- 
глыбленай муроўкі. Пабелены вапнай пояс выразна чы- 
таўся на чырвоным фоне сцен, пераклікаючыся з каля- 
ровымі плямамі камянёў, умураваных у іх ніжнія часткі.

Абтынкаваныя ў бела-ружовы колер нішы, цягі * і 
паясы вежаў і сцен і цёмна-чырвоная фактура цаглянай 
паверхні сцен звязваліся ў цэласную архітэктурную кам- 
пазіцыю, адсоўваючы на другі план магутнасць замкавых 
муроў.

У пластычным афармленні Мірскага замка выкарыс- 
таны самыя простыя, але характэрныя для беларускай 
готыкі выяўленчыя сродкі: гатычная муроўка (чаргаван- 
не тычка і лажка) з умураванымі камянямі, падзел сцен 
разнастайнымі па форме абтынкаванымі нішамі, арнамен- 
тальныя цагляныя паясы.

Прынцыпы цаглянай готыкі выкарыстоўваліся ў бу- 
даўніцтве ці перабудове і іншых замкаў, напрыклад у 
Навагародку, але яны не набылі такой выразнасці і да- 
сканаласці, як у Міры.

Для культавай архітэктуры Беларусі канца XV— пер- 
шай паловы XVI ст. характэрны новы тып пабудоў — 
інкастэляваныя (прыстасаваныя да абароны) храмы, 

якія ўваходзілі ў сістэму гарадскіх умацаванняў ці былі 
асобнымі кропкамі абароны ў вясковых ваколіцах.

Якраз у гэты час пашыраюцца міжусобныя сутычкі 
паміж магнатамі, ад якіх больш за ўсё цярпеў просты 
сялянскі люд. Сховішчам для яго звычайна станавілася 
бажніца, нярэдка адзінае ў наваколлі мураванае збуда- 
ванне. У ёй можна было схавацца і адбіцца ад невялікага 
атрада рабаўнікоў, што спусташалі безабаронныя вёскі 
і мястэчкі.

Пісьмовыя крыніцы паведамляюць пра шматлікія 
інкастэляваныя храмы ў розных мясцінах Беларусі. Ча- 
тырох- або двухвежавыя мураваныя цэрквы існавалі ў 
сталіцы Вялікага княства Літоўскага — Вільні, а таксама 
ў Бярэсці, Полацку і іншых гарадах. Атрымала ў гэты 
час нарожныя абарончыя вежы і славутая Полацкая Са- 
фія. Але частыя войны і няўмольны час зрабілі сваю спра- 
ву, і зараз існуюць лічаныя помнікі абарончай культавай 
архітэктуры ў стылі беларускай готыкі.

Агульныя рысы кампазіцыі гэтых храмаў — кампакт- 
насць аб’ёму, высокі шчыпцовы дах, абарончыя вежы 
з байніцамі і выразны падзел унутранай прасторы на 
фартыфікацыйную і культавую часткі.

Амаль без усялякіх змен дайшла да нас абарончая 
царква ў вёсцы Сынковічы (Зэльвенскі р-н), пабудаваная 
на пачатку XVI ст. У плане гэта крыху выцягнуты і пе- 
ракошаны прамавугольнік, падзелены шасцю гранёнымі 
слупамі на тры нефы амаль аднолькавай шырыні.

Шчыт франтона ўпрыгожаны неглыбокімі, разнастай- 
нымі па форме і памерах абтынкаванымі і пабеленымі 
нішамі, што вельмі нагадвае дэкор Мірскага замка. Яны 
здымаюць уражанне важкасці і масіўнасці будынка і на- 
даюць яму пэўную ўзнёсласць і велічнасць.

Інтэр’ер царквы мае выгляд залы, перакрытай кры- 
жовымі скляпеннямі. Адна з трох паўкруглых апсід 
аздоблена складаным зорчатым скляпеннем.

Сынковіцкая царква мае дасканалую, добра распра- 
цаваную сістэму абароны, што адбілася ў аб’ёмнай па- 
будове і пластычным вырашэнні фасадаў будынка. Гэта 
чатыры нарожныя вежы з лесвіцамі і байніцамі па ўсёй 
іх вышыні і сістэма байніц блізкага і далёкага бою над 
скляпеннямі. Элементы абарончай архітэктуры ўдала 
спалучаюцца з формамі цаглянай готыкі: фігурнымі 
абтынкаванымі нішамі, аркатурнымі паясамі *, гатычнай 

муроўкай і спічастымі праёмамі вокнаў. На галоўным 
фасадзе можна ўбачыць некалькі крыжоў, выкладзеных 
з абпаленай цэглы. Найбольш блізкая па планіроўцы і 
цагляным дэкоры да Сынковіцкай царквы віленская 
царква св. Тройцы, узведзеная ў 1514 г.

У пачатку XVI ст. пасярод глухой Блудаўскай пу- 
шчы на рацэ Супраслі (цяпер тэрыторыя Польшчы) быў 
збудаваны абарончы храм. План будынка нагадвае план

Царква ў в. Сынковічы Зэльвенскага р-на. Фота В. Дубінкі

Сынковіцкай царквы. Гэта выцягнуты, крыху перакошаны 
чатырохвугольнік з чатырма нарожнымі вежамі і трыма 
гранёнымі апсідамі. Царква мела толькі адзіны ўваход, 
які, як і ў Мірскім замку, абараняўся герсай, што спус- 
калася на ланцугах праз спецыяльны праём.

Цікава вырашана верхняя частка Супрасльскай царк- 
вы. Яна крыху нагадвала завяршэнні старадаўніх помні- 
каў полацкага дойлідства, у прыватнасці канструкцыю 
верху Спаса-Праабражэнскай царквы Ефрасіннеўскага 
манастыра. Узнёслы барабан і купал, які ў полацкай 
бажніцы абапіраўся на масіўны пастамент, увасобіўся 

тут у 28-метровую вежу-купал, што служыла, відаць, 
назіральным пунктам.

Кілепадобныя дэкаратыўныя какошнікі — спадчына 
знакамітага дойліда Іаана — знайшлі сваё ўвасабленне 
ў чатырох шчытах-франтонах, размешчаных паміж ве- 
жамі. У першую чаргу яны выконвалі дэкаратыўную 
функцыю, надавалі будынку кампактнасць і ўзнёсласць. 
Прамежак часу паміж пабудовай названых помнікаў 
даволі вялікі — 350—400 гадоў, але, нягледзячы на роз- 
гыя архітэктурныя стылі, адчуваецца, як старыя архі- 
тэктурныя традыцыі творча перапрацоўваліся новымі 
пакаленнямі беларускіх майстроў — стваральнікаў не- 
паўторных шэдэўраў нацыянальнай архітэктуры.

Царква ў в. Сынковічы Зэльвенскага р-на. Фрагмент. Фота В. Ду- 
бінкі

Сцены і вежы будынка выкананы ў тэхніцы гатычнай 
муроўкі. Як і ў Ішкалдскім касцёле, з чорнай перапале- 
най цэглы-жалезняку быў выкладзены сеткавы арнамент 
з пераплеценых ромбаў. Ен упрыгожваў цокаль бажніцы. 
Па перыметры асноўных сцен і па версе апсіды ішоў пояс 
байніц-машыкуляў і зубчасты арнамент.

Найбольш выразна элементы беларускай готыкі прая- 
віліся ў спічастых арках уваходаў і аконных праёмаа.

Царква Ц Супраслі. Машыкулі і розныя тыпы байніц. Малюнак 
У. Гразнова XIX ст. Рукапісны аддзел бібліятэкі Вільнюскага уні,- 

версітэта

асабліва ў складаных крыжовых, зорчатых, сеткавых 
або сотавых скляпеннях, якімі быў перакрыты асноўны 
аб’ём царквы.

У сярэдзіне XVI ст. інтэр’еры Супрасльскай царквы 
былі ўпрыгожаны фрэскамі, якія сведчылі аб высокім 
мастацкім узроўні мясцовых мастакоў, нашчадкаў тых 
майстроў, што стварылі непаўторныя вобразы полацкіх 
фрэсак.

Дасканалае спалучэнне канструкцыйных прынцыпаў 
з багатым дэкорам вылучаюць Супрасльскую царкву ся- 
род іншых помнікаў беларускай готыкі XVI ст. На вялікі 
жаль, пад канец апошняй вайны гэты унікальны помнік 

быў разбураны. Зараз ад яго засталіся толькі падмуркі 
і рэшткі сцен.

Яшчэ адна абарончая царква, вядомая як Малама- 
жэйкаўская, знаходзіцца ў невялікай вёсцы Мураванка, 
што амаль злучылася зараз з чыгуначнай станцыяй 
Скрыбаўцы Шчучынскага раёна Гродзенскай вобласці. 
Усё мясцовае насельніцтва ведае гэтую царкву пад наз- 
вай Мураванка. Відаць, і вёсачку вакол храма назвалі 
ў сувязі з гэтым славутым помнікам. Вялікая вёска Ма- 
,”ое Мажэйкава знаходзіцца ў трох кіламетрах ад вёскі 
Мураванка, але нехта з даследчыкаў памылкова назваў 
царкву Маламажэйкаўскай, і гэтая памылка надоўга

Царква ў в. Мураванка Шчучынскага р-на. Фота У. Суцягіна

замацавалася ў літаратуры. (Зараз гэта недасканаласць 
выпраўлена.)

Пабудавана Мураванка, як і шмат іншых беларускіх 
абарончых храмаў, у першай палове XVI ст. Яна мае 
чатыры нарожныя вежы, арганічна звязаныя з галоўным 
корпусам. Сцены храма, амаль двухметровай таўшчыні, 
праразаюць байніцы. Асноўныя элементы дэкору — спа- 
лучэнне патроеных ніш складанай канструкцыі — сабра-

Царква ў в. Мураванка Шчучынскага р-на. 
Фота У. Суцягіна

Зорчатае сутарэнне.

ны на фасадзе заходняга франтона. Шчыт франтона, 
размешчаны паміж значна ніжэйшых за яго нарожных 
вежаў, робіць увесь будынак узнёслым і лёгкім.

Мураванка мае абарончыя прыстасаванні, аналагіч- 
ныя Сынковіцкай царкве, але яе аб’ёмная пабудова 
больш кампактная. Для аздаблення царквы невядомы 
дойлід выкарыстаў кантрастнае спалучэнне цагляных 
сцен і пабеленых ніш. На стромкім даху царквы да на- 
шых дзён захавалася пляскатая чырвоная дахоўка. 
Уражвае зальны інтэр’ер храма, перакрыты нервюрнымі 
зорчатымі скляпеннямі. Падлога была зроблена з тоў- 
стай спецыяльнай цэглы-цальчаткі.

Рэшткі былога дамініканскага касцёла ў Мінску. Раскопкі і фота 
3. Пазняка. 1986 г.

Паступова планіроўка абарончых храмаў мяняецца. 
У канцы XVI ст. узводзяцца ўжо двухвежавыя пабудовы, 
дзе ўмацоўваўся толькі ўваход, Узорам такога тыпу ін- 
кастэляваных храмаў з’яўляецца касцёл у вёсцы Камаі 
Пастаўскага раёна Віцебскай вобласці, пабудаваны на 
самым пачатку XVII ст. Будынак мае дзве магутныя 
цыліндрычныя вежы, якія абараняюць уваход у касцёл. 
Шарападобныя праёмы байніц дазвалялі мець вельмі 
шырокі сектар абстрэлу. Яны не толькі фланкіравалі 
ўваход, але і давалі магчымасць абстрэльваць вялікую 
прастору перад будынкам. Кампазіцыя храма вельмі 
простая, адпавядае традыцыям позняй вясковай готыкі. 
Трохвугольны шчыт франтона сцісла ўпрыгожаны чатыр- 

ма плоскімі нішамі. Касцёл некалькі разоў перабудоў- 
ваўся, і цяпер толькі галоўны фасад мае пачатковы 
выгляд. У адрозненне ад раней названых абарончых хра- 
маў, дзе цагляная муроўка спалучалася з абтынкаваны- 
мі нішамі, фасады Камайскага касцёла заўсёды бяліліся. 
Гэта сведчыць аб паступовым пераходзе да новай архі- 
тэктурнай эпохі, пра якую мы раскажам у наступным 
раздзеле.

У 1986 г. у Мінску на Кастрычніцкай (былой Цэнт- 
ральнай) плошчы адкапаны рэшткі дамініканскага ка- 
сцёла (першая чвэрць XVII ст.). Выявілася, што помнік 
быў таксама прыстасаваны да абароны. На аднымзяго 
фасадаў захаваліся байніцы ніжняга бою.

У другой палове XVI—пачатку XVII ст. узмацняліся 
і іншыя тыпы бажніц. У першую чаргу гэта кальвінскія 
зборы (культавыя храмы пратэстантаў) і нават сінагогі. 
У Быхаве захаваўся будынак сінагогі, які мае выразныя 
абарончыя элементы: круглую баявую вежу і дэкаратыў- 
на-абарончы атык, сцяну над гзымсам, што завяршае 
будынак. Байніцы атыка пазней былі замураваны. Праў- 
да, існуе меркаванне, што спачатку гэты будынак быў 
узведзены як пратэстанцкі збоо.



У СТАРАЖЫТНАЙ ЦАГЕЛЬНІ

ырокае мураванае будаўніцтва ў XVI—XVII 
стст. патрабавала ўсё больш разнастайных 
будаўнічых матэрыялаў і ў першую чаргу 
цэглы. Як жа трапіла яна ў Беларусь?

He адну тысячу гадоў налічвае гісторыя
цагельнай справы. Зарадзілася яна ў краінах Усходу, дзе 
не было ў дастатковай колькасці дрэва і каменю, неаб- 
ходных для ўзвядзення манументальных пабудоў. У Еў- 
ропе цэглу ўпершыню сталі вырабляць рымляне, але яна 
не стала ў іх галоўным будаўнічым матэрыялам. У часы 
ранняга сярэднявечча выраб цэгл{>і ў Еўропе быў у 
заняпадзе і бурна развіваўся толькі ў Візантыі, дзе 
захоўваліся традыцыі рымскіх цагельнікаў. Для яе 
ўласціва квадратная форма і невялікая (да 4—5 см) 
таўшчыня.

У Кіеўскую Русь цэгла трапіла разам з візантыйскімі 
дойлідамі ў X ст. і атрымала назву «плінфа». Упершыню 
на Беларусі плінфа ўжыта ў муроўцы Полацкай Сафіі. 
Потым мураваныя пабудовы з яе выкарыстаннем узво- 
дзяцца ў Полацку, Віцебску, Гародні, Тураве і іншых 
нашых старажытных гарадах.

У XII ст. адначасова ўжывалася плінфа двух (і болей) 

памераў. Прычым адзін з іх быў асноўным, а іншыя 
складалі 20—30 працэнтаў ад агульнай колькасці, Ста- 
ражытную полацкую, віцебскую і гародзенскую цэглу 
выраблялі ў спецыяльных формах з драўляным дном. 
Пра гэта сведчаць адбіткі дошак на гліне і спецыяльныя 
знакі, якімі майстры часам пазначалі сваю прадукцыю. 
Знакі — гэта паглыбленні, выразаныя ў бакавых сценках 
і дне некаторых драўляных формаў. Цікава, што гаро-

Знакі ў выглядзе літар на гродзенскай плінфе. Фота У. Суцягіна

Фрагменты. плінфы XII ст. з кляймом і знакам на пасцелях. Раскоп- 
кі М. Каргера 1968 г. у Віцебску. Архіі/ Інстытута археалогіі АН 

СССР. Ленінград

.дзенская плінфа мае знакі толькі на тычках, а полацкая 
і віцебская — на тычках і адным з шырокіх бакоў, Часта 
полацкія і віцебскія цагельнікі пазначалі сваю прадук- 
цыю яшчэ і спецыяльнымі штампамі, якія пакідалі па- 
глыбленыя сляды-клеймы. Відаць, сярод цагельнікаў 
(а іх у старажытных летапісах называлі плінфатварыце- 
лямі) былі пісьменныя людзі, бо іх знакі маюць выгляд 
не толькі крыжыкаў, трох зубцоў, стрэлачак і іншых геа- 
метрычных знакаў, але і розных літар. Так, падчас рас- 
копак гародзенскай мураванай сцяны мы знайшлі шмат 
плінфы са знакамі ў выглядзе літар А, Б і В. Знакі ў вы- 
глядзе літар вядомы і на полацкай цэгле. Часам на цэгле 
XI—XII стст. сустракаюцца розныя малюнкі і нават 
надпісы. Абпальвалі плінфу ў спецыяльных печах, скла- 
дзеных з цэглы. Яны былі напольнымі (г. зн. стаялі на

Выраб цэглы ў XIV—XV стст. Малюнак У. Кіслага

роўным месцы — полі) або ўпускаліся ў схіл якога-не- 
будзь пагорка (звычайна высокага берага ракі).

У другой палове XIII ст. плінфу ў беларускім ману- 
ментальным будаўніцтве змяняе буйнапамерная бруско- 
вая цэгла. Зойдзем на хвілінку ў майстэрню цагельніка 
XV ст.

Гэта быў майстар, якому дапамагалі некалькі чала- 
век. Цэгла рабілася на спецыяльным шырокім драўля- 
ным стале. Форма ўяўляла сабою дзве збітыя разам 
прамавугольныя драўляныя скрынкі, акаваныя жалезам 
і з ручкамі па баках. Цагельнік спрактыкаваным кідком 
запаўняў іх глінай, потым запіхваў кавалачкі гліны ў 
куткі формы, а гліняныя рэшткі зграбаў рукою або драў- 
лянай дошчачкай. Ад пальцаў майстра на паверхні 
цагліны часам заставаліся неглыбокія сляды. Пазней 
заўважылі, што калі ў паглыбленні на цэгле трапляе 
вапна, то муроўка робіцца больш трывалай. Пачынаючы 
з XV ст. некаторыя майстры пачалі спецыяльна рабіць 
такія барозны глыбейшымі. I рабілі гэта не толькі паль- 
цамі, але і спецыяльнымі прыладамі, накшталт шырокага 
грэбеня. Цэгла XV—XVI стст. знойдзена ў Гродне.

Набітыя глінай формы памочнікі майстра пераносілі 
на роўную пляцоўку, часам пасыпаную пяском, і ас- 
цярожна вытрасалі цэглу для прасушкі. Праз дзень

Паўцыркульная дахоўка канца XIV ст. з Лідскага замка. Раскопкі 
і фота аўтара

цагліны ставілі на кант, а потым складалі ў «казлы», 
дзе яны сушыліся 20—30 дзён. У тыя часы цэглу рабілі 
і сушылі пад адкрытым небам, недалёка ад жылля ца- 
гельніка. Пра гэта расказалі вучоным сляды дажджу і 
лап розных свойскіх жывёл, якія час ад часу прабягалі 
па сырой цэгле, раскладзенай для прасушкі. Калі саб- 
раць такую цэглу, можа атрымацца цікавая калекцыя

Каложская царква. XI! ст. Фрагмент падлогі. Фота 30-х гадоў. 
Цэнтральны дзяржаўны архіў ЛітССР. Вільнюс

адбіткаў лап сабак, катоў, свіней, коз, а часам і дзікіх 
звяроў і нават птушак, якія вадзіліся ў нашым краі ў 
XIV—XVIII стст. Вядома адна цагліна XVI ст. з Мір- 
скага замка з адбіткам нагі дзіцяці, напэўна, сына ці 
дачкі мясцовага цагельніка. Толькі ў XIX ст. цэглу паў- 
сямесна сталі сушыць у драўляных буданах, і адбіткі 
на ёй назаўсёды зніклі.

Абпальвалі цэглу альбо ў полі (прымітыўны спосаб, 
характэрны для вёскі), альбо ў печы. Падчас археалагіч- 
ных раскопак у Мірскім замку недалёка ад галоўнага 
ўвахода знойдзены рэшткі напольнай печы пачатку XVI 
ст., у якой і абпальвалі цэглу для пабудовы замка. Дзесь- 
ці побач абпальвалі і дахоўку, бо кавалкі спечаных

Дах, пакрыты пляскатай дахоукай. XVI ст. Паводле Н. Высоцкай



ад вялікай тэмпературы пляскатых даховак XVI ст. саб- 
раны ў розных месцах замкавага двара.

Пляскатую дахоўку выраблялі таксама ў драўляных 
формах. Як і цэгла, яна мае характэрныя барозны — 
сляды пальцаў альбо грабянца. Падобным чынам выраб- 
лялі і непаліваныя пліткі для падлогі.

Паліваныя пліткі для падлогі і паліваную дахоўку 
магл,і вырабляць і гарадскія ганчары, якія засвоілі вы- 

пуск паліванай кафлі і сталовага посуду. Асабліва раз-

Пляскатая рэльефная паліваная дахоўка. XVII ст. Раскопкі I. Сін- 
чука ў Магілёве

Фігурная нервюрная цагліна XV ст. са Старога замка ў Гродне. 
Раскопкі аўтара. Фота У. Суцягіна

86



вілася вытворчасць паліваных плітак рознага колеру 
(зялёных, карычневых, нават блакітных) для падлогі 
ў канцы XVI— першай палове XVII ст.

На працягу XV—XVII стст. выраблялася зялёная і 
зялёна-жоўтая паліваная дахоўка. У XV—XVI стст. была 
пашырана паліваная гатычная вільчаковая дахоўка паў- 
цыркульнай формы. Пазней, на працягу XVII ст., з май- 
стэрань ганчароў выходзіла пляскатая паліваная дахоў-

Фрагмент цагліны XVII ст. з Пінска. Малюнак Т. Верабей

ка, часам аздобленая рэльефным арнаментам у выглядзе 
буйной рыбінай лускі. Такую дахоўку знайшлі археолагі 
ў Гродне, Магілёве і Мсціславе.

3 XIII па XVIII ст. ужывалася і спецыяльная профіль- 
ная цэгла: стрэлападобнай формы для выкладкі кантаў 
нервюр, а таксама іншых узораў для паўкалонак, ніш, 
аркатурных паясоў, аконных і дзвярных праёмаў і іншых 
элементаў цагляных будынкаў. Узоры яе знойдзены ў 
культурных пластах Лідскага, Крэўскага і Мірскага 
замкаў, у Гродне, Мінску, Навагрудку, Віцебску, Полац- 
ку і іншых населеных пунктах. Найбольш пашыранымі 
спосабамі вырабу такой цэглы былі фармоўка і абсклю- 

даванне (абрэзка цагліны-сырца звычайнай формы спе- 
цыяльным нажом для надання патрэбнай формы). На- 
прыклад, уся профільная цэгла з Сынковіцкай царквы 
і Мірскага замка спачатку выразалася з сырца, а потым 
абпальвалася. Нервюрная цэгла з Лідскага, Крэўска- 
га, Гродзенскага і Віцебскага замкаў фармавалася 
адразу.

На буйнапамернай цэгле амаль заўжды адсутнічаюць 
знакі, уласцівыя плінфе (выключэннем з’яўляецца гатыч- 
ная цэгла XV ст. з Уселюбскага касцёла), але клеймы 
і асабліва меткі (выявы, нанесеныя пальцамі ці вострым 
інструментам) сустракаюцца на працягу XIV—XVI стст. 
Меткі вядомы на цэгле з Гродзенскага, Лідскага і Мір- 
скага замкаў, а клеймы (чатыры варыянты)— на мірскай. 
Вельмі цікавая цагліна знойдзена ў Пінску. Яе бакавыя 
грані аздоблены рэльефным раслінным арнаментам.

Сімволіка разнастайных выяў на старажытнай цэгле 
часта звязана з пэўнымі асаблівасцямі цагельнай вытвор- 
часці і да канца не вытлумачана.



ЭПОХА АДРАДЖЭННЯ НА БЕЛАРУСІ

культуры

XV—XVI стст. на Беларусі, якая ўваходзіла 
ў склад Вялікага княства Літоўскага, склалі- 
ся эканамічныя, сацыяльныя, палітычныя і 
ідэалагічныя перадумовы Рэнесанса — эпохі 
станаўлення і росквіту ранняй буржуазнай 
ў Заходняй і Цэнтральнай Еўропе. Якасныя 

змены ў розных сферах жыцця перадавых еўрапейскіх 
краін (у першую чаргу Італіі) — узмацненне антыфеа- 
дальнай і рэлігійнай барацьбы, вялікія геаграфічныя 
адкрыцці, рост і развіццё гарадоў, фарміраванне нацыя- 
нальных дзяржаў і абсалютысцкіх манархій, з’яўленне 
кнігадрукавання, развіццё навукі і тэхнікі — прывялі да 
ўзнікнення новай, пераважна свецкай культуры. На яе 
глебе сфарміраваўся гуманістычны погляд на прыроду, 
грамадства і чалавека.

На Беларусі ў гэты час назіраецца бурны рост гара- 
доў, што асабліва ярка выявілася ў атрыманні імі сама- 
кіравання. Гандляры Полацка, самага вялікага беларус- 
кага горада першай паловы XVI ст., часта з’яўляліся на 
кірмашах Рыгі і Гданьска, Любека і Гамбурга, іншых 
ганзейскіх гарадоў Еўропы. Шмат іншаземных гандляроў 

прыязджалі і на Беларусь. У Полацку яны нават мелі 
мураваны касцёл св. Пятра, у сутарэннях якога захоўва- 
лі свае тавары.

Адзін за другім узнікалі ў беларускіх гарадах рамес- 
ныя цэхі, якія працавалі не толькі на ўнутраны, але і на 
замежны рынак. Дзякуючы адзінай мове навукі — латы- 
ні, што была шырока распаўсюджана на Беларусі, ма- 
цаваліся і міжнародныя навуковыя сувязі. Беларускія 
студэнты вучыліся ва універсітэтах Германіі, Італіі, 
Швейцарыі, Францыі, Польшчы, Чэхіі і іншых еўрапей- 
скіх краін.

У канцы XV ст. завяршаецца складванне беларускай 
народнасці і мовы, абуджаецца нацыянальная самасвя- 
домасць. Гэты працэс адбіваецца на розных галінах мас- 
тацтва і матэрыяльнай культуры. Адраджаюцца, напрык- 
лад, традыцыі паліванага посуду, значна пашыраецца 
яго асартымент, вырабляюцца новыя формы сталовага 
начыння: рынкі *, кубкі, куфлі, паліваныя гаршкі і збаны, 
талеркі і паўміскі. У XVI ст. з’яўляюцца італьянская 
маёліка і «рэйнскі каменны посуд», узнікаюць шкляныя 
гуты і ганчарныя цэнтры па вырабе паліхромнай кафлі 
і сталовага посуду.

Бурна развіваецца кнігадрукаванне, ствараецца мас- 
тацкая літаратура і свецкая паэзія. Шырокую вядомасць 
набываюць творы Міколы Гусоўскага, напісаныя на ла- 
тыні, і друкаваныя кнігі Францішка Скарыны. Расквіт- 
нела агульнадзяржаўнае летапісанне на роднай мове. 
Выдаюцца першыя буквары, граматыкі і слоўнікі.

Але ў параўнанні з іншымі еўрапейскімі краінамі ў 
эканоміцы Беларусі адсутнічалі выразныя прыкметы 
будучага капіталізму, захоўвалася вялікая залежнасць 
гарадоў і мястэчак ад магнатаў, недастаткова кансаліда- 
валася беларуская народнасць. Да гэтага трэба дадаць 
наяўнасць пэўнага перыяду адноснай верацярпімасці, 
узаемадзеянне беларускай культуры з культурамі сусед- 
ніх народаў, сувязь не толькі з антыфеадальным, але і з 
нацыянальна-рэлігійным рухам. Рэнесансная культура 
акрэслілася тут з пэўным спазненнем і не зусім супа- 
дае храналагічна з агульнапрынятымі стадыямі Адра- 
джэнняў заходнееўрапейскіх краінах. Акрамя архітэк- 
туры (пра гэта гаворка далей) ідэі Адраджэння на Бе- 
ларусі найбольш яскрава правяліся ў жывапісе, графі- 
цы і музыцы.

Значнага поспеху ў гэтыя часы дасягае царкоўная 
і свецкая музыка, асяродкамі якой былі брацкія школы. 
У другой- палове XVI ст. пачалося друкаванне нот. Пер- 
шыя ноты выйшлі з друкарняў Брэста, Нясвіжа і Люб- 
чы. Уплывы рэнесансу прыкметныя і ў дэкаратыўна- 
ўжытковым мастацтве (выраб мэблі, кафлярства, шкла- 
робства, ювелірная і касцярэзная справа).

Подых рэнесансу адчуваецца ўфрэскавым роспісе і 
іканапісе, што праяўляецца ў адыходзе ад сярэднявечных 
канонаў, рэалістычнай трактоўцы натуры, падкрэсліван- 
ні індывідуальных рыс у біблейскіх персанажаў. Абразы 
аздабляюцца бытавымі і этнаграфічнымі элементамі, 
часам запазычанымі непасрэдна з тагачаснай беларускай 
архітэктуры. На абразах можна ўбачыць разнастайныя 
прыёмы накрыцця дахаў (у тым ліку паўцыркульнай і 
чырвонай пляскатай дахоўкай), розныя ўзоры цаглянай 
муроўкі (нават расшыўку швоў), каваныя металічныя 
дзвярныя завесы, замкі і ключы, шырокія прамавуголь- 
ныя вокны. зашклёныя круглымі альбо квадратнымі шы- 
бамі, у алавяных рамах і іншыя дэталі. Часам архітэк- 
турныя кулісы на абразах ператвараюцца ў сапраўдныя 
пейзажы з рэнесанснымі палацамі.

Уплыў рэнесансу ў графіцы перш-наперш адбіўся 
ў дрэварытах выданняў Францішка Скарыны. Калі ўваж- 
ліва прыгледзецца да біблейскіх сюжэтаў, можна заў- 
важыць розныя тагачасныя ўзоры адзення, зброі, арна- 
ментыкі і архітэктуры. На адным з дрэварытаў нават 

паказана сапраўдная будаўнічая пляцоўка XV—XVI стст.: 
некалькі майстроў нарыхтоўваюць камяні для муроўкі, 
другія пры дапамозе спецыяльных блокаў і пад’ёмнікаў 
падаюць мулярам будаўнічыя матэрыялы. Побач стаяць 
архітэктар і заказчык і нешта абмяркоўваюць.

На другім дрэварыце мы бачым трохпавярховы рэ- 
несансны палац. Першы, службовы, паверх мае невяліч- 
кія квадратныя вокны, а другі і трэці прарэзаны шыро- 
кімі і светлымі арачнымі вокнамі, аздобленымі рустам *.

Адметныярысы Адраджэння ў розных галінах бела- 
рускага мастацтва існавалі доўгі час, наватда сярэдзі- 
ны XVII ст., набываючы ў шэрагу выпадкаў элементы 
меньерызму *. Новыя формы накладваліся на вельмі 
трывалую старажытную аснову мясцовага мастацтва, 
што абапіралася на традыцыі Кіеўскай Русі і Візантыі.



РЫСЫ НОВАГА СТЫЛЮ

пецыфічная рыса архітэктуры Беларусі часоў 
Адраджэння— сінтэз гатычных і рэнесансных 

Н традыцый, якія паступова (у канцы XVI —
пачаткУ XVII ст.) спалучаюцца з элементамі 
маньерызму і барока. Гэта характэрна як для 

палацава-замкавай, так і для культавай і грамадзянскай 
архітэктуры. Найболын яскрава павевы рэнесансу ад- 
біліся на мураванай архітэктуры кальвінскіх збораў — 
помнікаў новага тыпу, якія з’явіліся на Беларусі ў XVI ст. 
разам з прыхільнікамі новай еўрапейскай рэлігіі — пра- 
тэстантамі. Жорсткая барацьба паміж праціўнікамі і 
абаронцамі Рэфармацыі захапіла і Беларусь, асабліва 
пасля таго, як частка мясцовых магнатаў і шляхты пры- 
няла новае веіравызнанне. Ваенная небяспека і абу- 
мовіла архітэктуру пратэстанцкіх (або кальвінісцкіх) 
бажніц.

Калі параўнаць іх з гатычнымі абарончымі храмамі, 
то можна адразу заўважыць не толькі пераемнасць (тоўс- 
тыя сцены, шматступеньчатыя контрфорсы, глыбокія 
падмуркі, байніцы на фасадах галоўнай вежы), але і ад- 
метнасць. Па-першае, гэта іншая дэкарыроўка і палі- 

хромія фасадаў, шырокае ўжыванне тынкоўкі, замест 
гатычнай сістэмы муроўкі — рэнесансная, дзе чаргуюц- 
ца рады тычкоў і лажкоў. У асобных выпадках (Пра- 
абражэнская царква ў Заслаўі) яшчэ багата профільнай 
фігурнай цэглы, але сфера яе выкарыстання ўжо значна 
меншая. Асноўную ролю ў пластыцы фасадаў пачынаюць 
адыгрываць новыя элементы дэкору: рустоўка, аркатурэ 
і інш.

Па-другое, іншы характар набываюць абарончыя 
прыстасаванні. Часта зборы абносіліся высокай мурава- 
най агароджай, у некаторых выпадках з невялікімі аба- 
рончымі вежамі. Напрыклад, збор у Койданаве (зараз 
г. Дзяржынск), які, на жаль, не захаваўся, быў абнесены 
каменным мурам з дзевяццю вежамі і глыбокім ровам, 
які напаўняўся вадою.

Значна змянілася ў параўнанні з каталіцкімі або 
праваслаўнымі бажніцамі і планіроўка кальвінісцкіх 
храмаў. Прайсці ў будынак можна было толькі праз 
адзін уваход — галоўную вежу, размешчаную ў цэнтры 
фасада. Гэтая вежа была вельмі высокая і ў значнай

Кальвінскі збор у в. Асташына Навагрудскага р-на. Здымак 20— 
30-х гадоу. Цэнтральны гістарычны архіў ЛітССР. Вільнюс

ступені прыстасавана да абароны. Вокны ў асноўным 
аб’ёме вузкія, невялікіх памераў і нагадвалі байніцы.

У другой палове XVI ст. з’яўляецца новы тып цэнт- 
рычнага культавага храма. Яскравы прыклад — кальвін- 
скі збор у Смаргоні (канец XVI ст.), які нядаўна 
адноўлены- і прыстасаваны пад музей. У плане гэта 
васьмігранная ратонда (бесслуповы храм) з купальным 
завяршэннем. Фасады былі абтынкаваныя. Асноўны дэ-

Кальвінскі збор у Смаргоні. XVI ст. Фота У. Суцягіна

каратыўны эфект дасягаўся за кошт высокай сценкі — 
атыка, што прыкрываў знізу аснову сферычнага купала 
і быў аздоблены лапаткамі і парнымі паўцыркульнымі 
плоскімі нішамі ў выглядзе аркады. Масіўная высокая 
вежа прыкрывала адзіны ўваход у храм і некалі мела 
на самым версе гадзіннік. Маленькія вежы (ацалела 
толькі адна з іх — паўднёвая), паабапал галоўнай, не 
мелі абарончага прызначэння. У іх калісьці знаходзілася 
бібліятэка.

Да часоў Адраджэння адносяцца першыя спробы рэ- 
канструкцыі некаторых беларускіх гарадоў на аснове 
рэгулярнай планіроўкі, калі замак траціў ролю гарад- 
ской цытадэлі, будаваўся на ўскраіне горада і злучаўся 
з яго цэнтрам галоўнай вуліцай. Цэнтрам гарадской 

кампазіцыі і адной з асноўных гарадскіх дамінантаў 
становіцца ратуша, размешчаная на вялікай гандлёвай 
плошчы, забудаванай драўлянымі і мураванымі крамамі.

У якасці прыкладу можна прывеспі Нясвіж, які ў той 
час належаў Радзівілам і быў прыватнаўласніцкім го- 
радам. Мікалай Сіротка ў канцы XVI ст. цалкам пера- 
будоўвае горад. План асноўнай часткі Нясвіжа стаў 
блізкім да квадрата з прамавугольнымі кварталамі, аб- 
несенымі зямельнымі ўмацаваннямі бастыённага тыпу 
з чатырма мураванымі брамамі. У цэнтры горада на 
гандлёвай плошчы была збудавана ратуша з вельмі вы- 
сокай і стромкай вежай, а астатнія найбольш значныя 
кропкі горадабудаўнічага ансамбля былі заняты замкам 
і мураванымі кляштарамі. Таксама былі перапланаваны 
Мір, Быхаў, Слуцк, Любча і некаторыя іншыя беларус- 
кія гарады і мястэчкі.

У такіх старых гарадах, як Полацк, Гародня, Менск, 
Мсціслаў, з вельмі ўстойлівай горадабудаўнічай структу- 
рай новыя архітэктурныя павевы адбіліся не так выразна, 
але і тут былі створаны новыя адміністрацыйныя цэнтры 
з гандлёвымі плошчамі і ратушамі.



ЗАМКІ ПАЛАЦЫ

ольш за ўсё традыцыі Адраджэння закранулі 
замкавае будаўніцтва, прычым асаблівы ўп- 
лыў на беларускае абарончае дойлідства ака- 
зала італьянская архітэктура з яе характэр- 
нымі формамі. У другой палове XVI ст. пера- 

будоўваюцца старыя гатычныя замкі і ўзводзяцца новыя 
бастыённыя ўмацаванні. Сярэднявечны невысокі палац 
з вузкімі вокнамі-байніцамі, таўшчэзнымі сценамі і су- 
ровымі аскетычнымі неабтынкаванымі фасадамі, што 
непрыкметна туліўся за высокімі мурамі, ператвараецца 
ў велічнае збудаванне з шырокімі зашклёнымі вокнамі, 
балконамі і эркерамі *, багата аздобленае тынкоўкай, 
вапняковай або мармуровай аблямоўкай і нават роспі- 
сам у новай італьянскай тэхніцы — сграфіта, Замкавыя 
муры спачатку адступаюць ад палаца, апотым і наогул 
знікаюць, замяняюцца землянымі ўмацаваннямі.

У гэтым жа часе значна перабудоўваецца Мірскі за- 
мак, прычым дзве яго найбольш цікавыя вежы захоўва- 
юцца цалкам, і ў выніку ўзнікае своеасаблівы сімбіёз 
гатычнай і рэнесанснай архітэктуры ў межах аднаго ар- 
хітэктурнага ансамбля.

Уздоўж усходняй і паўночнай сцен будуецца трох- 
павярховы палац з сутарэннямі, абтынкаваныя фасады 
якога багата ўпрыгожваюцца — вапняковыя парталы і 
аблямоўка вокнаў з камення, балконы і ганкі з разьбя- 
нымі балясінамі *. Падчас раскопак знойдзены кавалкі 
паліхромнай, зялёнай і непаліванай кафлі з раслінным 
і геаметрычным арнаментам і гербамі тагачасных ула- 
дальнікаў замка — князёў Радзівілаў. Сабрана таксама 
шмат аконнага шкла, фрагментаў вітражоў, кавалкаў 
ляпнога дэкору, керамічных плітак падлогі. У замку іс- 
наваў нават смеццязборнік, які дазваляў, як і ў сучасных 
дамах, выкідаць смецце з верхніх паверхаў, не сыходзя- 
чы ўніз.

Вакол замка насыпаюць земляныя валы з бастыёнамі 
на рагах, вакол якіх праходзіў вадзяны роў. На поўнач 
ад валоў разбіваецца «італьянскі сад», у які можна было 
спусціцца з другога паверха палаца па спецыяльным 
драўляным мастку на мураваных слупах.

Яшчэ большую пераробку ў канцы XVI ст. зазнаў 
Стары замак у Гародні. Ад былога палаца і замкавых 
муроў часоў Вітаўта засталося няшмат. Па сутнасці, на 
старым месцы быў збудаваны амаль новы рэнесансны

Вежы і рэшткі палаца Мірскага замка. Канец XVI — пачатак 
XVII ст. Фота В. Дубінкі

7. Зак. 1438 97



замак. Ен складаўся з вялікага палаца і абарончага 
муру з некалькімі вежамі і адной вежай-брамай.

Апошнія археалагічныя даследаванні канчаткова па- 
цвердзілі пісьмовыя звесткі пра італьянскае паходжанне 
майстра, што кіраваў перабудовай. Нават канструкцыя 
падмуркаў ірошчына адрозніваюцца ад мясцовых тра- 
дыцый. Калі падмуркі Мірскага і іншых замкаў зроблены 
без апалубкі і на чыстай вапнавай рошчыне, то ў пад-

цыя У. Старасціна

мурках палаца на Гродзенскім замчышчы ўжыта апалуб- 
ка з вельмі шырокіх (да 40 см) дошак, а ў вапнавую 
рошчыну, як і ў XII ст., дабаўлена бітая цэгла. Замак 
быў багата аздоблены не толькі дзякуючы вапняковай 
аблямоўцы парталаў і вокнаў, але і за кошт унікальнага 
сграфітавага роспісу з расліннымі і міфалагічнымі маты- 
вамі. Выконваўся ён наступным чынам: паверхня сцяны 
спачатку пакрывалася слоем белай тынкоўкі, а потым 
зверху накладвалася чорная. Спецыяльнымі прыладамі 
па чорным фоне прадрапваўся малюнак, які быў вельмі 
выразны за кошт кантрасту паміж белай асновай і чор- 
ным верхнім слоем. Падлога ў палацы была выкладзена 
квадратнай паліванай пліткай карычневага і зялёнага 
колеру. Ацяпляліся пакоі шыкоўнымі печамі, складзе- 
нымі з зялёнай паліванай і паліхромнай ^афлі.

3 сярэдзіны XVI ст. на Беларусі шырока распаўсюдж- 
ваюцца новыя сістэмы бастыённай фартыфікацыі. Спа- 
чатку пераважае так званая стараітальянская сістэма, 
пры якой вонкавыя часткі земляных валоў абмуроўвалі- 
ся каменнем. Найлепшым узорам гэтай архітэктурнай 

традыцыі з’яўляецца ўзведзены на высокім пагорку За- 
слаўскі замак, які аддзяляўся ад горада глыбокім ва- 
дзяным ровам. Усе яго бастыёны і курціны (прамежка- 
выя часткі земляных валоў паміж суседнімі бастыёнамі) 
былі абкладзены палявымі валунамі, прычым пасярэдзі- 
не курцін, перад імі, знаходзіліся дадатковыя бастыёны. 
У замак вяла вялікая двухпавярховая мураваная брама 
з глыбокімі сутарэннямі і падвойнымі варотамі. У цэнт-

П ратэстанцкая бажніца канца XVI ст. у Заслаўскім замку. Фота 
В. Дубінкі

ры замкавага двара знаходзіліся кальвінісцкая бажніца 
і мураваны палац, цалкам свецкія і не прыстасаваныя 
да абароны.

Стараітальянскую бастыённую сістэму даволі хутка 
змяніла новаітальянская. Яе адметныя рысы — дадатко- 
выя прамежкавыя бастыёны, значна меншыя па даўжыні 
курціны і праязныя брамы, схаваныя ў тоўшчы земляных 

валоў. Паступова знікае каменная аблямоўка бастыёнаў, 
бо перавод гармат на жалезныя і чыгунныя ядры прывёў 
да таго, што аскепкі камянёў пры гарматным абстрэле 
паражалі абаронцаў не горш за самыя ядры.

Адным з першых замкаў, пабудаваных паводле но- 
вага ўзору, быў Нясвіжскі. Італьянскі дойлід Ян Марыя 
Бернардоні ў 1583 г. узвёў яго на месцы былога драўля- 
нага замка. 3 усіх бакоў замкавыя валы з чатырма на- 
рожнымі бастыёнамі абкружала вада. У глыбіні замка 
стаяў трохпавярховы палац, які са значнымі пераробка- 
мі дайшоў да нашых дзён.



СІМВАЛЫ САМАКІРАВАННЯ

■■■■■■ . аснаццатае стагоддзе ў Беларусі характары- 
■ ■ ■ I зуецца росквітам гарадоў, імкненнем іх да 
I ■ ■ I самакіравання — атрымання так званага маг- 

дэбургскага права.
......... ' Магдэбургскае, ці майдэборгскае, як яго 
часцей называлі нашы продкі, права ўзнікла ва ўсходне- 
нямецкім горадзе Магдэбургу ў XIII ст. і ўяўляла звод 
правоў і прывілеяў жыхароў еўрапейскага феадальнага 
горада. Юрыдычныя нормы, замацаваныя ў магдэбург- 
скім праве, спрыялі развівдю эканамічнай і грамадска- 
палітычнай дзейнасці гараджан, вызначалі іх стан і маё- 
масныя правы. Потым яно распаўсюдзілася на розныя 
гарады Паўночнай Еўропы і Прыбалтыкі, паступова 
прыйшоўшы на тэрыторыю Польшчы і Вялікага княства 
Літоўскага.

Першым з беларускіх гарадоў магдэбургскае права 
атрымала старажытнае Бярэсце (1390 г.). У XVI—пер- 
шай палове XVII ст. яго мелі ўсе вялікія, сярэднія і 
большая частка дробных беларускіх гарадоў. Магдэбург- 
скае права забяспечвала гарадам развіццё рамяства 
і гандлю, вызначала месца і стан гараджан у феадаль- 

ным грамадстве, бараніла іх ад уціску шляхты і вяліка- 
княскай адміністрацыі, спрыяла саслоўнаму адзінству.

Горад, які атрымліваў магдэбургскае права, меў маг- 
чымасць ствараць выбарны орган самакіравання — ма- 
гістрат. У склад магістрата ўваходзілі заможныя гандля- 
ры і рамеснікі. Аіагістрат кіраваў усім жыццём у горадзе 
і размяшчаўся звычайна ў спецыяльным будынку — ра- 
тушы.

Ратуша ў перакладзе з нямецкага азначае «дом схо- 
даў». Першыя такія «дамы» з’явіліся ў Заходняй Еўропе 
ў XII ст. і з часам набывалі ўсё больш манументальныя 
формы.

Будынак ратушы, звычайна прамавугольнай формы, 
будаваўся ў цэнтры горада, пасярэдзіне плошчы, дзе 
адбываліся кірмашы. Ратушу амаль заўсёды ўпрыгож- 
вала вежа, якая выконвала ролю назіральнай вышкі 
(у выпадку пажару альбо варожага нападу). Галоўным 
памяшканнем ратушы была зала пасяджэнняў магістра- 
та на другім паверсе асноўнага будынка. Вакол ратушы 
мясціліся гандлёвыя рады і крамы.

К канцу XVI ст. усе вялікія беларускія гарады мелі 
ратушы, у асноўным драўляныя. У час шматлікіх пажа- 
раў яны часта гарэлі, і таму там, дзе магістраты мелі 
значныя сродкі, узводзіліся мураваныя будынкі.

Адна з самых старажытных мураваных ратуш на 
Беларусі пабудавана ў канцы XVI ст. у Нясвіжы. Яна 
некалькі разоў перабудоўвалася і захавалася да нашых 
часоў без верхніх паверхаў вежы.

Значныя памеры, кампазіцыя плана надаюць нясвіж- 
скай ратушы манументальны выгляд. Яе абрысы нагад- 
ваюць рэнесансныя прапорцыі замкаў і кальвінскіх збо- 
раў. Гандлёвыя рады, што прымыкаюць да ратушы з трох 
бакоў, складаюць разам з асноўным будынкам архітэк- 
турны ансамбль, які ўпрыгожвае гарадскую плошчу.

Вонкавы дэкор ратушы просты і строгі. Яго арганічна 
дапаўняюць фасады гандлёвых радоў, аздобленыя ар- 
камі, лапаткамі і прамавугольнымі нішамі.

У самым канцы XVI ст. (у 1591 г.) пачынаецца бу- 
даўніцтва мураванай ратушы ў Мінску. Яна размяшча- 
лася ў цэнтры былога Высокага рынку (цяпер плошча 
Свабоды). Гэтая мясціна з XVI ст. да 30-х гадоў нашага 
стагоддзя з’яўлялася галоўным гандлёвым, адміністра- 
цыйным і культурным цэнтрам нашай сталіцы. Вандроў- 

нікі, якія наведвалі Мінск у XVII ст., пісалі, што ратуша 
з’яўляецца адным з самых славутых будынкаў на плош- 
чы. У канцы XVIII ст. мінскі архітэктар Ф. Крамер 
перабудоўвае ратушу і надае ёй рысы класіцызму.

Паводле праектных чарцяжоў, гэта быў прамавуголь- 
ны ў плане двухпавярховы будынак, пасярэдзіне якога 
ўзвышалася вежа са шпілем. Тарцы галоўнага фасада 
і порцік перад уваходам былі ўпрыгожаны калонамі 
іанічнага ордэра *.

Памяшканні ратушы ў канцы XVIII— пачатку XIX ст. 
займалі гарадскі суд, магістрат і гаўптвахта. У 30-х га- 
дах XIX ст. тут знаходзілася музычная школа, а з 1844 г. 
і гарадскі тэатр. Але ў 60-я гады XIX ст. будынак ратушы 
быў ушчэнт разбураны. Падчас раскопак 1978 і 1988 гг. 
археолагі выявілі падмуркі ратушы і фрагменты цагля- 
най муроўкі сцен, знайшлі рэшткі цаглянай падлогі і 
зялёныя паліваныя кафлі ад печаў. Цяпер рэстаўратары 
распрацоўваюць праект поўнага аднаўлення гэтага ці- 
кавага помніка архітэктуры.

Адна з самых велічных ратуш на Беларусі — магі- 
лёўская — была ўзведзена ў другой палове XVII ст. на 
Гандлёвай плошчы (зараз Савецкая плошча). Гэта 
мураваны двухпавярховы будынак з высокай васьмі- 
граннай вежай пасярод галоўнага фасада. Пасля 
пабудовы ратушы Гандлёвая плошча стала галоўным 
адміністрацыйным і грамадскім цэнтрам Магілёва.

Кіраваў будаўніцтвам майстар Феска. Ён збудаваў 
толькі прамавугольны ў плане (30X15 м) будынак. Для 
пабудовы ратушнай вежы магілёўцы запрасілі іншазем- 
ца Крузберга. Але вежа, узведзеная ім на вышыню 40 
локцяў (каля 26 м), нечакана завалілася. Праз некалькі 
гадоў, разабраўшы папярэдне рэшткі няўдалай канструк- 
цыі Крузберга, складаную працу па ўзвядзенні вежы 
выканаў беларускі дойлід Ігнат са сваёй арцеллю.

Захавалася шмат матэрыялаў магілёўскага магістра- 
та, на падставе якіх, а таксама па аналогіі з іншымі 
ратушамі XVII ст. мы паспрабуем апісаць інтэр’еры ра- 
тушы ў Магілёве.

На першым паверсе знаходзіліся сені, вялікая «із- 
ба»— памяшканне, дзе адбываўся суд пад кіраўніцтвам 
войта, канцылярыя, дзе сядзелі пісары, і пакой (ратуш- 
ная святліца), у якім захоўваліся бягучыя справы ма- 
гістрата. Другі паверх займалі таксама сені, судовая 

«ізба»— месца магістрацкіх судоў, вялікая зала — месца 
пасяджэнняў магістрата і некалькі падсобных памяшкан- 
няў.

У цокальным, паўпадвальным паверсе, размяшчаліся 
скарбніца, склады і турма. Усе памяшканні ацяпляліся 
печамі, аздобленымі тэракотавай і паліванай кафляй 
зялёнага колеру. Першы паверх, верагодна, быў пера- 
крыты скляпеннямі. Лесвіцы ўпрыгожаны разнымі драў- 
лянымі балясінамі.

Асноўнай мэбляй былі лавы і зэдлі, а таксама вялікія 
сталы, пакрытыя сукном. У канцылярыі і архіве стаялі 
шафы для службовых папер і кніг. Вокны ратушы мелі 
прыгожыя алавяныя рамы — ваканіцы, у якія ўстаўлялі- 
ся круглыя шыбы. Завешваліся вокны фіранкамі з зя- 
лёнага гарусу. Парадныя памяшканні ўпрыгожвалі 
абразы, партрэты каралёў і харугвы цэхаў. Падлога бы- 
ла з адмысловай цэглы, а сцены заўсёды бяліліся.

Звонку ратуша была абтынкавана, мела два ган- 
кі — нізкі і высокі (парадны). На высокі ганак вялі ўс- 
ходы з разнымі балясінамі. Ратушную вежу аздабляў 
балкон з мсталічнымі кратамі і, магчыма, вялікі гадзін- 
нік.

Ратуша пад стромкім дахам, накрытым плоскай чыр- 
вонай дахоўкай, велічна ўзвышалася сярод нізкіх драў- 
ляных і мураваных крам, ад якіх яе аддзяляў драўляны

Кафля пачатку XX ст. 3 раскопак магілёўскай ратушы 1979 г.

плот з мураванай брамай, пакрытай гонтам. Яшчэ здалёк 
падарожнік, які ўваходзіў у горад праз Алейную браму, 
бачыў пазалочаныя ветранікі (флюгеры) на франтоне 
ратушы, на дахах ганкаў і на вежавым шпілі.

У 1773 г. будынак ратушы капітальна перабудавалі. 
Фасады, аздобленыя шырокімі гарызантальнымі паяса- 
мі, якія падзялялі паверхі, рустоўка на ніжнім і дэкара- 
тыўныя ліштвы над вокнамі другога паверха зрабілі яе 
падобнай да грамадскіх будынкаў губернатара і віцэ- 
губернатара, якія былі пабудаваны ў стылі класіцызму 
побач з ратушай на Гандлёвай плошчы ў канцы XVIII ст. 
Пяціпавярховая вежа стала асноўнай вертыкальнай да-

Праект адбудовы магілёўскай ратушы. Аўтары В. Слюнчанка і 
Я. Ханіна

мінантаіі горада разам са званіцай Богаяўленскага 
сабора.

У такім выглядзе ратуша захавалася да апошняй 
вайны, у час якой моцна пацярпела, але асноўны корпус 
і всжа ацалелі. На жаль, у 1957 г. гэты каштоўны пом- 
нік, які можна было аднавіць, быў разбураны разам 
з рэстаўрацыйнымі рыштаваннямі. Нядаўна на месцы 
былога будынка ратушы праведзены археалагічныя рас-

Ратуша ў Шклове. Архіўны здымак пачатку XX ст. Рукапісны аддзел 
бібліятэкі Вільнмскага універсітэта

копкі. Знойдзены падмуркі і рэшткі сцен, зробленыя 
з тонкай (5—5,5 см) цэглы-пальчаткі. Падмуркі складзе- 
ны з вялікіх камянёў, прамежкі паміж імі закладзены 
цэглай на вапнавай рошчыне. Архіўны і археалагічны 
матэрыял дазволіў рэстаўратарам стварыць праект ад- 
будовы магілёўскай ратушы. У адноўленым будынку 
мяркуецца размясціць Палац шлюбаў.

У XVIII ст. мураваныя ратушы будуюцца ў Гродне, 

Віцебску, Чачэрску, Шклове, невялікія па памерах ра- 
тушы ўзводзяцца ў Слоніме і Шарашове. Яны не маюць 
вежаў (акрамя віцебскай і шклоўскай), але таксама ра- 
зам з гандлёвымі будынкамі ствараюць адзіны ансамбль.

Беларускія ратушы — цікавая група помнікаў грама- 
дзянскай архітэктуры. Яны сведчаць пра тое, што акрамя 
прыватнаўласніцкага ў Беларусі пачынаючы з XVI ст. 
вядзецца шырокае гарадское будаўніцтва, складваецца 
сапраўдная архітэктурная школа, якая к канцу XVIII ст. 
сфарміравалася ў самастойны накірунак гарадскога 
дойлідства.



ПСТОРЫЯ КАФЛЯНАЙ ПЕЧЫ

жо з XIV ст. жылыя памяшканні замкаў і па- 
лацаў пачалі ацяпляць кафельнымі печамі. 
У інвентарах XVI—XVIII стст. згадваецца вя- 
лікая колькасць печаў, аблямаваных кафляй. 

Першыя кафлі нагадвалі звычайныя гарш- 
кі альбо невялікія макацёры, таму і атрымалі назву 
«гаршковыя». Ганчары выраблялі іх разам з кухонным 
ці сталовым посудам і нават спачатку мецілі некаторыя 
экземпляры звычайнымі ганчарнымі клеймамі. На Бе- 
ларусь кафля трапіла, відаць, непасрэдна з Германіі — 
радзімы <еўрапейскага кафлярства. He выпадкова, што 
першыя вядомыя нам экземпляры (якія датуюцца 1308 г.) 
знойдзены ў княскіх харомах Полацка, вядомага сваімі 
сувязямі з ганзейскімі гарадамі, у Лідскім і Крэўскім 
замках, узведзеных у першай палове XIV ст. Існуюць 
таксама пісьмовыя крыніцы, якія сведчаць, што ў пабу- 
дове гэтых замкаў маглі браць удзел майстры з ганзей- 
скіх нямецкіх гарадоў. 3 гэтага часу глінабітныя печы, 
якія ўяўлялі невысокія скляпеністыя збудаванні з 
асобнымі ўмураванымі ў іх цела гаршковымі кафлямі, 
уваходзяць у інтэр’еры драўляных і мураваных пабудоў.

Паступова верхняя часТКа кафлі, так званае вусце, 
што нагадвае звычайны круг, пачынае набываць розны 
выгляд: чатырохпялёсткавай, значна радзей трохпялёст- 
кавай разеткі, потым квадрата, які часамі, у XV— пачат- 
ку XVI ст., закрываўся дэкаратыўнай, зробленай з гліны 
праразной рашоткай. Кавалкі такіх кафляў з вусцем, 
аздобленым ляпнінай у выглядзе складанага геаметрыч- 
нага ўзору, знойдзены ў Полацку.

Пераход да кафлі з квадратным вусцем, які адбыўся 
ў XV ст., дазволіў рабіць кафляныя печы складанай кан- 
фігурацыі, значна павялічыць іх цеплааддачу за кошт 
павелічэння цеплавой паверхні печы. У канцы XV—па- 
чатку XVI ст. для аздаблення сталовага посуду пачына- 
юць ужываць зялёную паліву, якая адначасова выкарыс- 
тоўваецца і для пакрыцця ўнутранай паверхні гаршковай 
кафлі, што робіць яе новым дэкаратыўным элементам 
ва ўпрыгожанні інтэр’ераў жылых дамоў.

У гэты ж час у самых вялікіх цэнтрах кафлянай вы- 
творчасці пачалі паступова пераходзіць да вырабу ка- 
робкавай кафлі, якая ў першую чаргу мела дэкаратыў- 
нае прызначэнне, бо несла на сваёй вонкавай пласціне 
які-небудзь малюнак. Зноў-такі самыя першыя каробка- 
выя, як і гаршковыя, кафлі знойдзены ў Полацку. Гэтыя 
кафліны непаліваныя, невялікіх памераў, не маюць

Гаршковая кафля XIV ст. з Яідскага замка і муляж паліванай гарш- 
ковай кафлі XVI ст. Раскопкі аўтара. Фота У. Угрыновіча

рамкі па краях вонкавай пласціны, на якой невядомы 
майстар пакінуў выяву міфічнага цмока або вясёлага 
чалавечка. Тады ж на беларускіх кафлях з’яўляецца 
геаметрычны арнамент, які найбольш пашыраецца ў ся- 
рэдзіне — другой палове XVI ст.

Але працэс замяшчэння гаршковай кафлі каробка- 
вай у Беларусі адбываўся вельмі павольна, і таму ўсё 
XVI стагоддзе шырока ўжывалася гаршковая кафля. 
Існавала яна і ў пазнсйшыя часы.

Кафля канца XV ст. з выявай рака з Копысі, Раскопкі Г. Штыхава. 
Фота аўтара

Так, развал печы, складзенай з гаршковай кафлі з 
круглым, квадратным і чатырохпялёсткавым вусцем, 
знойдзены ў Мірскім замку ў слаях канца XV — пачат- 
ку XVI ст. Шмат печышчаў канца XVI ст. з велізарнай 
колькасцю невялікіх гаршковых кафляў з квадратным 
і круглым вусцем выяўлена пры даследаванні Крэўска- 
га замка.

У сярэдзіне XVI ст. часта будаваліся камбінаваныя 
печы, ніжні паверх якіх складаўся з гаршковай кафлі 
з квадратным вусцем, а верхні—з каробкавай. Развал 
такой печы знойдзены падчас даследаванняў Мазырска- 
га замка. Другі ярус мазырскай печы складаўся з зялё- 
ных паліваных кафляў з геаметрычным арнаментам 
(выпуклыя авалы і ўвагнутыя разеткі). Верх печы 

аздаблялі кафлі-каронкі з выявамі чалавечых твараў. 
Гаршковая кафля XVI ст. рабілася на ганчарным коле, 
добра абпальвалася, мела роўнае донца (бо зразалася 
з ганчарнага кола ніткай) і ўстойлівыя прапорцыі. Фор- 
ма вусця гэтай кафлі ў выглядзе чатырохпялёсткавай 
разеткі альбо цыліндра знайшла ўвасабленне ў бела- 
рускай архітэктуры. Каб пераканацца ў гэтым, дастат- 
кова зірнуць на байніцы Камайскага касцёла (пачатак 
XVII ст.) альбо на акно-квадрыфолій мінскай Петрапаў- 
лаўскай царквы.

У эпоху Адраджэння ганчары, якія выраблялі каф- 
лю, набываюць спецыялізацыю і ўсё больш аддаляюцца 
ад вясковых майстроў, якія па-ранейшаму выраблялі 
просты непаліваны посуд. Каробкавая кафля, пакрытая 
зялёнай палівай, стала карыстацца вялікім попытам 
сярод гарадскога насельніцтва. Кафляры наладжваюць 
устойлівыя сувязі з разьбярамі, заказваюць у іх спа- 
чатку гліняныя, а потым драўляныя формы з малюнкамі 
для вонкавых пласцін. Кафляная печ дасягае значных 
памераў і складваецца з розных кафляў: сценных, па- 
ясных, кутніх, гзымсавых, перамычак, балясін, гарад- 
коў, кафель — даховак і медальёнаў.

Для аздаблення вонкавых пласцін кафлі ўжываюц- 
ца розныя варыянты старажытнага геаметрычнага арна- 
менту: квадраты, выпуклыя ці ўвагнутыя авалы або ра- 
зеткі, салярныя знакі. Гэтыя запазычаныя са старажыт- 
нага народнага мастацтва сімвалы выкарыстоўваліся 
не толькі ў кафлярстве. Іх шмат у народнай разьбе па 
дрэве, вышыўцы на адзенні, нават у архітэктуры. Так, 
аздабленне аднаго з вокнаў старажытнай царквы ў Код- 
не (1530 г.) вельмі нагадвае звычайную, толькі павялі- 
чаную ў памерах кафлю.

З’яўляецца сюжэтная кафля з рознымі алегарычнымі 
або міфалагічнымі сцэнкамі. Вялікая калекцыя такой 
кафлі знойдзена пры раскопках Мядзельскага замка. 
У замку выяўлена і шмат паліхромнай кафлі, колеравая 
гама якой, відаць, была запазычана ў заходнееўрапей- 
скіх майстроў. З’яўленне ў першай палове — сярэдзіне 
XVI ст. на Беларусі шматколернай керамікі, несумнен- 
на, вынік творчых «вандровак» беларускіх кафляроў 
у Італію, ГІаўднёвую Германію і Чэхію.

У XVI ст. на Беларусі, як і ў Літве, з’яўляецца «парт- 
рэтная» кафля з выявамі мужчыны і радзей жанчыны 

ў рэнесансным уборы. Некаторыя экземпляры маюць 
подпіс-абрэвіятуру, якія пакуль што не ўдалося рас- 
шыфраваць. Трэба адзначыць, што арэал распаўсю- 
джання такой кафлі вельмі шырокі. Яна знойдзена ў 
Клайпедзе, Вільнюсе. Полацку, Дзяржынску, Мала- 
дзечне, Мінску, Заслаўі, Лагойску і Мазыры.

Да нас дайшоў партрэт-гравюра Васіля Цяпінскага, 
вядомага дзеяча беларускай Рэфармацыі, выкананы ў

Сюжэтная паліхромная кафля канца XVI ст. са Старога замка ў 
Гродне. Фота В. Абчынца

стылі, аналагічным да названай вышэй «партрэтнай» 
кафлі. Відаць, мы маем справу з рознымі варыянтамі 
пашыранага ў той час абагульненага вобраза гуманіста- 
асветніка ў адпаведным строі, які шырока выкарыстоў- 
ваўся мясцовымі кафлярамі.

3 часоў Адраджэння да сённяшняга часу ў беларус- 
кім мастацтве існуе выява вазона, альбо букета кветак 
у гаршку. Узнікнуўшы спачатку на старонках скарынаў- 
скіх выданняў, гэты сюжэт хутка перайшоў у кафляр- 
ства, прычым адначасова стаў ужывацца ў розных ган- 
чарных цэнтрах. Дарэчы, у кожнага майстра гэты сюжэт 
меў нейкія свае адметныя рысачкі.

Крыху пазней, у канцы XVI ст., з’явіўся новы, вельмі 
характэрны для беларускай кафлі малюнак. He было 
такога населенага пункта ў нашым краі, дзе б не ўжы- 
валі кафлю з геаметрычным альбо раслінным арнамен- 

там, кампазіцыя якога пабудавана па законах «чатырох- 
членнай сіметрыі», калі дастаткова мець толькі чацвёр- 
тую частку малюнка, каб дакладна аднавіць яго цал- 
кам. Акрамя кафлі мы бачым гэты дэкор на каваных. 
дзвярах Супрасльскай царквы XVI ст. і на мудрагеліс- 
тых кратах алтара XVIII ст. у Будслаўскім касцёле; на 
драўляных разных дзвярах касцёла ў вёсцы Крамяніца 
Гродзенскай вобласці, узведзенага ў 1617 г., альбо на

Фрагмент сюжэтнай паліхромнай кафлі XVII ст. з Магілёва. Раскоп- 
кі I. Сінчука. Фота В. Карбоўскага

партрэце пачатку XVII ст. з Радзівілаўскіх збораў; у на- 
роднай вышыўцы, вязанні і пляценні з саломкі; у фор- 
мах аконных пераплётаў драўляных палескіх бажніц 
XVIII ст. і ў адмысловай аздобе прасніц з этнаграфіч- 
ных збораў.

Шырока ўжывалася таксама геральдычная кафля і 
кафля з выявамі звяроў, міфалагічных істот і птушак. 
Асабліва была пашырана гзымсавая кафля з выявай 
анёла — матыву, вельмі характэрнага для культавага 
еўрапейскага мастацтва канца XVI—XVII ст. Па-раней- 
шаму ва ўжытку і выява вазона. Ад Магілёва, Чачэрска 
і Віцебска на ўсходзе да Мінска і Міра ў цэнтры і да 

Крэва і Ліды на захадзе—такі арэал бытавання гэта- 
га малюнка. З’яўляюцца выявы буйных стылізаваных 
валошак, якія потым упрыгожаць знакамітыя слуцкія 
паясы.

Існавала кафля і з сюжэтнымі матывамі: фантастыч- 
нымі выявамі анёлаў, якія вядуць белых арлоў (дарэчы, 
аналагаў гэтай мірскай кафлі пакуль што не знойдзе- 
на), і зычлівымі пысамі львоў (Крычаў, Магілёў), стро- 
гай выявай караля (альбо цара) са скіпетрам і дзяр- 
жавай у руках (Гродна, Мінск), крыху схематычным 
абліччам вершніка (Віцебск) і выразным малюнкам ле- 
бедзя (Мсціслаў).

У Мірскім замку знойдзены спецыяльныя кафлі-ме- 
дальёны, якія маглі выкарыстоўвацца не толькі для 
аздаблення печаў, але і для ўпрыгожання сцен у маг- 
нацкіх пакоях. Вось як падае інвентар 1621 г. адзін з па- 
кояў удавы ваяводы Хрыстафора Зяновіча ў маёнтку 
Смаргонь: «У гэтым пакоі — 9 вокнаў з гербамі. У кож- 
ным акне па 4 створкі, з завесамі, кручкамі і пабеляны- 
мі прутамі... Уздоўж сцен — лавы. Уся столь размаля- 
вана рознымі фарбамі... Пасярод пакоя 2 пазалочаныя 
падсвечнікі... Гэтыя абодва падсвечнікі падвешаны на 
пабеляных ланцугах. Печка з рознакаляровай кафлі 
з гербамі яго міласці і комінам. Вакол усяго гэтага па- 
коя жалезнымі цвікамі прыбіта драўляная панель. Увесь 
пакой, а таксама і лавы абцягнуты чорным сукном...»

Новы штуршок у выпрацоўцы кафлі і асабліва аздаб- 
ленні яе вонкавай пласціны дало мураванае будаўніцт- 
ва ў стылі барока, якое пашыраецца ў гарадах Белару- 
сі з наступленнем Контррэфармацыі. У гэты час яно 
дасягае сваёй вяршыні. Кафляныя печы сталі важным 
элементам інтэр’ера. Яны мелі складанапрафіляваную 
барочную форму, якая будавалася з розных тыпаў каф- 
лі. Асабліва багатымі і разнастайнымі былі арнамен- 
тальныя матывы. Атрымлівае развіццё і раслінны арна- 
мент: з’яўляецца выява расліны з лісцем, пладамі і 
кветкамі, па-ранейшаму пашыраны матыў валошак. 

'Апошні сустракаецца не толькі на кафлі, але і ў разьбе 
па дрэве, на слуцкіх паясах.

Для ранняга барока характэрна кафля з адбіткамі 
дат (Гальшаны, Магілёў, Мінск) і выявамі чалавечага 
твару (так званыя маскароны). Верхнія часткі печаў у 
асноўным аздабляюцца каронкамі з геаметрычным узо- 

рам. Многія тыпы расліннага і геаметрычнага арнамен- 
ту, уласцівыя для барочнай кафлі, шырока ўжываліся 
і ў іншых відах тагачаснага мастацтва — нават у свец- 
кім партрэце ці на дэкаратыўных фонах праваслаўных 
альбо уніяцкіх абразоў. Да нас дайшлі малюнкі-праек- 
ты печаў XVII ст. з кафлі, аздобленай раслінным арна- 
ментам. Два такія малюнкі выяўлены ў багатым Радзі- 
вілаўскім фондзе, частка якога знаходзіцца ў Дзяржаў-

Кафляная печ. Малюнак XVII ст. Цэнтральны дзяржауны гістарычны 
архіў БССР. Мінск

ным гістарычным архіве БССР. Трэба адзначыць, што 
шматлікія ўзоры, пабудаваныя па законах «чатырох- 
членнай сіметрыі», шырока ўжываліся да апошняга 
часу ў народнай вышыўцы і пры вырабе папяровых вы- 
цінанак.

У другой палове XVII ст. у беларускім кафлярстве 
адбываюцца пэўныя змены. Паступова з вонкавай плас- 
ціны знікае рамка. Арнамент набывае іншае гучанне. 
Закончаны ўзор цяпер складаецца не з адной, як раней, 
а з некалькіх кафляў. Больш простай становіцца канст- 
рукцыя самой печы. У яе будове выкарыстоўваюцца 
галоўным чынам сценная, гзымсавая кафля і каронкі. 
Некалькі павялічваецца фармат вонкавай пласціны 
сценнай кафлі. Яна становіцца прамавугольнай. Для 

афармлення ніжніх вуглоў печы пачынаюць ужываць 
балясіны (Віцебск, Мінск). Часам будуюцца печы 
круглай, цыліндрычнай формы. Адна з такіх печаў да 
нядаўняга часу існавала ў Слоніме. Яна цалкам была 
■складзена з кафлі, аздобленай малюнкам гронкі віна- 
Граду.

Сярод арнаментальных матываў па-ранейшаму пе- 
раважае раслінны. Папулярныя варыянты — вінаград- 
ная гронка з парасткамі, галінкі хмелю і іншых раслін. 
У другой палове XVII ст. прыкметна скарачаецца вы- 
раб паліхромнай кафлі. Усё часцей ужываецца камбі- 
наныя з бела-сіняй палівы.

Адметная рыса познебарочнай кафлі — наяўнасць 
васьмівугольнай або авальнай рамкі на яе вонкавай 
пласціне. Часам у гэтай рамцы змяшчаецца выява 
ўзброеных воінаў ці святога Юр’я (Георгія) на кані, які 
кап’ём забівае цмока. Найбольш цікавая кафля з гэтым 
сюжэтам — мсціслаўская. Малюнак займае ўсю па- 
верхню вонкавай пласціны і мае шэраг дробных дэта- 
ляў, уласцівых афармленню беларускай батлейкі. Та- 
кая трактоўка характэрна менавіта для магілёўскай 
школы культавага жывапісу.

У час руска-польскай вайны 1654—1667 гг., калі на 
тэрыторыі Беларусі разгарнуліся галоўныя ваенныя 
дзеянні, попыт на кафлю часова знікае, і многія бела- 
рускія майстры-кафляры, асабліва з усходнебеларускіх 
гарадоў — Копысі, Шклова, Мсціслава, Оршы, Магілё- 
ва,— рознымі шляхамі перабраліся ў Расію. 3 гэтага 
часу традыцыі беларускага кафлярства аказваюць 
уплыў на станаўленне і развіццё рускай архітэктурна- 
дэкаратыўнай керамікі. Лепшыя прынцыпы аздаблення 
паліхромных печаў творча перапрацоўваюцца і прыста- 
соўваюцца да афармлення фасадаў культавых і свецкіх 
будынкаў. Выхад паліхромнай пячной кафлі на фасад 
быў абумоўлены ўстойлівымі традыцыямі рускай ка- 
меннай архітэктурнай разьбы і тэхналагічнымі дасяг- 
неннямі беларускага ганчарства. 3 пісьмовых крыніц 
да нас дайшло шмат імёнаў майстроў-кафляроў, вы- 
хадцаў з Беларусі, што непасрэдна ўдзельнічалі ў аздаб- 
ленні фасадаў церамнога Крамлёўскага палаца, Кру- 
ціцкага церама, царквы Рыгора Неакесарыйскага ў 
Маскве, Васкрасенскага сабора Нова-Ерусалімскага 
манастыра на Істры і іншых помнікаў рускай архітэк- 

116



туры другой паловы XVII ст. У XVIII ст. на Беларусі 
побач з рэльефнай ужывалася размаляваная кафля з 
роўнай паверхняй.

3 канца XVIII ст. узнікае шмат невялікіх прыватных 
заводаў па вытворчасці кафлі. Іх прадукцыя была скі- 
равана на задавальненне патрэб будаўніцтва, якое ад- 
павядала модным у той час стылям — класіцызму і ам- 
піру. Так званы галандскі бела-сіні дэкор (размалёўка 
кобальтам па белай эмалі), характэрны для першай

К.афляная печ канца XIX— пачатку ХХст. Лошыцкая сядзіба ў 
Мінску. Фота В. Карбоўскага

Кафляная печ пачатку XX ст. Гродна. Фота В. Абчынца



паловы— сярэдзіны XVIII ст., саступае месца чыстым 
белым паверхням. I толькі тыя часткі печы, якія замы- 
каюць яе аб’ём, дэкарыраваліся высокім рэльефам, дзе 
па белай эмалі ці па эмалі светлых, пастэльных таноў 
наносіліся лёгкая пазалота і люстраное пакрыццё. Та- 
кая печ уражвала вытанчанай прастатой, чысцінёй, 
аб’ёмнай суразмернасцю і разам з тым была параднай.

Асноўным элементам печы часоў класіцызму заста- 
ецца яе цэнтральная частка ў выглядзе картуша з на- 
маляванай у ім жанравай сцэнай або пейзажам. Печы 
гэтага перыяду можна ўбачыць у пакоях Нясвіжскага 
замка.

У другой палове XIX ст., калі ўваходзіць у моду ка- 
піраванне мінулых стыляў — готыкі, рэнесансу, барока 
і інш., кафля губляе адзінства з архітэктурным асярод- 
дзем, набывае фармалістычныя рысы, неапраўданую 
стракатасць.

Печы часоў мадэрна, новага стылю, які складваецца 
ў самым канцы XIX ст., маюць асіметрычнае рашэнне і 
абцякальную форму. На вонкавых пласцінах пануюць 
асіметрычныя малюнкі, павойныя кветкі, балотныя і 
рачныя расліны, багавінне. Значна ўплывае на харак- 
тар дэкору захапленне Усходам, асабліва японскім 
мастацтвам. Узбагачаецца палітра пакрыццяў, ужы- 
ваюцца новыя прыёмы нанясення дэкору, размалёўка 
па паліве.

Кафля беларускіх заводаў XIX — пачатку XX ст. 
разыходзілася далёка за межы роднага краю. Арцелі 
печнікоў з Копысі, Віцебска, Мінска, Івянца можна 
было сустрэць і ў вялікіх гарадах і ў самых аддаленых 
кутках Расійскай дзяржавы. Складзеныя іх рукамі печы 
ацяплялі жылыя памяшканні ў Маскве, Рызе, Львове, 
Варшаве і іншых гарадах.

Нягледзячы на шматлікія перабудовы і вялікія раз- 
бурэнні, да нас дайшлі ўжо як высокамастацкія пом- 
нікі пэўнай эпохі кафляныя печы Мінска, Віцебска, Ма- 
гілёва, Гродна, Копысі, Івянца, Бабруйска, Барысава і 
іншых населеных пунктаў Беларусі. Адна з самых ціка- 
вых печаў гэтага перыяду знаходзіцца ў Лошыцкай ся- 
дзібе XVIII—XIX стст., якая зараз увайшла ў гарадскую 
мяжу Мінска.



АКАМЯНЕЛЫЯ СІМФОНІІ

анец XVI — пачатак XVII ст.— перыяд роскві- 
ту эканамічнага і культурнага жыцця бела- 
рускіх гарадоў. Удасканальваюцца тэхніка і 
тэхналогія гарадскога рамяства, узнікаюць 
новыя цэхі, павялічваецца колькасць рамес- 

ных спецыяльнасцей, складваецца ўнутраны рынак. 
Значна пашыраецца замежны гандаль, асабліва з га- 
радамі Польшчы, Германіі і Галандыі.

Але менавіта ў гэтыя часы ў Заходняй Еўропе ўзмац- 
няецца ўплыў каталіцызму ў сферы культуры і мастацт- 
ва і ўзнікае новы мастацкі стыль — барока, які перш- 
наперш знайшоў увасабленне ў архітэктуры. Калі да- 
слоўна перакласці гэты тэрмін з розных еўрапейскіх 
моў, то мы даведаемся, што ў італьянскай мове «eapo
Ka» азначае «дзіўны, вычварны», у партугальскай — 
гэта назва ракавіны малюска дзівоснай формы.

Новы архітэктурны кірунак узнікае на аснове тра- 
дыцый позняга Адраджэння і вызначаецца дынаміч- 
насцю кампазіцыі, кантірастамі маштабаў і рытмаў, 
крывалінейнасцю абрысаў, імкненнем да стварэння ілю- 
зіі бязмежнай прасторы.

Цікава, што першы архітэктурны помнік гэтага сты- 
лю, збудаваны на тэрыторыі Рэчы Паспалітай,— касцёл 
езуітаў у Нясвіжы (1584—1593 гг.). Аўтарам яго быў 
ужо вядомы нам італьянскі архітэктар Я. М. Бернардо- 
ні, які ўдзельнічаў у будаўніцтве царквы Іль-Джэзу ў 
Рыме, па ўзоры якой і ўзведзены нясвіжскі храм. Ен 
збудаваны ў адзіным ансамблі з езуіцкім калегіумам, 
які не захаваўся. Нясвіжскі касцёл — гэта трохнефавая 
базіліка * з адной апсідай.

На Беларусі базілікі з’явіліся ў канцы XVI ст. і 
атрымалі распаўсюджанне ў XVII—XVIII стст. Найчас- 
цей гэта розныя хрысцінскія бажніцы (каталіцкія, пра- 
васлаўныя, уніяцкія), зрэдку сінагогі і ратушы.

Крыжова-купальная базіліка Нясвіжскага касцёла 
прываблівае выразным сілуэтам, дынамічнай аб’ёмна- 
прасторавай кампазіцыяй з велічным светлым інтэр’ерам 
і багатай пластыкай галоўнага фасада — ордэрныя про- 
філі, франтоны і паўкруглыя нішы з драўлянымі скульп- 
турамі святых. Акрамя фасадаў аб’ёмныя выявы свя- 
тых актыўна ўводзіліся ў інтэр’еры бажніц, займаючы 
ўіхвядучае месца. Іх размяшчалі ўнішах і на гзымсах 
алтароў. Трэба заўважыць, што росквіт беларускай 
скульптуры прыпадае на перыяд барока.

Здзіўляе сучаснікаў і унікальны фрэскавы роспіс 
купала і верхніх частак у інтэр’еры нясвіжскага храма, 
які апошні раз быў адноўлены ў 60-х гадах XVIII ст.

Твор Бернардоні паслужыў аналагам для наваколь- 
ных культавых пабудоў—комплексу бенедыкцінскага 
кляштара ў Нясвіжы і касцёла ў Міры.

Вучоныя вылучаюць тры перыяды ў развіцці ману- 
ментальнага беларускага дойлідства часоў барока: ран- 
няе (канец XVI — першая палова XVII ст.), сталае 
(другая палова XVII ст.— 1730-я гады) і позняе (1730— 
1780-я гады).

Для ранняга барока характэрны пошукі новых аб’ём- 
на-прасторавых кампазіцый, вобразная сувязь асобных 
элементаў беларускай архітэктуры з некаторымі пабу- 
довамі Паўночнай Германіі і асабліва Галандыі. Па- 
асобныя ўплывы нідэрландскай культуры адлюстрава- 
ліся і ў розных галінах матэрыяльнай культуры Бела- 
русі. Гэта выраб і паліхромнай керамікі па ўзоры 
дэльфтскай, і белаглінных люлек, і распісной кафлі.

Нямала прафесійных будаўнікоў, інжынераў і дой- 

лідаў прыязджалі працаваць у Беларусь з Нідэрландаў. 
Адзін з іх Пётр Нонхарт — загадчык каралеўскіх збу- 
даванняў у Вільні разам з інжынерам ван Дадэнам у 
1611 —1612 гг, узвялі ў Гайцюнішках (Воранаўскі р-н) 
дом-крэпасць. Гэты двухпавярховы будынак з трохпа- 
вярховай вежай і ўваходам па цэнтры галоўнага фасада 
мае на рагах чатыры круглыя вежы, завершаныя шат- 
ровымі дахамі. Тоўстыя сцены фасадаў прарэзаны пра- 
мавугольнымі вокнамі, вежаў — вокнамі-байніцамі.

Фарны. касцёл у Нясвіжы. XVI ст. Інтэр’ер. Фота У. Суцягіна

Службы і казармы для абаронцаў знаходзіліся на пер- 
шым паверсе, а жылыя памяшканні — на верхнім.

У культавай архітэктуры канчаткова сфарміраваўся 
базілікальны тып бажніцы з роўным галоўным фасадам, 
спачатку бязвсжавым, а потым двухвежавым.

Брыгіцкі касцёл у Гродне. XVII ст. Сграфіта на галоўным партале. 
Фота У. Суцягіна

Брыгіцкі касцёл у Гродне. XVII ст. Фрагмент партала. Фота В Ду- 
бінкі

Яскравы прыклад архітэктуры ранняга барока — гро- 
дзенскі брыгіцкі кляштар, узведзены ў першай палове 
XVII ст. Комплекс складаецца з мураванага касцёла і 
жылых карпусоў, што ўтвараюць квадратны ўнутраны 
двор. Высокая мураваная сцяна з васьміграннымі ве- 
жамі на рагах і дзвюма прыгожымі брамамі абкружае 
архітэктурны ансамбль, вынесены на скрыжаванне 
дзвюх цэнтральных гарадскіх вуліц.

Касцёл уяўляе сабой аднанефавы двухвежавы храм 
з паўцыркульнай апсідай. Ордэрная пластыка — піляст- 
ры, пляскатыя нішы, шматпрафіляваныя гзымсы — 
аздабляе галоўны фасад. Найбольшую цікавасць уяўляе 
дэкор фрыза, выкананага ў тэхніцы сграфіта. Двух’ярус- 
ны франтон аздоблены валютамі — элементамі архі- 
тэктурнага дэкору ў выглядзе спіралепадобнага завітка 
з кружочкам-вочкам пасярэдзіне. Гэта форма вельмі 
характэрна для архітэктуры Беларусі часоў барока. 
Фдзрму валюты ў гэты час набываюць кансолі гзымсаў, 
аздоба дзвярэй, вокнаў і парталаў.

Другая адметная рыса брыгіцкага касцёла — высо- 
камастацкія каменныя парталы, аздобленыя міфалагіч- 
нымі выявамі і раслінным арнаментам. На іх захавала- 
ся таксама дата будаўніцтва ансамбля.

У часы сталага барока ў мураваным дойлідстве 
ўзрастае колькасць ярусаў вежаў на галоўных фасадах 
бажніц, якія становяцца больш стромкімі і ўзнёслымі, 
а пластыка фасадаў — больш насычанай. Характэрныя 
прыклады сталага барока — Мікалаеўская царква ў 
Магілёве, касцёлы езуітаў і бернардзінак уМінску, кас- 
цёл дамініканцаў у вёсцы Княжыцы пад Магілёвам.



ЗА ГАРАДСКІМІ ВАЛАМІ

ерапланіроўка беларускіх гарадоў, якая пача- 
лася ў часы Адраджэння, працягваецца і ў 
перыяд барока.

У канцы XVI — пачатку XVII ст. у сувязі 
з заключэннем Берасцейскай царкоўнай уніі

і наступленнем Контррэфармацыі сацыяльна-палітычнае 
і рэлігійнае становішча Рэчы Паспалітай значна абва- 
страецца. У гарадах узмацняюць сваю дзейнасць роз- 
ныя каталіцкія манаскія ордэны — францысканцаў, 
кармелітаў, бернардзінцаў, езуітаў, дамініканцаў, пія- 
раў і інш. Ствараюць свой рэлігійны ордэн, які атрымаў 
назву базыльянскага, і уніяты. Абапіраючыся на гра- 
шовую і палітычную падтрымку з боку заможных фун- 
датараў — прадстаўнікоў беларускай каталіцкай і уні- 
яцкай шляхты, манахі хутка перабудоўваюць старыя 
драўляныя кляштары на мураваныя альбо ўзводзяць 
новыя на выдзеленых для гэтага зямельных участках. 
У XVI—XVII стст. у Беларусі дзейнічала 18 мужчын- 
скіх і 7 жаночых манаскіх ордэнаў. Нягледзячы на 
пэўны ўціск, будавалі свае бажніцы і прадстаўнікі ін- 
шых рэлігій: праваслаўныя, пратэстанты і іудзеі.

Асноўная частка гэтых пабудоў узводзілася ў гара- 
дах і мястэчках. Прычым для бажніц выбіраліся самыя 
высокія і прыгожыя месцы на гарадскіх плошчах альбо 
на вулічных скрыжаваннях. Кляштары і манастыры аб- 
носіліся моцнай, часта мураванай агароджай і адыгры- 
валі пэўную ролю ў абароне горада. У XVII—XVIII стст. 
у асноўным склаліся сілуэты старажытных беларускіх 
гарадоў: Полацка, Гародні, Менска, Магілёва, Віцеб- 
ска, Мсціслава і Пінска, дзе асноўнымі дамінантамі 
былі вежы бажніц і званіц, а таксама гарадскіх ратуш.

Найбольш важным з прынцыпаў барока ў структу- 
ры горада было паступовае разгортванне архітэктур- 
нага аб’екта — гарадской плошчы, вуліцы або палаца — 
перад сузіральнікам.

Беларускія гарады XVI—XVII стст. можна ўмоўна 
падзяліць на дзве катэгорыі: гарады Заходняй Белару- 
сі (Гародня, Ваўкавыск, Слонім), якія не мелі гарад- 
скіх умацаванняў, і гарады цэнтральнай, паўночнай і 
ўсходняй частак краіны (Полацк, Слуцк, Менск, Магі- 
лёў, Мсціслаў, Быхаў), якія былі абнесены магутнымі 
землянымі валамі і мураванымі брамамі.

Да нашых часоў захавалася гравюра Гародні, вы- 
кананая ў XVI ст. вядомым нямецкім гравёрам Мацеем 
Цюнтам з Нюрнберга. Паколькі горад не меў умаца- 
ванняў, асноўны цяжар абароны выпадаў на Верхні і 
Ніжні замкі, прычым асобнымі пунктамі абароны маглі 
быць праваслаўныя і каталіцкія кляштары з іх мура- 
ванымі агароджамі і высокімі вежамі, што нават мелі 
байніцы для агнястрэльнай зброі.

Сучасная планіроўка Слоніма пачала набываць рэ- 
гулярнасць яшчэ ў XVI ст., калі на месцы былога замка 
будуецца драўляны палац — рэзідэнцыя старасты. Вуз- 
кія вуліцы злучалі дзядзінец з гандлёвай плошчай. На 
ёй знаходзіліся драўляныя гандлёвыя рады, аб’яднаныя 
ў адзіны комплекс, што налічваў каля 150 крам. 
У XVII ст. драўляныя маставыя цэнтральных вуліц за- 
мяніла брукоўка, з’явіліся дрэнажныя збудаванні, якія 
адводзілі сцёкавыя воды. Паўкальцом вакол замка раз- 
мясціліся мураваныя кляштары розных каталіцкіх ордэ- 
наў. Іх умацаваныя храмы з магутнымі вежамі і мура- 
мі адыгралі асноўную горадафарміруючую ролю. Вакол 
гэтых кампазіцыйных цэнтраў складвалася радавая, 
пераважна драўляная забудова гарадскіх кварталаў.

У агульны гарадскі ансамбль уваходзілі тры уніяцкія- 
царквы, мураваная сінагога і драўляная мячэць.

Асноўная прыкмета барочнай планіроўкі Слоніма 
XVII ст.— сістэма трох цесна звязаных паміж сабою 
плошчаў: рыначнай, перад дамініканскім касцёлам і 
каля сінагогі. Асноўную ролю адыгрывала плошча, дзе 
знаходзіліся ратуша, гандлёвыя рады і дамы заможных 
гараджан.

Трэба адзначыць, што ў XVII—XVIII стст. пераваж-

Былы бернардзінскі касцёл у Слоніме. Фота В. Дубінкі

ная большасць жылой забудовы беларускіх гарадоў за- 
ставалася драўлянай. Але найбольш заможныя гандля- 
ры пачалі ўзводзіць мураваныя пабудовы яшчэ ў 
XVII ст. Жылыя мураваныя дамы XVII—XVIII стст. 
вядомы ў Магілёве, Гродне, Мінску. Захаваўся будынак 
былой гродзенскай аптэкі з выразным барочным выра- 
шэннем фасада. Мураваная аптэка была і ў Пінску.

У некаторых гарадах, асабліва ў заходняй частцы 
краіны, рабілі і фахверкавыя дамы, якія ў старых пісь-

мовых крыніцах называюцца «прускім мурам». У іх ас- 
нове ляжаў драўляны каркас з тоўстых драўляных бру- 
соў, прамежкі паміж якімі закладваліся цэглай. Адзін 
такі будынак XVIII ст. захаваўся ў Гродне на вуліцы 
Дзяржынскага.

Структура гарадоў з умацаваннямі была крыху ін- 
шай. Найбольш яскрава яе можна прасачыць на пры- 
кладзе Магілёва, які ў канцы XVI ст. стаў самым вялі-

Будынак сінагогі ў Слоніме. XVII ст. Фота В. Дубінкі

кім беларускім горадам. Яго планіровачная структура 
была падпарадкавана замку і лініям умацаванняў, што 
абкружалі горад. Замак у плане ўяўляў замкнёны пяці- 
вугольнік з драўляных сцен — гародняў і васьмігран- 
ных трох-, чатырохпавярховых вежаў. Гародні — гэта 
двух’ярусныя драўляныя зрубы з тоўстых бярвенняў, на- 
бітыя каменнем і зямлёй. Каб засцерагчы замак ад па- 
жару, вежы і гародні абмазваліся глінай.

Будынак. былой аптэкі ў Гродне. XVII ст. Фота В. Дубінкі

Мікольская царква ў Магілёве. XVII ст. Фота В. Дубінкі

9. Зак. 1438



У першай палове XVII ст. Магілёў атрымаў тры пая- 
сы магутных умацаванняў. Замак агінаў Замкавы вал. 
Вакольны, або Бліжэйшы, вал бараніў Стары горад, які 
склаўся ў XV—XVI стст. У ім былі чатыры каменныя 
вежы-брамы: Ветраная, Каралеўская, Алейная і Дубро- 
венская. Ад Дубровенскай брамы да замка ішла мура- 
ваная сцяна з амбразурамі. Новыя, больш далёкія га- 
радскія пасады акаляў Палявы, або Дальні, вал даў-

Аздоба акна Барысаглебскай царквы ў Магілёве. Другая палова 
XVII ст. Малюнак XIX ст.

жынёй больш за 5 км. Яго праразалі восем драўляных 
брам.

У адрозненне ад Гродна і Слоніма каталіцкія храмы 
ў Магілёве не займалі пануючага становішча і іх было 
няшмат. Асноўнай вертыкаллю горада разам з васьмі- 
граннай ратушнай вежай была чатырох’ярусная званіца 
брацкага манастыра. Значную плошчу ў цэнтральнай 
частцы (Старым горадзе) займалі ансамблі брацкага і 
Спаскага манастыроў і фарнага касцёла. Самым пры- 
гожым будынкам Магілёва XVII ст. быў Богаяўленскі 
сабор брацкага манастыра, збудаваны ў 1633—1636 гг. 
Гандлёвая плошча перад ратушай была забудавана 
аднапавярховымі мураванымі і драўлянымі крамамі. 
Тут жа знаходзіўся гарадскі арсенал.



ПАЛАЦЫ I ПАРКІ

jBRgggg часы барока замкі паступова страчваюць свае 
абарончыя функцыі, і замкавае будаўніцтва 
трансфармуецца ў палацава-замкавае. Пры- 

ЙЕоЯІ чым у перыяд ранняга барока замкавыя па- 
лацы яшчэ маюць бастыённыя ўмацаванні, a 

ў часы сталага і позняга — цалкам ператвараюцца ў 
звычайныя грамадзянскія пабудовы.

Узвядзенне Гальшанскага замка прыпадае на мяжу 
XVI і XVII стст. Асноўную абарончую функцыю ў ім 
выконвалі земляныя валы і бастыёны з сістэмай абвад- 
нення, што знаходзілася даволі далёка ад палаца. Па- 
лац, трохпавярховы будынак прамавугольнага абрысу, 
меў глыбокія сутарэнні, перакрытыя скляпеннямі, і вя- 
лікі квадратны ўнутраны двор. Па вуглах палаца стая- 
лі шасцігранныя вежы. У выглядзе вежы была пабуда- 
вана і брама, насупраць якой знаходзілася капліца.

Гаспадар палаца, Павел Сапега, адзін з самых бага- 
тых беларускіх магнатаў, не шкадаваў грошай на ўпры- 
гожванне палаца. Сцены былі аздоблены ляпным дэко- 
рам, які цалкам знішчаны ў XVIII ст., падлога ў асноў- 
ных залах выкладзена з фігурных паліваных плітак зя- 

лёнага і карычневага колеру. Каміны і столі былі аздоб- 
лены стукавай * ляпнінай, пакоі ацяплялі печы з палі- 
хромнай кафлі разнастайнай формы. Архітэктура Галь- 
шанскага замка мае шмат агульнага з нідэрландскім 
дойлідствам таго часу. Уплыў нідэрландскай эстэтыкі 
адлюстраваўся пераважна ў элементах дэкору.

Другім замкам гэтага часу, які таксама ўвасобіў не- 
каторыя рысы паўночнага барока, з’яўляецца замак у 
вёсцы Смаляны Аршанскага раёна. Ен быў задуманы 
як прадстаўнічая палацавая рэзідэнцыя заможнага маг- 
ната. На карысць яго грамадзянскага характару свед- 
чаць вялікія вокны з прыгожымі ліштвамі, мастацкая 
размалёўка ў інтэр’ерах, шыкоўныя каміны. Асноўны 
аб’ём палаца быў складзены з чырвонай цэглы ў тэхні- 
цы галандскай муроўкі (чаргаванне рада тычкоў і рада 
тычкоў і лажкоў, што таксама чаргаваліся) і пазней 
пакрыты тынкоўкай. Да нас дайшлі толькі рэшткі га- 
лоўнай пяціграннай вежы з выразным рэльефным дэ- 
корам.

У XVIII ст. значна перабудоўваецца цэнтральны 
корпус Нясвіжскага замка, які набывае рысы барока. 
Звяртае на сябе ўвагу архітэктурна-мастацкае рашэнне 

Замак у Нясвіжы. Галоўны 
фасад. Фота В. Дубінкі

Замак у Нясвіжы. Бакавы фа- 
сад. Фота В. Дубінкі

галоўнага фасада палаца. Ен вельмі пластычны за 
кошт скульптурнай ляпніны, пілястраў і аб’ёмнага дэ- 
кору, сярод якіх вылучаецца франтон з гербам.

У перыяд позняга барока на Беларусі развіваецца 
садова-паркавая архітэктура. Адзін з самых старых 
паркаў— летняя рэзідэнцыя Радзівілаў парк «Альба» 
ў ваколіцах Нясвіжа. Парк займаў значную плошчу 
(каля 200 га) і падзяляўся на пейзажную і рэгулярную 
часткі. Тут былі пабудаваны летні палац, эрмітаж, мар- 
ское і артылерыйскае вучілышчы, мануфактура па вы- 
рабе шпалераў, цікавы запаведнік-звярынец. Рэшткі 
гэтага парка — алеі, каналы, экзатычныя расліны — і 
зараз прывабліваюць наведвальнікаў.

У другой палове XVIII ст. рэзідэнцыя Сапегаў у мяс- 
тэчку Ружаны перабудоўваецца ў цудоўны палацавы 
ансамбль, які вельмі добра гарманіруе з навакольным 
пейзажам. Асноўная задума прыдворнага архітэктара 
Сапегаў Яна Бекера заключалася ў спалучэнні галоў- 
нага і двух дапаможных карпусоў, аб’яднаных велічнай 
аркадай уязных брам паміж бакавымі флігелямі.

Акрамя параднага двара ў склад ансамбля ўвахо- 
дзілі сады, парк і аранжарэя. Ва ўсходнім корпусе быў 
тэатр, а ў заходнім — карцінная галерэя. Уражвае і за- 
раз галоўная брама ў выглядзе трыумфальнай аркі, 
аздобленая разнымі картушамі. Усе будынкі комплек- 
су былі ўпрыгожаны руставанымі пілястрамі, ляпной 
скульптурай і гірляндамі. У цэнтры галоўнага фасада 
палаца вылучаўся порцік з падвойнымі калонамі і піля- 
страмі.



АПОШНІ ЎЗДЫМ БАРОКА

рхітэктура позняга барока на тэрыторыі Бе- 
ларусі ў мастацтвазнаўчай літаратуры атры- 
мала назву віленскага барока, бо зарадзілася 
гэтая архітэктурная плынь у сталіцы Вяліка- 
га княства Літоўскага. Помнікі віленскага 

барока вылучаюцца маляўнічым сілуэтам, вельмі плас- 
тычным вырашэннем фасадаў, фігурнымі атыкавымі 
франтонамі, узнёслымі ажурнымі шмат’яруснымі вежа- 
мі, што нібыта стрэлы імкнуцца ў неба.

Значную ролю ў стварэнні своеасаблівай архітэктур- 
най школы віленскага барока адыграў архітэктар Ян 
Кшыштаф Глаўбіц. На Беларусі ён кіраваў перабудовай 
полацкага Сафійскага сабора, рэканструкцыяй Мсці- 
слаўскага касцёла кармелітаў, збудаваў касцёл у Ста- 
ловічах, архірэйскі палац і Спаскую царкву ў Магілёве.

Талент Глаўбіца найбольш яскрава праявіўся пры 
капітальнай перабудове Полацкай Сафіі. Былы права- 
слаўны сабор быў цалкам уключаны ў цела новай пабу- 
довы. Яшчэ раней, у XVI альбо XVII ст., са старой плін- 
фы і камянёў былі зроблены новыя заходнія апсіды. 
Глаўбіц павярнуў на дзевяноста градусаў на поўдзень 

галоўны фасад новага сабора, велічныя стромкія вежы 
якога, адлюстроўваючыся ў паўнаводнай Дзвіне, здава- 
ліся мачтамі магутнага карабля.

Цэнтральнае месца ў інтэр’еры займаў васьмікалон- 
ны алтар, верх якога вянчала фрэскавая кампазіцыя 
«Святая Тройца».

Гзымсы верхніх і ніжніх ярусаў алтара аздаблял'і 
шматлікія скульптуры. Цёплы палевы тон сцен спалу-

Фрагмент ляпнога дэкору Полацкай Сафіі. XVIII ст. Фота В. Ду- 
бінкі

чаўся з пазалотай і белізной галоўнага алтара, Абразы 
і каляровыя плямы картушаў трапна дапаўнялі палі- 
хромію інтэр’ераў. Сонечнае святло, што свабодна ліло- 
ся праз вялікія вокны галоўнага нефа, стварала пачуц- 
цё ўзнёсласці і лёгкасці.

Аб арыентацыі на шыкоўнае, сталічнае барока свед- 
чыць і рэканструкцыя інтэр’ера Мсціслаўскага карме- 

ліцкага касцёла, праведзеная пад уплывам Глаўбіца: 
архітэктурная дасканаласць агульнага рашэння і асоб- 
ных кампазіцый, прысутнасць маляванага і ляпнога дэ- 
кору. Акрамя біблейскіх сюжэтаў, якімі былі размаля- 
ваны сцены і скляпенні, у цэнтральным нефе змешчаны 
дзве батальныя сцэны, сюжэты якіх заснаваны на мяс- 
цовых падзеях 1654 г., калі горад быў узяты штурмам. 
Акрамя іх у алтарнай частцы сіметрычна размешчаны

Батамная сцэна. Фрэскавы роспіс у Мсціслаўскім кармеліцкім ка- 
сцёле. XVIII ст. Здымак пачатку XX ст.

два медальёны з партрэтамі невядомых фундатараў — 
асоб, што фінансавалі будаўніцтва касцёла. Пасля рэ- 
стаўрацыі гэтага унікальнага помніка беларускага ба- 
рока тут размесціцца філіял гістарычна-археалагічнага 
музея. У гэты час быў распісаны і кармеліцкі касцёл у 
Магілёве.

У першай палове XVIII ст. некаторыя архітэктурныя 
помнікі Беларусі набываюць рысы ракако, мастацкага 
стылю, які ўзнік у Францыі і паступова распаўсюдзіўся 
па Еўропе. Для будаўнічых канструкцый ракако ўласці- 
вы раслінныя формы, ілюзорнае пашырэнне ўнутранай 
прасторы за кошт вялікай колькасці люстэрак, пазалоты 
і крышталю. Рысы ракако ўвасоблены ў архітэктуры 
слонімскага касцёла св. Андрэя. Гэта двухвежавы ад-

Кармеліцкі касцёл у Магілёве. XVIII ст. Фрэскавы роспіс у галоў- 
ным алтары. Фота У. Суцягіна

нанефавы храм, у якім большасць элементаў знешняга 
дэкору сканцэнтравана на галоўным фасадзе: склада- 
ныя, шматпрофільныя пілястры, фігурны франтон, 
аздоблены валютамі, глыбокія нішы з драўлянай 
скульптурай. Хвалістую прасторавую структуру нада- 
юць фасаду вежы, пастаўленыя пад вуглом. Рысы рака- 

ко мелі i асноўныя элементы інтэр’ера: алтар, амбон* і 
хоры.

Акрамя звычайнай двухвежавай базілікі ў XVIII ст. 
існавалі і іншыя аб’ёмна-прасторавыя рашэнні. Да іх 
можна аднесці Мядзельскі касцёл кармелітаў, узведзе- 
ны ў 1754 г. Ен мае цэнтрычную канструкцыю, завер- 
шаную вялікім гранёным купалам. Фасады аздоблены 
прафіляванымі пілястрамі, калонамі, валютамі, каваны- 
мі агароджамі балконаў. Элементы ракако прысутніча- 
юць і ў інтэр’еры храма. Нішы для скульптур упрыго-

Касцёл св. Андрэя ў Слоніме. Фота В. Дубінкі

Касцёл св. Андрэя ў Слоніме. XVIII ст. Фрагмент ляпнога дэкору 
на скляпенні галоўнага нефа. Здымак У. Суцягіна

Успенскі сабор у в. Жыровічы Слонімскага р-на. Фота В. Дубінкі

жаны ляпнымі ракавінамі, па ўсім перыметры сцен пра- 
ходзяць парныя пілястры з капітэлямі.

У другой палове XVII — першай палове XVIII ст. 
інтэр’еры беларускіх палацаў сталі аздабляць распісной 
паліванай керамікай: рознымі дэкаратыўнымі талерка- 
мі з іраслінным арнаментам, якія мелі ў донцах спецы- 
яльныя дзірачкі для мацавання на сценахі і паліцах.

У канцы XVIII ст. у мураваным беларускім дойлідст- 
ве паступова пачынаюць праяўляцца рысы класіцызму. 
Існуе шмат помнікаў гэтага перыяду, дзе спалучаюцца 
элементы барока і класіцызму. У якасці прыкладу мож- 
на прывесці Успенскі сабор у вёсцы Жыровічы Слонім- 
скага раёна. Пабудаваны ў 1650 г. у стылі барока, ён 
меў дзве вежы і характэрны базілікальны план. У пер- 
шай палове XIX ст. вежы былі разабраны, зменены 
форма светлавога барабана, купала і дэкор на фаса- 
дах, але інтэр’ер храма захаваўся і дае нам уяўленне 
аб стане позняга барока на Беларусі.



ІМКНЕННЕ ДА РЭГУЛЯРНАСЦІ

асля трох падзелаў у канцы XVIII ст. Рэч 
Паспалітая знікла з палітычнай карты Еўро- 
пы. Беларускія землі ўвайшлі ў склад Расій- 
скай імперыі, дзе панавала новая архітэктур- 
ная плынь — класіцызм, што ў перакладзе з 

лацінскай мовы азначае «ўзорны». Яго сутнасць праяві- 
лася ў паўтарэнні антычнай класікі і грунтавалася на 
традыцыях Адраджэння. Гэты стыль адразу стаў універ- 
сальным і ахапіў усе жанры мастацтва і літаратуры. 
Рускі класіцызм разглядаў горад як дакладную рэгу- 
лярную схему — прамавугольную або многавугольную 
ў плане. Адпаведна з гэтым прынцыпам пачалі пера- 
планоўваць і беларускія гарады. Рэалізацыю гэтых 
планаў затрымала напалеонаўскае нашэсце 1812 г., і 
таму перабудаванні найбольш закранулі гарады ўсход- 
няй Беларусі, перапланіроўка якіх пачалася з 1778 г. 
Ажыццяўленне праектаў прадугледжвала перш за ўсё 
ўзвядзенне адміністрацыйных будынкаў: прысутных 
месцаў, дамоў губернатараў, ратуш. Напрыклад, рэар- 
ганізацыя гарадскога цэнтра Магілёва пачалася з Ганд- 
лёвай плошчы. Тут узводзяцца будынак губернскай

142



План цэнтральнай часткі Мсціслава: 1—кармеліцкі касцёл, XVII — 
XVIII стст.; 2 — ансамбль езуіцкага кляштара, XVIII—XIX стст.; 3 — 
Т роіцкая царква, 1-я пал. XIX ст.; 4 — царква Аляксандра Неўска- 
га, 2-я пал. XIX ст.; 5 — слабодская царква, 2-я пал. XIX ст.; 6— 
драўляная царква на могілках, XIX ст.: 7 — брама Тупічэўскага 
манастыра, канец XIX —пач. XX ст.; 8 — былая сінагога, XIX ст.; 
9 — пажарная каланча, 1-я пал. XX ст.; 10 — гандлёвыя рады, XIX— 
пач. XX ст.; 11 — мураваная грамадзянская забудова, 2-я пал. 
XIX — пач. XX ст.; 12 — гарадскі сядзібны дом, XIX ст.; 13 — 
драўляная жылая забудова, канец XIX — пач. XX ст.; 14 — лямус, 
канец XIX—пач. XX ст.; 15 — будынак павятовага вучылішча, пач.

XX ст.



канцылярыі, дом віцэ-губернатара і гасціны двор. 
Драўляныя крамы часткова знішчаюцца, але функцыя 
плошчы застаецца ранейшай. Ратушу ўключаюць у 
ансамбль забудовы як асноўны кампазіцыйны элемент, 
папярэдне перарабіўшы яе ў класічным стылі. У 1809 г. 
скапалі вал вакол Старога горада і на яго месцы ў 
1828—1831 гг. насадзілі гарадскі сквер, вакол якога па- 
ступова стварылася новая плошча.

Яшчэ адна плошча — Саборная — склалася ў Магі- 
лёве ў канцы XVIII — пачатку XIX ст. на галоўнай ву- 
ліцы. Яна атрымала форму эліпса (зараз плошча перад 
гасцініцай «Дняпроўская»). Яе кампазіцыйным цэнт- 
рам стаў Іосіфаўскі сабор, збудаваны вядомым рускім 
архітэктарам М. Львовым. Завяршыў афармленне кам- 
пазіцыі плошчы ў 20-х гадах XIX ст. знакаміты рускі 
дойлід В. Стасаў, які ўзвёў насупраць сабора манеж.

Яшчэ больш змянілася планіроўка старажытнага 
беларускага горада Мсціслава. Новая рэгулярная 
сістэма вуліц і плошчаў, зробленая па класіцыстыч- 
ных законах, змяніла аблічча горада да непазнавальна- 
сці. Замкавая гара — месца, адкуль пачынаўся Мсці- 
слаў і дзе потым знаходзіўся замак — засталася за ме- 
жамі горада. Старыя гмахі кармеліцкага і езуіцкага 
кляштараў апынуліся амаль у сярэдзіне жылых кварта- 
лаў. На новым месцы быў створаны і адміністрацыйны 
цэнтр, ад якога захаваліся гандлёвыя рады. Па гэтай 
схеме горад развіваўся амаль да нашых дзён і дайшоў 
да нас з невялікімі зменамі.

Другі прыклад «узорнага» горада часоў класіцыз- 
му — Чачэрск. 3 1774 г. яго ўладальнікам становіцца 
граф Захар Чарнышоў, які адразу распачаў капітальнае 
будаўніцтва. На былым замчышчы ўзводзіцца палац, 
ажыццяўляецца рэгулярнае распланаванне кварталаў, 
будуюцца тры касцёлы і адна царква, два шпіталі, уз- 
доўж вуліц высаджваюцца ліпавыя прысады. На цэнт- 
ральнай плошчы паўстала двухпавярховая, квадратная 
ў плане ратуша. Ствараецца тэатр, закладваюцца парк 
і пладовы сад з дзвюма аранжарэямі.

У перыяд класіцызму ў беларускіх гарадах упершы- 
ню ўзніклі бульвары, паркі і прысады. Раней у шчыльна 
забудаваных гарадскіх цэнтрах, абнесеных землянымі 
валамі альбо драўляным парканам, для іх проста не 
было месца.



ПРЫГАЖОСЦЬ У ПРОСТЫМ

Ш
анаванне класіцызму на тэрыторыі Беларусі 
можна ўмоўна падзяліць на два перыяды. 
Першы прыпадае на канец XVIII — пачатак 
XIX ст. Мураваныя будынкі гэтага часу вы- 
лучаюцца строгасцю, прастатой дэкаратыў- 

най апрацоўкі фасадаў, кампактнасцю аб’ёмаў і пра- 
вільнымі геаметрычнымі планамі. У будаўнічай тэхніцы 
шырока ўжываюцца жалезныя канструкцыі, асабліва 
бэлькі для перакрыццяў, што дазволіла адмовіцца ад 
скляпеністай столі і замяніць яе плоскай, значна памен- 
шыць таўшчыню сцен, павялічыць аконныя праёмы. Ад- 
начасова выкарыстоўваліся і драўляныя, у асноўным ду- 
бовыя бэлькі. З’яўляецца і новае пакрыццё дахаў — 
лёгкая металічная бляха, што амаль замяніла цяжкую 
керамічную дахоўку. Гэта дазволіла больш чым напа- 
лову паменшыць вышыню стрэх і франтонаў. Цэглу, 
пліткі падлогі, а потым і кафлю пачынаюць вырабляць 
на невялікіх дзяржаўных або прыватных заводах, пры- 
чым памеры цэглы набліжаюцца да сучасных.

Праводзячы вялікадзяржаўную палітыку, імкнучыся 
стварыць на далучаных беларускіх землях сацыяльную 

апору, царызм раздае рускім магнатам і памешчыкам 
вялікія маёнткі, асабліва ва ўсходняй Беларусі. Сярод 
новых гаспадароў былі як дробныя дваране і чыноўнікі, 
так і вядомыя ваенныя, дзяржаўныя дзеячы і царскія 
фаварыты: Пацёмкін, Румянцаў, Паскевіч, Зорыч, Су- 
вораў, Салагуб, Булгак, Чарнышоў і інш. He забыліся 
царскія ўлады і пра мясцовую, у першую чаргу апаля- 
чаную, беларускую шляхту і магнатаў. Усім, хто прызна- 
ваў новую ўладу, дараваліся прывілеі і вольнасці расій- 
скага дваранства.

У сувязі з гэтым паступова змяншаецца ўплыў поль- 
скай культуры (асабліва пасля 1831 г.) і назіраецца 
арыентацыя на новыя культурныя цэнтры — Пецярбург 
і Маскву.

На кафедры архітэктуры пры Віленскім універсітэце 
і ў Пецярбургскай акадэміі мастацтваў пашыраецца 
падрыхтоўка кваліфікаваных кадраў архітэктараў і 
мастакоў. Адбываецца абмен архітэктурна-будаўнічым 
вопытам. У Беларусь прыязджаюць такія вядомыя дой- 
ліды, як М. Львоў, В. Стасаў, Дж. Кларк, А- Мельнікаў 
і інш. Мікалай Львоў — заснавальнік пейзажнага сты- 
лю ў рускім садова-паркавым мастацтве — збудаваў у 
Магілёве Іосіфаўскі сабор і пакінуў для нашчадкаў 
шмат акварэляў з краявідамі горада канца XVIII ст. 
Плённа працаваў на Беларусі і вядомы літоўскі архі- 
тэктар з Вільні Лаўрэн Гуцэвіч (Лаўрынас Стуока-Гу- 
цавічус). Паводле яго праектаў узведзены палац у мяс- 
тэчку Дзярэчын (Зэльвенскі р-н) і касцёл у вёсцы Ма- 
ляцічы (Крычаўскі р-н), які ўяўляў сабой 'дакладную 
копію сабора св. Пятра ў Рыме, але паменшаную ў 8,2 
раза.

У сваю чаргу ў Пецярбург едуць працаваць і вучыц- 
ца беларускія мастакі. Францішак Смуглевіч, нанрык- 
лад, быў запрошаны Паўлам I, каб аздобіць роспісамі 
інтэр’еры Міхайлаўскага замка. Павышаў сваю адука- 
цыю ў расійскай сталіцы і Валянцін Ваньковіч. За- 
прашаюцца на працу ў Расію беларускія разьбяры і 
муляры.

Узводзяцца шматлікія палацава-паркавыя ансамблі, 
але іх планіроўка ў гарадах значна адрозніваецца ад 
вясковых сядзіб. У некаторых выпадках палацы ўклю- 
чаюцца ў лінейную гарадскую забудову, тады іх служ- 
бовы двор і сад хаваюцца за галоўным фасадам. Пала- 

цы заможных магнатаў у цэнтрах гарадоў і мястэчак 
становяцца асноўнымі горадабудаўнічымі кампанента- 
мі. Найбольш значны з іх палацава-паркавы ансамбль 
у Гомелі. Перабудову горада пачаў граф Пётр Румян- 
цаў, які дзве асноўныя гарадскія вуліцы вывеў на пло- 
шчу, прылеглую да вялікага парку. У парку спачатку 
былі ўзведзены палац і Петрапаўлаўскі сабор, а потым,. 
у канцы XIX ст., і спачывальня новых уладальнікаў ся-

Жылы дом канца XVIII — пачатку XIX ст. па вул. Замкавай у Гродне. 
Фота В. Дубінкі

дзібы — Паскевічаў. Сабор і палац сталі асноўнымі да- 
мінантамі гарадской панарамы, стварыўшы непаўторны 
архітэктурны сілуэт. Для палаца выбралі вельмі зруч- 
нае месца — высокі пагорак на беразе Сожа. Узводзілі 
яго ў тры этапы. Галоўны двухпавярховы корпус палаца 

ў цэнтры завяршаўся купалам. Асноўны дэкор — эле- 
менты класічнага карынфскага ордэра, прычым калоны 
з раўчукамі-канелюрамі зроблены са штучнага марму- 
ру-стука белага колеру. Інтэр’еры былі аздоблены жы- 
вапісам і ляпным арнаментам.

Сабор, які непасрэдна прымыкае да палаца, пабуда- 
ваны ў 1809—1819 гг. паводле праекта архітэктара 
Дж. Кларка. У плане ён мае форму выцягнутага крыжа. 
Цэнтральная частка будынка завяршаецца купалам на 
высокім барабане з вялікімі вокнамі. Фасады аздоблены 
чатырма порцікамі з мноствам паўкалон дарычнага ор- 
дэра.

Позні класіцызм часта называюць ампірам (што ў 
перакладзе з французскай мовы азначае «імперыя»), 
Гэты архітэктурны накірунак у першай трэці XIX ст. 
найбольш праявіў сябе ў дэкоры.

У аздабленні фасадаў і інтэр’ераў сталі ўжываць 
антычныя тыпы арнаменту — меандр*, ёнікі*, маскаро- 
ны* і наборы геральдычных і вайсковых атрыбутаў — 
сцягі, барабаны, шлемы, мячы, шчыты, гарматы і г. д. 
Характэрнае аздабленне фасадаў — розныя тыпы гір- 
ляндаў, вянкі і разеткі. У гэтым стылі ствараюцца не 
толькі ляпныя барэльефы, але і каваныя або літыя чы- 
гунныя агароджы балконаў, парапеты і лесвічныя ра- 
шоткі.

К сярэдзіне XIX ст. непазбежны спадарожнік разла- 
жэння феадальнай манархіі — валюнтарызм наогул і ў 
архітэктуры таксама — поўная рэгламентацыя гарад- 
скіх планаў, будаўніцтва па тыпавых праектах, стан- 
дартызацыя архітэктурных прыёмаў — прывёў класі- 
цызм да заняпаду, і ён творча вычарпаў сябе.



СТАРАДАЎНІЯ СЯДЗІБЫ

еадальныя сядзібы канца XVIII — першай 
паловы XIX ст. у сельскай мясцовасці мелі 
свае адметныя рысы. Перад тым як пачаць 
будаўніцтва, архітэктар стараўся ўлічыць 
усе асаблівасці краявіду, прычым нястача 

тых ці іншых яго элементаў дапаўнялася штучна: вы- 
копваліся ставы, рабіліся роўныя тэрасы, пракладвалі- 
ся прамавугольныя трасы прысадаў, разбіваліся газо- 
ны.

Каб падпарадкаваць невысокую драўляную забудову 
вёскі перспектыве мураванага ансамбля рэзідэнцыі, 
сялян нярэдка вымушалі сяліцца «ў адну вуліцу». Калі 
вясковая вуліца вяла да панскага палаца ці сядзібы, 
то атрымліваўся своеасаблівы прасторавы падыход, які 
ўзмацняў параднасць велічнай двух- альбо трохпавяр- 
ховай пабудовы.

Адначасова з палацамі ўзводзіліся вясковыя баж- 
ніцы — касцёлы ці цэрквы, прыдарожныя капліцы, фа- 
мільныя спачывальні, якія з’яўляліся дадатковымі дамі- 
нантамі паміж забудовай вёскі і сядзібным ансамблем.

Вучоныя вылучаюць тры асноўныя тыпы палацаў і 

сядзібных будынкаў, што ўзводзіліся на Беларусі ў 
XIX ст. Адны з іх у плане нагадваюць літару П, дру- 
гія — падкову, а трэція маюць акрамя асноўнага кор- 
пуса асобныя флігелі*. Агульным для ўсіх з’яўляецца 
парадны двор, які злучае сядзібу з вуліцай або пад’яз- 
ной алеяй.

А зараз завітаем у адну з такіх сядзіб... Невялічкая 
вёска Залессе ў Смаргонскім раёне. Яшчэ ў XVIII ст. 
тут знаходзіўся маёнтак графаў Агінскіх. Стаяў драўля- 
ны, абтынкаваны, на каменным падмурку палац, быў 
выкапаны стаў і разбіты рэгулярны парк. На самым 
пачатку XIX ст. сюды з’яўляецца з эміграцыі малады 
гаспадар — адзін з кіраўнікоў паўстання 1794 г. тале- 
навіты кампазітар і музыкант Міхал Клеафас Агінскі.

Ён запрашае вядомага віленскага архітэктара пра- 
фесара архітэктуры Міхала Шульца і пачынае перабу- 
дову. Капітальна перабудоўваецца стары палац і рэкан- 
струюецца парк. Парк разбіваецца на дакладныя геа- 
метрычныя ўчасткі і засаджваецца садовымі дрэвамі. 
Дарогі, што вялі да палаца, абсаджваюцца цяністымі 
прыгожымі піхтамі, якія рэгулярна падстрыгаюцца і 
добра даглядаюцца.

Побач са старым узводзіцца новы мураваны палац. 
Яго цэнтральная двухпавярховая частка ўпрыгожваец- 
ца порцікам з чатырма калонамі і завяршаецца невялі- 
кай вежачкай з гадзіннікам. Непадалёку будуюцца 
двухпавярховы мураваны млын, аднапавярховыя бу- 
дынкі аранжарэй і цяпліц і невялікая капліца. Асаблі- 
ва прывабліваў вандроўнікаў і гасцей Агінскага новы 
парк з павільёнамі, масткамі і памятнымі камянямі. 
Адзін з іх быў прысвечаны Тадэвушу Касцюшку. Побач 
з паркам знаходзіліся два звярынцы, дзе ўтрымліваліся 
дзікія жывёлы. Вочы разбягаліся ад мора разнастайных 
кветак, што раслі на клумбах у розных мясцінах сядзі- 
бы. Для адпачынку і роздуму існавалі дзве альтанкі. 
Адна, каменная, паўкруглая, стаяла на пагорку, другая, 
«кітайская», круглая, з драўлянай галерэяй, дазваляла 
назіраць жыццё дзікіх жывёл у звярынцы.

Сярэднія і дробныя землеўласнікі побач са сваім 
жыллём будавалі гаспадарча-вытворчыя пабудовы: 
свірны*, лямусы, лядоўні, стайні і вяндлярні, якія выно- 
сіліся за межы шляхецкай рэзідэнцыі і стваралі сама- 
стойны гаспадарчы двор. Зробленыя рукамі прыгонных

Сядзіба Агінскіх у в. Залессе (Смаргонскі р-н). Малюнак Н. Орды

Вадзяны млын на р. Морчва ў в. Казлоўшчына Пастаўскага. р-на. 
Фота В. Дубінкі



сялян, гэтыя пабудовы з’яўляюцца першымі помнікамі 
прамысловай архітэктуры на тэрыторыі Беларусі. На- 
родныя дойліды па-рознаму аздаблялі іх. Менавіта для 
іх быў распрацаваны новы тып муроўкі — «разынкавы», 
асабліва пашыраны ў Паўночнай і Цэнтральнай Белару- 
сі. У такой тэхніцы будаваліся млыны, свірны, мурава- 
ныя агароджы вакол бажніц. Узводзіліся гэтыя пабудо- 
вы з палявога каменю на вапнавай рошчыне, прычым 
некаторыя валуны з аднаго боку абчэсваліся, У вапну 
паміж камянёў утыкаліся дробныя каменьчыкі цёмнага 
колеру, часам іх замянялі кавалачкамі бітага кераміч- 
нага посуду. Яны стваралі своеасаблівую мазаіку, а ча- 
сам і тэматычную арнаментыку — сонейка, елачкі, га- 
лінкі, выявы раслін, кветак, птушак, нават шклянога 
посуду. На некаторых збудаваннях з невялікіх камень- 
чыкаў выкладалася дата будаўніцтва. Гэты дэкаратыў- 
ны прыём захаваўся да пачатку XX ст.

У XIX ст. у сувязі з паступовым развіццём капіталі- 
стычных адносін гаспадарчая структура вясковых сядзіб 
змяняецца. Побач з цудоўнымі палацамі і паркамі сталі 
будаваць мануфактуры, цагельні, бровары і млыны.



РАМАНТЫЗМ I НЕАСТЫЛІ

Н
'сярэдзіне — другой палове XIX ст. еўрапей- 
ская архітэктура перажывала вельмі склада- 
ны перыяд. Класіцызм паступова выраджаец- 

■ца і адмірае, а ў Расійскай імперыі становіц- 
'Ца сапраўды «імперскім» стылем — сухім і 

казённым. Пачынаючы з канца XVIII ст. у еўрапейскім 
мастацтве развіваецца новы накірунак — рамантызм. 
Яго прадстаўнікі заклікалі звярнуць увагу на ўласную 
нацыянальную гісторыю, літаратуру і архітэктуру, вы- 
ступалі супраць сляпога пераймання антычных трады- 
цый. Яскравым прадстаўніком рамантызму ў літарату- 
ры быў наш славуты зямляк Адам Міцкевіч. У сваіх 
творах ён апяваў прыгажосць роднай зямлі, яе гістарыч- 
ныя і архітэктурныя помнікі.

Першыя прыкметы рамантызму на Беларусі назіра- 
юцца ў канцы XVIII — пачатку XIX ст. у садова-парка- 
вым мастацтве. Менавіта ў парках побач з класіцыстыч- 
нымі палацамі і сядзібамі строгіх формаў пачалі ўзво- 
дзіць каплічкі і альтанкі, якія нагадвалі гатычныя збу- 
даванні.

Поўная расчараванасць у выніках заходнееўрапей- 
скіх буржуазных рэвалюцый, падзенне імперыі Напале- 

она, у перыяд якой панаваў ампір, прывялі да адраджэн- 
ня старых архітэктурных традыцый — готыкі, рэнесансу 
і барока, да запазычання іх асобных элементаў з мэтай 
адрадзіць былое хараство ў новых будаўнічых матэрыя- 
лах. Пачынаецца захапленне рознымі папярэднімі ра- 
мантызму еўрапейскімі стылямі. Гэта прывяло да ства- 
рэння новага архітэктурнага накірунку, росквіт якога 
прыпадае на сярэдзіну — другую палову XIX ст. Ён ат- 
рымаў назву «гістарызм» і вызначаўся некрытычным 
выкарыстаннем формаў розных стыляў: неаготыкі альбо 
несапраўднай готыкі, неабарока, неаракако, неакласі- 
цызму, неараманскага накірунку, псеўдавізантыйскага 
стылю і г. д. Таму даволі часта дойлідства гістарызму 
называюць сціслым словам «эклектыка» ці «эклектызм». 
Доўгі час гэтае мастацтва лічылася несапраўдным і не 
вартым асаблівай увагі. Але некаторыя дойліды, абапі- 
раючыся на народныя традыцыі і назапашаны стагоддзя- 
мі архітэктурны вопыт, стварылі арыгінальныя, цікавыя 
помнікі, якія і зараз вабяць нас сваёй прыгажосцю і 
годнасцю.

Першай з неастыляў атрымала распаўсюджанне не- 
сапраўдная готыка. Яе радзіма — Англія канца XVIII— 
пачатку XIX ст. Пабудовы ў стылі неаготыкі з’яўляюцца 
на Беларусі ўжо ў пачатку XIX ст. Прычым у нашым 
краі несапраўдная готыка прайшла дзве стадыі развіц- 
ця. Першая — першая палова — сярэдзіна XIX ст. — 
характэрна ў асноўным для палацава-сядзібнай архітэк- 
туры, дзе спалучаліся планіровачныя структуры класі- 
цызму з гатычнай прамалёўкай фасадаў і рознымі эле- 
ментамі гатычнага дэкору. Фасады гэтых будынкаў 
заўсёды тынкаваліся.

Адным з ранніх неагатычных помнікаў з’яўляецца 
палац, пабудаваны ў ваколіцах горада Косава (Івацэ- 
віцкі р-н) у першай палове XIX ст. Па вуглах галоўнага 
фасада ўзведзены гранёныя вежы, а бакавыя фасады 
маюць вялікія контрфорсы, падобныя да вежаў. Маты- 
вы неаготыкі шырока выкарыстаны пры аздабленні фа- 
садаў: зубцы — завяршэнні асноўных аб’ёмаў, вузкія 
спічастыя аркі дзвярных і аконных праёмаў, ніш. Па- 
радныя залы на другім паверсе некалі былі размалява- 
ны, фасады мелі высокаякасную тынкоўку.

Другая стадыя ў развіцці неаготыкі пачынаецца з ся- 
рэдзіны XIX і прадаўжаецца ў канцы XIX — пачатку

XX ст., калі на Беларусі пасля мураўёўскай рэакцыі 
сталі вельмі хутка будавацца новыя каталіцкія і лютэ- 
ранскія бажніцы. Элементы класіцызму цалкам былі 
адкінуты, поўнасцю адроджаны каркасныя канструкцыі, 
асабліва шматступеньчатыя контрфорсы і аркбутаны. 3 
фасадаў цалкам знікае тынкоўка, сцены і вежы склада- 
юцца з добраабпаленай чырвонай цэглы, прычым у аз- 
дабленні праёмаў дзвярэй і вокнаў, ніш і гзымсаў фран- 
тонаў і парапетаў шырока ўжываецца профільная цэг- 
ла. Найбольш багатыя храмы атрымліваюць вітражы, 
падлогу з паліваных керамічных плітак, фрэскавы рос- 
піс. Пашыраецца выраб мастацкіх каваных рэчаў — 
дзвярных замкоў і завесаў, рашотак балконаў і вокнаў 
і асабліва каваных палотнаў брам мураваных агаро-

Руіны палаца ў г. Косава Івацэвіцкага р-на. XIX ст. Частка дэкору. 
Фота аўтара

джаў, якімі абносіліся бажніцы і сядзібы. Неагатычны 
стыль стаў як бы афіцыйным стылем каталіцкай царквы 
на Беларусі. Неагатычныя касцёлы ўзводзіліся на за- 
ходнебеларускіх землях аж да 1939 г.

3 другой паловы XIX ст. павялічваецца колькасць 
гарадскіх жыхароў і змяняецца іх нацыянальны і сацы- 
яльны склад. У 40—50-х гадах назіраецца значны рост 
яўрэйскага насельніцтва ва ўсіх беларускіх гарадах і

Сабор у Полацку. Пачатак XX ст. Фота В. Дубінкі

мястэчках, асабліва на Магілёўшчыне і Віцебшчыне, 
дзе праходзіла «мяжа аседласці». Так, у 30-х гадах у 
Віцебску яўрэі складалі 62% гарадскіх жыхароў, а ў 
Полацку — 65%. Таму сярод гарадской грамадзянскай 
і культавай забудовы часта вылучаюцца абрысы мура- 
ваных і драўляных сінагог. У некаторых гарадах і мяс- 
тэчках па-ранейшаму жылі татары і мелі там свае мячэ- 
ці. У Мінску, напрыклад, на пачатку XX ст. існавала 
мураваная мячэць.

К сярэдзіне XIX ст., асабліва пасля паўстання 1863 г., 
на Беларусі павялічваецца колькасць рускага насель- 
ніцтва, у асноўным за кошт вайскоўцаў, чыноўнікаў і 

духавенства. Яны з’яўляліся тут сацыяльнай апорай 
царызму, спрыялі будаўніцтву праваслаўных храмаў і 
перабудове некаторых каталіцкіх і уніяцкіх бажніц, што 
былі зачынены пасля паўстання 1830—1831 і 1863— 
1864 гг.

Каб паказаць пераемнасць рускага дойлідства ад 
візантыйскай архітэктуры, маналітнасць праваслаўнай 
царквы пад скіпетрам расійскіх імператараў, прыдвор- 
ныя архітэктары распрацавалі розныя варыянты ўзораў 
праваслаўных бажніц. Гэта былі грувасткія, прысадзіс- 
тыя пабудовы, фасады якіх літаральна перагружаліся

Касцёл у в. Слабодка Браслаўскага р-на. 1903 г. Фота В. Дубінкі

дэкорам, механічна скапіраваным з візантыйскіх храмаў 
і рускіх бажніц XIV і XVII стст.

Ініцыятарам будаўніцтва тыпавых цэркваў у псеўда- 
рускім стылі ў гарадах і вёсках Беларусі быў граф Му- 
раўёў, пад кіраўніцтвам якога было жорстка задушана 
паўстанне 1863 г. Гэтыя храмы ў народзе сталі назы- 
ваць «мураўёўкамі».

Побач з несапраўднай готыкай і псеўдавізантыйскім 
стылем у культавым дойлідстве Беларусі ў канцы XIX— 
пачатку XX ст. склаўся неараманскі стыль як водгук на 
раманскае дойлідства X — XII стст. Адзін з помнікаў, 
дзе спалучаюцца рысы раманскага стылю, готыкі і ма- 
дэрна, шырока вядомы. Гэта так званы Чырвоны кас- 
цёл (касцёл Сымона і Алены) у Мінску, які ўзвышаецца

Фрагмент мураванай забудовы старога Мінска. Здымак 80-х гадоў 
XIX ст. Архіў Інстытута мастацтваў Польскай Акадэміі навук. 

Варшава

ў цэнтры нашай сталіцы на плошчы Леніна. Яго кампа- 
зіцыя ўтварылася ў выніку спалучэння некалькіх аб’ёмаў 
і трох вежаў — дзвюх меншых і адной высокай з двух- 
схільным дахам, пакрытым чырвонай дахоўкай. Буды- 
нак складзены з добраабпаленай чырвонай цэглы. Не- 
каторыя касцёлы, такія, як, напрыклад, касцёл у вёсцы 
Слабодка Браслаўскага раёна, абтынкаваны. Аднак 
вядомы і храмы, якія для большага падабенства з ра* 
манскімі прататыпамі рабіліся з часанага каменю.

Фрагмент падлогі пачатку XX ст. Касцёл у в. Ражанка Шчучынскага 
р-на. Фота В. Дубінкі

У другой палове XIX ст. у вялікіх беларускіх гарадах, 
асабліва губернскіх цэнтрах і там, дзе прайшла чыгунка, 
пашыраецца мураванае будаўніцтва. Гістарычныя цэнт- 
ры Магілёва, Віцебска, Мінска, Гродна, Слоніма, Гомеля 
забудоўваюцца толькі мураванымі будынкамі. 3 цэглы 
і каменю ўзводзяцца чыгуначныя вакзалы, масты, завад- 
скія і фабрычныя гмахі. Іх фасады спачатку атрымлі- 
ваюць эклектычную трактоўку, а потым, на мяжы XIX 
і XX стст., усё больш і больш набываюць рысы новага 
стылю, які ўзнік на глебе гістарызму — мадэрна.

Мадэрн у перакладзе з французскай мовы азначае 
«найноўшы», «сучасны». Для яго характэрны багаты 
ляпны дэкор з уключэннем стылізаваных элементаў го- 
тыкі, антычнага і народнага мастацтва, шырокае ўжы- 
ванне хваліста-ламаных ліній у арнаментыцы і асімет- 
рычна-крывалінейныя завяршэнні дзвярных і аконных 
праёмаў.

У гэты час шырока ўжываюцца новыя будаўнічыя ма- 
тэрыялы і канструкцыі. У першую чаргу гэта цэмент, ме- 
талічная арматура, дабраякасная цэгла, фабрычная да- 
хоўка. На цэментнай рошчыне з чырвонай цэглы выкла-

Металічныя краты для падтрымкі паддашку у стылі мадэрн. Грод- 
на. Фота В. Дубінкі

160



даліся фасады пабудоў, прычым швы ў муроўцы былі 
вельмі тонкія і падрэзаныя.

Шырока ўжывалася шкло, з якога рабілі нават да- 
хоўку. Выраблялася і вельмі тонкая пляскатая чырвоная 
дахоўка, якая прымацоўвалася да крокваў з дапамогай 
металічнага дроту. Найбольш мадэрнавых будынкаў за- 
хавалася ў Гродне, Магілёве і Гомелі. Гэта жылыя ка- 
мяніцы і адміністрацыйныя гмахі, у першую чаргу банкі. 
Рысы мадэрна маюць асабнякі і сядзібы і ў вясковай 
мясцовасці. Архітэктура мадэрна існавала да пачатку 
першай сусветнай вайны і з’яўляецца для нас помнікам 
буржуазнаму грамадству з яго тэхнакратычнай, прэтэн- 
цыёзнаіі і напышлівай культурай.

II. Зак. 1438



ВІЗІТНЫЯ КАРТКІ БУДЫНКАЎ

яжка ўявіць сабе помнік архітэктуры без та- 
кіх элементаў, як дзверы, вокны, балконы, 
ветранікі, дымнікі і г. д. I калі магутныя му- 
раваныя сцены палацаў і замкаў, храмаў і 
ратуш у большасці выпадкаў захавалі гэтыя 

дэталі ў першасным выглядзе, то драўляныя фасады і ін- 
тэр’еры часта знікалі ў выніку пажараў і пераробак. Таму 
ў гэтым раздзеле мы хочам расказаць аб некаторых ар- 
хітэктурных дэталях, без якіх цяжка ўявіць сабе архі- 
тэктурны помнік.

Пачнём з дзвярэй... Яны павінны былі адпавядаць 
шматлікім патрабаванням: не пускаць у жылое памяш- 
канне зімовую сцюжу і халодны восеньскі вецер, надзей- 
на ахоўваць маёмасць гаспадара ад рабаўнікоў, паказ- 
ваць веліч палаца або храма, быць надзейнай абаронай 
ад ворагаў.

Уявіць памеры і вонкавы выгляд дзвярэй у дамах 
простых гараджан у XII—XVI стст. дапамагаюць археа- 
лагічныя раскопкі. Яны сведчаць, што ў дамах старажыт- 
нага Мінска дзверы мелі невялікія памеры (іх вышыня 
дасягала ўсяго 1—1,2 м), знаходзіліся блізка ад столі 

і адчыняліся ўсярэдзіну памяшкання. Палотны дзвярэй, 
знойдзеныя падчас раскопак у Віцебску, сабраны з 
дзвюх альбо трох тоўстых дошак, змацаваных драўля- 
нымі планкамі. Планкі ішлі альбо паралельна адна дру- 
гой, альбо наўскос. Ніякага аздаблення дзверы не мелі 
і выконвалі звычайную утылітарную функцыю.

Значна адрозніваліся ад іх дзверы палацаў і храмаў. 
Самыя раннія з вядомых нам дзвярэй гэтага тыпу на- 
лежаць да XVII—XVIII стст. Уражваюць сваёй прыга- 
жосцю разныя дзверы касцёла ў вёсцы Крамяніца Гро-

Дзверы касцёла ў в. Крамяніца Зэльвенскага р-на. XVI/ ст. Фота 
В. Дубінкі

дзенскай вобласці (першая палова XVII ст.). Яны скла- 
даюцца з двух вялікіх драўляных палотнаў, устаўленых 
у мураваны дзвярны праём і завершаных паўцыркульнай 
аркай. Ніжнія часткі абодвух палотнаў аздоблены шы- 
коўнай разьбой у стылі чатырохчленнай сіметрыі. Такі 
арнамент, як ужо адзначалася, быў шырока распаўсю- 
джаны ў беларускім кафлярстве ў першай палове XVII ст. 
Падобныя дзверы можна ўбачыць і ў Глыбоцкім касцёле.

Вялікую цікавасць уяўляе здымак дзвярэй XVII ст.,. 
зроблены ў Магілёве ў канцы 40-х гадоў нашага стагод- 
дзя, які зараз захоўваецца ў архіве інстытута «Белспец- 
праектрэстаўрацыя». На ім адлюстраваны аднастворка- 
выя драўляныя дзверы, аздобленыя зверху і знізу- У верх-

Дзверы касцёла ў Глыбокім. XVIII ст. Фота В. Дубінкі

няй частцы знаходзіцца выява аднагаловага арла, магчы- 
ма, запазычанага з герба Рэчы Паспалітай (у склад якой 
тады ўваходзіў Магілёў), а ў ніжняй — найбольш ціка- 
вай — малюнак вазона, матыву, вельмі характэрнага для 
розных жанраў беларускага мастацтва: кнігадрукаван- 
ня, кафлярства, разьбы па дрэве, ткацтва. Несумненна, 
што гэтыя дзверы вялі ў дом заможнага магілёўскага 
купца або рамесніка.

Вонкавыя дзверы многіх палацаў і храмаў у XVII—

Дзверы касцёла ў Глыбокім. XVIII ст. Фрагмент. Фота В. Дубінкі

XVIII стст. акрамя разных упрыгожанняў маюць шмат- 
лікія металічныя аздобы. Найбольш пашыраны ў той 
час былі каваныя дэкаратыўныя цвікі, пляшкі якіх зроб- 
лены ў выглядзе разнастайных разетак. Гэтыя цвікі ў 
вялікай колькасці забіваліся ў палотны дзвярэй, прычым 
пляшкі іх стваралі разнастайныя ўзоры, а канцы загіна,- 
ліся на супрацьлеглай частцы дзвярнога палатна, тым 
самым значна павялічваючы яго трываласць.

Металічныя каваныя завесы ў гэты час паступова 
замянілі старадаўні спосаб навешвання дзвярэй на ка- 
лаўроце. Канцы завесаў фігурна раскоўвалі і надавалі 

ім абрысы лісцяў, ромбаў альбо выгіналі ў выглядзе 
лацінскай літары S. Часам палотнішчы завесаў упрыгож- 
валі — чаканкай наносілі геаметрычны арнамент.

У культавых пабудовах і багатых палацах вонкавыя 
дзверы мелі вялікія спружынныя замкі, якія замыкаліся 
каванымі ключамі. Вушкі такіх замкоў аздабляліся дэ- 
каратыўнымі накладкамі, прычым найбольш распаўсю- 
джанымі былі розныя варыянты сэрцападобнай формы. 
Адзін такі замок зпойдзены намі падчас раскопак За- 
слаўскага замка ў 1979 г. і датуецца першай паловай 
XVII ст. Падчас раскопак Крэўскага замка пашанцава- 
ла знайсці цэлую звязку ключоў (13 штук) гэтага ж 
часу.

На рубяжы XIX—XX ст'ст. амаль усе дзверы ў горадзе

Фрагмент дзвярэй касцёла св. Андрэя ў Слоніме. XVIII ст. Фота 
аўтара

Дзвярны замок пачатку XVII ст. з Заслаўскага замка. Раскопкі 
1979 г. Фота аўтара

Ключы XVII ст. з Крэўскага замка. Раскопкі 1985 г. Л1. Ткачова і 
аўтара 



і вёсцы ўпрыгожвалі фігурныя каваныя дзвярныя клямкі. 
Клямкі такога тыпу выкарыстоўваюцца і сёння.

У старых кварталах многіх беларускіх гарадоў заха- 
валася шмат філёнгавых драўляных дзвярэй XIX—па- 
чатку XX ст. Іх разнастайнае аздабленне ў тагачасных 
стылях — класіцызму, эклектыкі і мадэрна— сёння 
можа быць прадметам спецыяльнага вывучэння, асабліва 
падчас рэстаўрацыі старой гарадской забудовы.

Калі бываеш у старажытных гарадах, асабліва ў іх 
гістарычных цэнтрах, нельга не звярнуць увагу на выра- 
бы кавалёў і ліцейшчыкаў XVIII—пачатку XX ст. Трэба 
толькі прыгледзецца да старых будынкаў і ўбачыш, як 
зіхацяць кроплі дажджу на вострых дзідах агароджы 
часоў класіцызму паміж дамамі № 11 і 13, што па вулі-

Акоўка дзвярэй касцёла ў в. С.іабодка Браслаўскага р-на. Пачатак 
XX ст. Фота В. Дубінкі

Каваная агароджа касцельнай брамы ў в. Слабодка Браслаўсыга 
р-на. Фота В. Дубінкі

Каваная рашотка верхняй часткі касцельнай брамы. Троіцкі касцёл 
у в. Дунілавічы Пастаўскага р-на. XVIII ст. Фота В. Дубінкі 



цы Ленінскай у Магілёве, як звісаюць пад ганкам гронкі 
дзікага вінаграду літых капітэляў будынка на плошчы 
Горкага ў Мазыры, заўважыш мудрагелістыя выкрун- 
тасы лёгкага дымку, што ўецца сонечным зімовым ран- 
кам праз каваны дымнік на коміне жылога будынка па 
вуліцы Пралетарскаіі у тым жа горадзе.

Кожны вандроўнік XVI—XVIII стст., які падыходзіў 
да гарадской брамы, здалёк бачыў на вежах замкаў і

Дымнік на даху жылога будынка па вул. Пралетарскай у Мазыры. 
Фота А. Бабра. 1981 г.

бажніц, на званіцах і стромкім ратушным даху шматлі- 
кія флюгеры, якія альбо зіхацелі на сонцы срэбрам і па- 
залотай, альбо вылучаліся стромкімі абрысамі на фоне 
аблокаў і хмар. Нездарма нашы продкі называлі іх вет- 
ранікамі, бо многія флюгеры круціліся вакол сваёй восі 
і паказвалі кірунак ветру. Якіх толькі выяў і сімвалаў 
не было на старадаўніх ветраніках! Гэта і герб магната 
на замкавых вежах Любчанскага замка, і анёл з трубой 
на вежы Гродзенскага фарнага касцёла і сцяжкі рознай 
формы з датамі будаўніцтва на вясковых каплічках, 
царкоўных брамах, жылых і гаспадарчых будынках.

А балконы! Каваныя альбо літыя чыгунныя самых 
розных архітэктурных стыляў — барока, ракако, класі- 
цызму, неаготыкі, мадэрна, канструктывізму! Засаджа- 
ныя кветкамі, парослыя дзікім вінаградам, прывабліва- 
юць яны вока падарожніка, што крочыць па старажыт- 
най брукоўцы. Толькі ў Гродне можна налічыць больш 
як 30 тыпаў розных балконаў і кранштэйнаў для паддаш- 
каў над уваходамі ў будынкі. А колькі іх у Пінску, Сло- 
німе, Гомелі, Мінску, Магілёве, Віцебску! У спалучэнні

Ветранік XVIII ст. Гродзенская вобл.

Каваная рашотка балкона. Мядзельскі касцёл. XVIII ст. Фота 
В. Дубінкі

з тагачаснымі аконнымі рамамі, філёнгавымі дзвярыма, 
каванымі ручкамі і аконнымі кратамі гэтыя элементы 
архітэктурнага дэкору надаюць непаўторны каларыт го- 
раду. Каларыт гэты нельга губляць, бо разам з ім знікне 
і твар горада. Таму вельмі важна падчас шматлікіх ка- 
пітальных рамонтаў захоўваць старыя дзверы і балконы, 
рамы і агароджы, не даць загінуць своеасаблівым «ві- 
зітным карткам» старых пакояў і будынкаў.



АДРОДЖАНАЕ ХАРАСТВО

а тэрыторыі Беларусі налічваецца шмат му- 
й Раваных пабудоў розных эпох і стыляў. Але 

ж Н няўмольны час, шматлікія пажары і войны, 
розныя пераробкі, а часта і нядбайнае стаў- 
ленне нашых сучаснікаў прывялі да таго, што 

большасць з іх страціла сваё пачатковае аблічча, а не- 
каторыя ператварыліся проста ў руіны і разбураюцца 
літаральна на вачах. Многія з іх, асабліва культавыя 
будынкі, даўно страцілі сваю сапраўдную функцыю і 
альбо зусім не выкарыстоўваюцца, альбо прыстасаваны 
пад розныя сховішчы.

Вярнуць помнікам іх першапачатковае аблічча, пры- 
стасаваць пад сучасныя культурна-асветніцкія ўстановы 
можа толькі навукова абгрунтаваная рэстаўрацыя. Су- 
часныя прынцыпы рэстаўрацыі вымагаюць не толькі ўма^ 
цавання і адбудовы помнікаў архітэктуры, але і актыў- 
нага ўключэння іх у архітэктурную кампазіцыю новай 
забудовы нашых гарадоў і вёсак, прыстасавання да но- 
вых культурна-эстэтычных патрэб. Калі толькі ўмаца- 
ваць ці нават адбудаваць архітэктурны помнік і не вы- 
рашыць праблему яго выкарыстання, ён застанецца не- 

рухомым музейным экспанатам. Каб шэдэўр дойлідства 
ці сціплы прадстаўнік радавой гістарычнай гарадской 
забудовы паўнакроўна ўвайшоў у наша сённяшняе жыц- 
цё, трэба надаць яму новую, суЧасную функцыю, якая б 
не толькі падкрэсліла яго гістарычна-мастацкую каш- 
тоўнасць, але і адзначыла, узмацніла яе, надала ёй но- 
вае эстэтычнае гучанне.

Такі прынцып атрымаў назву «рэваларызацыя», што 
азначае ў дадзеным выпадку адраджэнне згубленай 
ідэйна-эстэтычнай каштоўнасці. Рэваларызацыя ўклю- 
чае цэлы комплекс работ па «ажыўленні» помніка: кан- 
сервацыю, навуковую рэстаўрацыю і актыўнае архітэк- 
турнае прыстасаванне яго да сучасных патрэб грамад- 
ства. Менавіта прыстасаванне вызначае выбар сродкаў 
кансервацыі і рэстаўрацыі і, самае галоўнае, з’яўляецца 
сувязным звяном паміж мінулым і сучасным бытаван- 
нем помніка. Прывядзём некалькі канкрэтных прыкла- 
даў.

Спачатку завітаем у старажытны Полацк, дзе шмат 
розных архітэктурных помнікаў і ансамбляў. Адзін з іх 
ужо добра вядомы вам. Гэта — Полацкая Сафія. Зараз 
яна складаецца з двух помнікаў — XI і XVIII стст., і 
кожны з іх мае высокую мастацкую каштоўнасць. Таму 
навуковаму кіраўніку рэстаўрацыі архітэктару Валерыю 
Слончанку давялося вырашыць складаную задачу пры- 
стасавання і музейнага паказу Сафійскага сабора.

Спачатку ў ім меркавалася размясціць рэспублікан- 
скі музей гісторыі рэлігіі і атэізму. Але шматлікія экс- 
панаты, уведзеныя ў цудоўны інтэр’ер XVIII ст., маглі 
засланіць яго мастацкія вартасці. Таму пасля шматлі- 
кіх спрэчак было вырашана зрабіць у саборы залу ар- 
ганнай і камернай музыкі ў адпаведнасці з архітэктурна- 
археалагічнай экспазіцыяй рэштак будынка XI— 
XIII стст. Культурны слой таўшчынёй больш 2 м, што 
залягаў пад падлогай XVIII ст., быў выняты да ўзроўню 
падлогі XI ст., а замест верхняй падлогі зроблена свое- 
асаблівая столь на бэльках, пад якой утварыўся падзем- 
ны музей старажытнай Сафіі. А каб глядач мог атры- 
маць большае ўяўленне пра пачатковы выгляд помніка, 
на яго фасадах былі зроблены зандажы *, у якіх відаць 
старадаўняя муроўка. У інтэр’ерах адкрыты і замаца- 
ваны рэстаўратарамі некалькі фрагментаў старога фрэ- 
скавага роспісу.

Інтэр'ер Полацкай Сафіі пасля рэстаурацыі. Фота У. Суцягіна



Канцэртная зала, арганічна ўключаная ў інтэр’ер 
XVIII ст., дазваляе лепш адчуць архітэктуру позняга ба- 
рока, дзе музыка, святло, колер, форма і прастора існу- 
юць у непадзельным адзінстве.

Адначасова з адбудовай Сафіі ў Полацку пачалі ад- 
наўляць помнік класіцызму — Богаяўленскую царкву, 
дзе была адкрыта гарадская мастацкая галерэя. Часта 
тут гучыць і класічная музыка.

Інтэр’ер полацкага Богаяўленскага сабора пасля рэстаўрацыі. Фота 
У. Суцягіна

Побач са славутай Спаса-Праабражэнскай царквой у 
канцы XIX ст. быў узведзены велізарны гмах праваслаў- 
нага сабора ў псеўдавізантыйскім стылі. Нягледзячы на 
высокі ўзровень будаўнічай тэхнікі, пабудова ўвабрала 
ў сябе ўсе адмоўныя рысы архітэктуры гэтага накірун- 
ку: эклектычнасць запазычаных формаў, сухую прама-

лёўку дэталяў, а яшчэ — адсутнасць пачуцця меры, поў- 
ную дысгармонію з больш ранейшымі будынкамі мана- 
стыра. Але помнік не перастае быць помнікам толькі' 
таму, што ён не адпавядае сённяшняму мастацкаму гу- 
сту. Пасля рэстаўрацыі, якая ўжо пачалася, ён зноў стане 
дзеючым храмам.

Яшчэ больш складаная сітуацыя стварылася падчас 
выканання праекта адбудовы магілёўскай ратушы. Моц- 
на пацярпелая падчас апошняй вайны, але амаль адра- 
мантаваная, у 1957 г. ратуша была знесена да падмур- 
каў. Паколькі ратуша з’яўлялася адной з асноўных га- 
радскіх дамінантаў, Магілёўскі гарвыканком прыняў 
рашэнне аб яе аднаўленні. Правёўшы археалагічныя рас- 
копкі, у выніку якіх была ўдакладнена планіроўка бу- 
дынка, і сабраўшы шматлікія пісьмовыя крыніцы, спе- 
цыялісты зрабілі праект аднаўлення будынка на канец 
XVIII ст., бо архіўных матэрыялаў на час пабудовы ра- 
тушы (1679 г.) не хапае. Тады было вырашана ў стылі 
класіцызму аднавіць толькі фасады, а інтэр’еры зрабіць 
сучаснымі. Такім чынам, будзе выкананы макет у нату- 
ральную велічыню знішчанага некалі помніка, які зноў 
стане адной з асноўных вертыкалей Старога горада. Доб- 
ра вызначана і ідэя прыстасавання помніка — тут будзе 
Палац шлюбаў.



ГІСТАРЫЧНЫМ ЦЭНТРАМ— 
ПІЛЬНУЮ ЎВАГУ

апошні час беларускія рэстаўратары разам з 
тЖ ЖДІ іншымі праектнымі арганізацыямі распрацоў- 
g^j||| 831045 праекты рэканструкцыі гістарычных 

цэнтраў старадаўніх беларускіх гарадоў, у 
тым ліку і Мінска.

У сакавіку 1980 г. прынята пастанова Мінскага гар- 
кома КПБ і гарвыканкома «Аб рэканструкцыі гістарыч- 
най часткі горада Мінска». У адпаведнасці з ёй трэба 
аднавіць гарадскую старажытную забудову, надаць ёй 
новую, культурную функцыю.

Будуць адноўлены тры гістарычныя раёны нашай ста- 
ліцы: Верхні горад (кварталы, абмежаваныя вуліцамі 
Інтэрнацыянальнай, Рэспубліканскай, Нямігай і ракой 
Свіслач), Траецкае прадмесце (квартал паміж вуліцамі 
М. Горкага, Янкі Купалы і ракой Свіслач) і Ракаўскае 
прадмесце (вуліцы М. Астроўскага, Віцебская, Вызва- 
лення і Замкавая).

Спачатку будаўнікі прыйшлі ў Траецкае прадмесце, 
каб, назапасіўшы тут неабходны вопыт, перайсці да ком- 
плекснай рэгенерацыі найбольш каштоўнай і старажыт- 
най часткі Мінска — Верхняга горада.

Траецкае прадмесце — квартал, забудаваны ў XIX ст. 
невысокімі камяніцамі з характэрным дэкорам, утуль- 
нымі маленькімі дворыкамі, злучанымі праходамі ў адзі- 
нае цэлае,— дайшоў да нас у вельмі дрэнным стане. Не- 
зваротна страчаны амаль усе малыя формы: брамы, ка- 
ваныя агароджы, калодзежы, ліхтары, лесвіцы, частка 
балконаў, зменена форма дахаў, многія будынкі пера- 
будаваны, страцілі пачатковае аблічча і знаходзіліся ў 
дрэнным тэхнічным стане, бо капітальных рамонтаў 
пасля апошняй вайны тут не было.

Усё гэта зрабіла немагчымым акадэмічную рэстаў- 
рацыю, бо квартал згубіў старое наваколле. Таму пры 
яго аднаўленні быў вызначаны кірунак на рэгенерацыю. 
Для гэтай мэты былі скарыстаны розныя архітэктурна- 
рэстаўрацыйныя сродкі. Па-першае, рэстаўрацыя фаса- 
даў, аднаўленне па архіўных дакументах, старых фота- 
здымках і ўзорах XIX ст. аконных і балконных рашотак, 
філёнгавых дзвярэй, ліхтароў, шыльдаў, брам, высокіх 
дахаў, накрытых чырвонай дахоўкай.

Па-другое — аднаўленне страчаных вуглавых будын- 
каў. Планавалася зрабіць іх па захаваных чарцяжах, 
але, на жаль, гэта не было зроблена, і іх новая архітэк- 
тура не зусім упісваецца ў планіроўку квартала.

Яшчэ адзін прынцып рэгенерацыі Траецкага прадме- 
сця ■— аднаўленне найбольш каштоўных інтэр’ераў гра- 
мадскага прызначэння: памяшканняў карчмы, шынка і 
гандлёвых крам.

I нарэшце — рэстаўрацыя і адраджэнне гістарычных- 
элементаў будынкаў, добраўпарадкаванне іх у спалучэн- 
ні з новымі формамі дызайну і сучаснымі малымі форма- 
мі (брукоўка дворыкаў і вуліц, сучаснае машчэнне фі- 
гурнымі пліткамі праездаў і новых пляцовак, невялікія 
падпорныя сценкі з палявога камення і г. д.). Акрамя 
розных гандлёвых кропак і жылых кватэр у Траецкім 
прадмесці размесцяцца некалькі музеяў, у тым ліку Мак- 
сіма Багдановіча, які нарадзіўся ў суседнім квартале ў 
драўляным будынку. Зараз будаўнічыя і рэстаўрацый- 
ныя работы ў Траецкім прадмесці набліжаюцца да за- 
вяршэння, і хутка асноўнай будаўнічай пляцоўкай стане 
Верхні горад. ,

Задачы па яго аднаўленні больш складаныя і выра- 
шыць іх няпроста, бо Верхні горад у значнай ступені згу- 
біў сваю сацыяльную функцыю, горадабудаўнічую і аб’- 

ёмна-прасторавую еднасць. Страчаны такія значныя пом- 
нікі (што некалі складалі адзіны ансамбль вакол сэрца 
Мінска — плошчы Свабоды), як ратуша, вежа з гарад- 
скім гадзіннікам, царква св. Духа (унікальны помнік 
эпохі Адраджэння), вежы езуіцкага касцёла (аднаго з 
унікальных помнікаў сталага барока на Беларусі) і 
частка гандлёвых радоў. Без іх гістарычны ансамбль 
плошчы ўспрымаецца як кангламерат розных будынкаў.

Былы манастыр базыльянак XVIII ст. у Гродне пасля аднаўлення. 
Фота Я- Казюлі

не маючых таго адзінства і выразнасці, якімі так захап- 
ляліся калісьці сучаснікі і шматлікія наведвальнікі Мін- 
ска.

Таму рэканструкцыя Верхняга горада немагчыма без 
аднаўлення гэтых асноўных дамінантаў. Падобныя за- 
дачы ўжо вырашаны ў ваколіцах Ленінграда, дзе адноў- 
лены знішчаныя падчас вайны палацы і паркі, у гіста- 
рычным цэнтры Варшавы і іншых еўрапейскіх гарадах. 
У нас усе ўмовы для гэтага ёсць. У архівах захаваліся 
поўныя абмерныя чарцяжы памянёных вышэй будын- 
каў, старыя малюнкі і фотаздымкі, інвентары і планы. У 
выніку археалагічных раскопак вывучаны іх падмуркі, 
сабраны будаўнічыя матэрыялы і вызначана тэхніка 
муроўкі. Вядома, трэба вырашыць і іх сучасныя функ-

181



Фрагмент макета Мірскага замка. Фота В. Карбоўскага 

цыі. У былой ратушы мяркуецца размясціць гарадскі му- 
зей і залу пасяджэнняў гарадскога Савета народных дэ- 
путатаў; інтэр’еры былога кафедральнага касцёла арга- 
нічна ўспрымуць залу арганнай музыкі, а царква св. Ду- 
ха — дзіцячую кансерваторыю.

Зараз пачалася рэстаўрацыя асобных будынкаў у 
Верхнім горадзе. Адноўлены фасады былых бернардын- 
скіх касцёлаў, аднаўляецца сядзіба вядомага мінскага 
мастака В. Ваньковіча.

Пачаліся рэстаўрацыйныя работы і ў гістарычных 
цэнтрах іншых беларускіх гарадоў—Гродна, Магілёва 
і Віцебска.

Нягледзячы на асобныя поспехі ў галіне рэстаўрацыі, 
становішча многіх помнікаў дойлідства даволі дрэннае, 
і таму сумы, якія выдзяляюцца для іх аднаўлення, з 
кожным годам ірастуць. У 1990 г. яны павінны скласці 
каля 10 мільёнаў рублёў. У 1987 г. створаны навукова- 
праектны даследчы інстытут кансервацыі і рэстаўрацыі 
помнікаў Беларусі з філіяламі ў Гродне, Віцебску, Брэ- 
сце, Магілёве і Гомелі (Белспецпраектрэстаўрацыя).

Актыўна дапамагаюць рэстаўратарам студэнты і 

школьнікі. Вучні ўдзельнічаюць у археалагічных раскоп- 
ках, а студэнты працуюць у складзе будаўнічых атрадаў. 
Такія атрады працавалі на адбудове Лідскага, Мірскага 
і Крэўскага замкаў, удзельнічалі ў стварэнні этнаграфіч- 
нага музея ў ваколіцах Мінска.

Шмат увагі пытанням вывучэння і аднаўлення архі- 
тэктурных помнікаў удзяляюць газеты «Літаратура і мас- 
тацтва», «Чырвоная змена», «Звязда», «Голас Радзімы», 
часопісы «Мастацтва Беларусі», «Беларусь» і «Стронтель- 
ство н архнтектура Белорусснн», бюлетэнь «Помнікі гі- 
сторыі і культуры Беларусі». На іх старонках вы заў- 
сёды зможаце знайсці патрэбную інфармацыю.



СЛОЎНІК
АРХІТЭКТУРНЫХ ТЭРМІНАЎ

АМБОН (ад грэч. ambon узвышэнне) — узвышанае месца перад ал- 
таром у бажніцы (царкве ці касцёле), звычайна багата аздобленае, 
адкуль чытаюць тэксты з Бібліі, казанні, прамаўляюць пропаведзі 
падчас богаслужэння.

Паводле падання, амбон сімвалізуе Ноеў каўчэг (карабель). Бу- 
даваўся ён з натуральнага ці штучнага каменю, дрэва і металу. Часта 
мае форму трыбуны з парапетам.

АПСІДА, абсіда (ад грэч. hapsis (hapsidos) скляпенне) — паў- 
круглая, прамавугольная альбо гранёная частка бажніцы, якая вы- 
ступае за межы сцяны і мае ўласнае перакрыццё. У апсідзе знаходзяц- 
ца алтар, клір, месцы для вышэйшых духоўных і свецкіх асоб, куль- 
тавыя рэліквіі і г. д.

АРКАТУРА, аркатурны пояс (фрыз) (ням. Arkatur)—рытмічны 
рад дэкаратыўных несапраўдных арак на фасадах будынкаў альбо 
на сценах унутры памяшканняў.

БАБІНЕЦ (прытвор) — папярэдняя частка бажніцы, частка ас- 
ноўнага аб'ёма будынка пад хорамі або самастойны аб’ём храма, злу- 
чаны прамавугольным ці арачным праёмам з асноўнай часткай бу- 
дынка. _

БАЗІЛІКА (ад грэч. basilike царскі дом)—тып антычнага, no- 

тым сярэднявечнага будынка, прамавугольнага ў плане, падзеленага 
ўздоўж радамі калон на некалькі (звычайна — 3, радзей — 5) частак 
(т. зв. караблёў або нефаў). Сярэдні неф, завершаны апсідай, вышэй- 
шы і шырэйшы за бакавыя.

БАЛЯСІНА —невысокі фігурны слупок, які падтрымлівае парэн- 
чы балкона, лесвіцы парапета і інш. Робіцца з дрэва, каменю, мета- 
лу, бетону. Бывае плоская, круглая ці гранёная ў сячэнні.

ГАЛЕРЭЯ (франц. galerie ад італ. galleria) — 1) бакавыя памяш- 
канні з вокнамі, прыбудаваныя да асноўнага аб’ёма храма XI— 
XII стст.; 2) доўгае крытае светлае памяшканне, у якім адну вонка- 
вую падоўжную сцяну замяняе каланада; 3) спецыяльныя залыіыя 
памяшканні ў палацах, асветленыя суцэльным радам вялікіх вокнаў; 
4) калідор з суцэльнымі аконнымі праёмамі на адным з падоўжных 
бакоў будынка. На Беларусі ў XVI—XVIII стст. існавалі ў манасты- 
рах і кляштарах.

ГЗЫМС (карніз)—гарызантальны выступ, які завяршае сцяну 
будынка, аконныя і дзвярныя праёмы, падтрымлівае дах і ахоўвае 
сйяну ад сцёку вады, падзяляе фасад на асобныя ярусы і завяршае 
цокаль збудавання.

ГНЕЙС — горная парода, якая складаецца з кварцу, палявога 
шпату і аднаго ці некалькіх каляровых металаў.

ЗАНДАЖ —абмежаванае па плошчы раскрыццё помніка архі- 
тэктуры з мэтай яго вывучэння і рэстаўрацыі. Праводзіцца такім 
чынам, каб нанесці будынку як мага менш страт. Зандажам звычайна 
надаюць правільныя, геаметрычныя абрысы, каб потым іх можна 
было ўключыць у музейную экспазіцыю.

ІОНІК, овы (ад лац, ovum яйка) — арнаментальны матыў з яйка- 
падобных пукатасцей, зрэзаных зверху, аблямаваных валікамі, якія 
чаргуюцца з павернутымі вастрыём уніз стральчатымі лісцямі.

КАКОШНІК—паўкруглая ці кілепадобная архітэктурная дэ- 
таль, якая размяшчаецца (даволі часта ярусамі) каля асновы шатроў 
і барабанаў купалаў культавых будынкаў. Ужывалася таксама ў 
аздабленні фасадаў грамадзянскіх будынкаў у канцы XIX—пачатку 
XX ст.

КОНТРФОРС (франц. contrefort ад contreforce процідзейная 
сіла) — у архітэктуры папярочная сценка, вертыкальны слуп або вы- 
ступ ці рабро для ўмацавання нясучай канструкцыі (пераважна сця- 
ны). Рабіліся ўздоўж сцен і на вуглах будынка.

КРЫЖОВА-КУПАЛЬНАЯ СІСТЭМА — архітэктурная сістэма 
(кампазіцыя), у якой да падкупальнай прасторы ў цэнтры храма 
звернуты цыліндрычныя скляпенні галін крыжа, якія ў цэлым ства- 
раюць крыжападобную структуру.

ЛІТУРГІЯ — богаслужэнне, у якім выкладаецца сутнасць асноў- 
ных ідэй хрысціянскага светапогляду.

МАНЬЕРЫЗМ (італ. manierismo ад maniera манера, стыль) — 
плынь у еўрапейскім мастацтве XVI ст., якая адлюстроўвала крызіс 
гуманістычнай культуры Адраджэння. У архітэктуры маньерызму 
прыкметна імкненне да празмернага падкрэслівання асобных дэталяў 
дэкору.

МАСКАРОН (франц. mascaron ад італ, mascherone вялікая ма- 
ска) —дэкаратыўны рэльеф у выглядзе чалавечага твару або галавы 
жывёлы. Размяшчаецца ў цэнтры арак, аконных і дзвярных праёмаў, 
на франтонах, а таксама кафлі, мэблі, посудзе і інш.

МЕАНДР — геаметрычны арнамент у выглядзе ламанай пад 
прамым вуглом лініі, якая ў цэлым глядзіцца як вузкая паласа.

НЕРВЮРА (франц. nervure ад лац. nervus жыла, сухажылле) — 
арка з абчасаных клінападобных камянёў або спецыяльных фігурных 
цаглін, якая ўмацоўвае рэбры крыжовага, сеткавага, зорчатага і ін- 
шых формаў скляпення.

ОРДЭР (ням. Order, франц. ordre ад лац. ordo рад, парадак) — 
пэўнае спалучэнне нясучых і нясёных частак стоечна-бэлечнай кан- 
струкцыі, іх структура і мастацкая апрацоўка. Вядомы дарычны, 
іанічны і карынфскі ордэры.

РАМАНСКІ СТЫЛЬ — стыль сярэднявечнага заходнееўрапсй- 
скага мастацтва X—XIII стст. Збудаванні вызначаліся манументаль- 
насцю, масіўнасцю канструкцый, аздабляліся абстрактна-геаметрыч- 
ным арнаментам і скульптурай. Спачатку будынкі мелі плоскія драў- 
ляныя перакрыцці, пазней — цыліндрычныя і нарэшце—крыжовыя.

РУСТ — спосаб апрацоўкі каменю або імітаванага пад камень 
аблямовачнага матэрыялу (тынкоўкі дрэва і інш.), пры якім кожны 
камень ці яго імітацыя вылучаецца перыметральным кантам рознай 
формы.

РЫНКА — керамічная патэльня на трох ножках з глінянай утул- 
кай для драўлянай ручкі. Найболып паіпырана на Беларусі ў XVI— 
XVIII стст.

САКРЫСЦІЯ— бакавое памяшканне ў хрысціянскай бажніцы, 
прыбудова з паўднёвага або паўночнага боку, што дапасуецца да 
абсіднай часткі храма. У ёй звычайна захоўваўся літургічны рышту- 
нак, ксяндзы рыхтаваліся да літургічных абрадаў.

СВІРАН — гаспадарчая пабудова для захавання збожжа, пра- 
дуктаў, адзення, хатняга начыння. Свірны будаваліся асобна ад ін- 
шых будынкаў, былі драўляныя і мураваныя.

СКЛЯПЕННЕ — нясучая прасторавая канструкпыя для перакрыц- 
ця ці накрыцця збудаванняў, якая мае крывалінейны абрыс. Скля- 
пенне бывае розных формаў: цыліндрычнае, крыжовае, люстраное. 
Разнавіднасць скляпення — купал,

СТУКА, стук (італ. stucco, франц. stuc, ням. Stuck)—штучны 

186



мармур, матэрыял для аздобы сцен і архітэктурных дэталяў. Выраб- 
ляюць з абпаленага і патоўчанага гіпсу ў спалучэнні з галуном 
і клеем, часам з дамешкамі мармуровай пудры.

ТРЫКОНХ — архітэктурная кампазіцыя з трох паўакружнасцей, 
звернутых да цэнтральнай падкупальнай прасторы бажніцы з усход- 
няга, паўночнага і паўднёвага яе бакоў.

ФАСАД — вонкавы бок пабудовы. Адрозніваюць фасады галоўны, 
бакавыя, дваровы, вулічны, паркавы і інш.

ФЛІГЕЛЬ (ад ням. Flugel, асноўнае значэнне — крыло) — 
дадатковая прыбудова да жылога дома або асобны будынак, які ўва- 
ходзіў у сядзібны комплекс.

ХОРЫ (ад грэч. choros хор)—верхняя адкрытая галерэя ў ін- 
тэр’ерах храмаў, у парадных залах і інш, На іх звычайна размяшча- 
юцца музыканты, пеўчыя, арган.

ЦОКАЛЬ — ніжняя частка вонкавай сцяны будынка над падмур- 
кам. Узнік як умацаванне гэтай часткі сцяны, часта дэкарыруецца.

ЦЯГА — цагляны, каменны або тынкавальны паясок, які падзя- 
ляе вонкавыя і ўнутраныя сцены, аблямоўвае столь і пано.

ЭРКЕР (ням. Егкег) — паўкруглы, трохвугольны ці шматвуголь- 
ны выступ на плоскасці сцяны будынка з зашклёнымі вокнамі. Вы- 
рашаецца ў выглядзе прысценнай канструкцыі на кансолях.



ЛІТАРАТУРА

Багласаў С. Г. Праблемы аднаўлення страчаных форм і функ- 
цый помнікаў архітэктуры Беларусі пры іх рэстаўрацыі // Помнікі 
старажытнай культуры: Новыя адкрыцці. Мн., 1984. С. 126—132.

Багласов С. Г. Реконструкцня нсторнческого центра Мннска // 
Стронтельство н архнтектура Белорусснн. 1981. № 2. С. 10—12.

Багласов С. Г. Верхннй город Мннска: Проблемы реконструк- 
цйн//Стронтельство н архнтектура Белорусснн. 1982. № 2. С. 24— 
27.

Баравы Р. Невядомы помнік беларускай готыкі // Помнікі гі- 
сторыі і культуры Беларусі. 1987. № 2. С. 20—24.

Гісторыя беларускага мастацтва: У 6 т. Мн., 1987—1989. Т. 1—3.
Калннн В. В. Мнрскнй замок. Мн., 1986.
Караткевіч В. Б., Кулагін A. М. Помнікі Слоніма. Мн., 1983.
Кулагнн A. Н. Архнтектура дворцово-усадебных ансамблей 

Белорусснн. Мн., 1981.
Кулагнн A. Н. Архптектура н нскусство рококо в Белорусснн: 

В контексте обіцеевропейской культуры. Мн., 1989.
Кушнярэвіч А. Зноў пра помнік готыкі // Помнікі гісторыі і куль- 

туры Беларусі. 1988. № 2. С. 19—21.
Пазняк 3. Помнікі архітэктуры гістарызму ў Мінску//Мастацтва 

Беларусі. 1983. № 9. С. 55—62.
Пазняк 3. С. Рэха даўняга часу. Мн., 1985.
Пластыка Беларусі XII—XVIII стагоддзяў [Альбом] / Аўт. тэк- 

сту і склад. Н. Ф. Высоцкая. Мн., 1983.
Рапапорт П. Пётр Міланег — гродзенскі дойлід XII стагоддзя// 

Помнікі гісторыі і культуры Беларусі. 1987. № 4. С. 21—22.
Раппопорт П. А. Зодчество Древней Русн. Л., 1986.
Сергачоў С. Мазаікі Браслаўскага краю // Мастацтва Беларусі. 

1987. № 4. С. 64—68.
Слюнченко В. Г. Новая жнзнь архнтектурных памятннков По- 

лоцка//Стронтельство н архнтектура Белорусснн. 1984. № 2. С. 23— 
25.

Слюнченко В. Г. Полоцкнй Софнйскнй собор. Мн., 1987.
Слюнченко В. Г., Федорова Н. С. Регенерацня центра города 

188



Могнлева // Стронтельство н архнтектура Белоруссйй. 1982. № 2. 
С. 22—24.

Ткачев М. А. Замкн Белорусснн. Мн„ 1987.
Ткачоў М. А. Замкі Беларусі. Мн., 1977.
Трусаў А. Графіка даўніх муроў//Мастацтва Беларусі. 1987. 

№ 3. С. 59—64.
Трусов О. А. Памятннкн монументального зодчества Белоруссйй 

XI—XVII вв.: Архнтектурно-археологйческнй аналнз. Мн., 1988.
Чантурня В. А. Памятнйкн архнтектуры п градостронтельства 

Белорусснн. Мн., 1986.
Энцыклапедыя літаратуры і мастацтва Беларусі. Мн., 1984—1987.

Т. 1—5.



ЗМЕСТ

УВОДЗІНЫ ........................................................... 3

АРХІТЭКТУРА У ЖЫЦЦІ НАРОДАУ ... 5

ПАЧЫНАЛЬНІКІ.............................................................10

БУДАУНІЧАЯ АРЦЕЛЬ................................................19

РАСКАЗВАЮЦЬ ПАДМУРКІ.................................. 26

ДОЙЛІД ІВАН ................................................................... 32

МУРЫ СТАРАЖЫТНАЙ ГАРОДНІ .... 38

КАМЯНЕЦКІ СЛУП......................................................46

МУРАВАНАЯ ВАРТА .............................................. 51

НАБЫТКІ БЕЛАРУСКІХ МУЛЯРАУ ... 61

СВЕДКІ ТРЫВОЖНЫХ ЧАСОУ .... 69

У СТАРАЖЫТНАЙ ЦАГЕЛЬНІ.................................. 80

ЭПОХА АДРАДЖЭННЯ НА БЕЛАРУСІ . . 89

РЫСЫ НОВАГА СТЫЛЮ.........................................92

ЗАМКІ-ПАЛАЦЫ............................................................ 96

СІМВАЛЫ САМАКІРАВАННЯ.................................101

ГІСТОРЫЯ КАФЛЯНАЙ ПЕЧЫ................................ 108

АКАМЯНЕЛЫЯ СІМФОНІІ....................................... 120

ЗА ГАРАДСКІМІ ВАЛАМІ....................................... 125

ПАЛАЦЫ I ПАРКІ.................................................... 132

АЙОШНІ УЗДЫМ БАРОКА....................................... 135

190



ІМКНЕННЕ ДА РЭГУЛЯРНАСЦІ .... 142

ПРЫГАЖОСЦЬ У ПРОСТЫМ.................................145

СТАРАДАУНІЯ СЯДЗІБЫ....................................... 149

РАМАНТЫЗМ I НЕАСТЫЛІ.................................153

ВІЗІТНЫЯ КАРТКІ БУДЫНКАУ .... 162

АДРОДЖАНАЕ ХАРАСТВО....................................... 174

ГІСТАРЫЧНЫМ ЦЭНТРАМ—ШЛЬНУЮ УВАГУ 179

СЛОУНІК АРХІТЭКТУРНЫХ ТЭРМІНАУ . . 184

ЛІТАРАТУРА..................................................................188



Научное нзданне

ТРУСОВ ОЛЕГ АНАТОЛЬЕВНЧ

СТРАНЙЦЫ КАМЕННОЙ КНЙГЙ
Монументальная архнтектура эпохн 

феодалнзма н капнталнзма

Мннск, пздательство «Навука і тэхніка» 
На белорусском языке

Навуковае вьіданне

ТРУСАУ АЛЕГ АНАТОЛЬЕВІЧ

СТАРОНКІ МУРАВАНАЙ КНІГІ
Манументальная архітэктура эпохі 

феадалізму і капіталізму

Загадчык рэдакцыі Л. I. Пятрова 
Рэдактар Л. А. Ш р у б о к 

Мастак А. У. Дзмітрыеў 
Мастацкі рэдактар В. А. Ж a х а в е ц

Тэхнічны рэдактар А. У. С к а к у н 
Карэктар A. М. М а л е й

ІБ № 3672
Здадзена ў набор 20.10.89. Падпісана ў друк 
06.03.90. AT 04586. Фармат 84Х1087зг. Папера друк. 
№ 1. Гарнітура літаратурная. Высокі друк. Ум. 
друк арк. 10,08 Ум. фарб.-адб. 10,40. Ул.-выд. 
арк. 8,6. Тыраж 2000 экз. Зак. № 1438. Цана 

1 р. 60 к.
Выдавецтва «Навука і тэхніка» Акадэміі навук 
БССР і Дзяржаўнага камітэта БССР па друку. 
220600. Мінск, Жодзінская, 18. Друкарня імя 
Францыска Скарыны выдавецтва «Навука і тэх- 

ніка». 220600. Мінск, Жодзінская, 18.






